
دیدار: عومەر شێخ موس

دیداری دوو دۆست لەسەر دەستپێكی خەباتی مام ‌و 

ئەندێشەی لەسەر بزووتنەوەی رزگاریخوازی گەلی كوردستان

ئەمە  داب��وو،  خوێنەران  بە  بەڵینمان  ه��ەروەك 

كە  جەلال-ە  مام  سەرۆك  چاوپێكەوتنەكەی  دەقی 

عومەر  مامۆستا  بەڕێز   1990-1988 نێوان  دەورانی  لە 

دی��دارەدا  لەم  سازیكردبوو.  لەگەڵیدا  موس  شێخ 

رێبازەكانی  و  رەوت  بە  پێداچوونەوە  دۆست  دوو 

مەسەلەی  لەپێناو  یەكێتی  تێكۆشانی  و  كوردایەتی 

سروشتی  لەسەر  ج��ەلال  مام  دی��دی  و  نەتەوەیی 

بزووتنەوەی رزگاریخوازی گەلی كوردستاندا دەكەن. 

دیدارەكە لەبنچینەدا لەسەر داوای كاك هۆمەر كراوە 

ئەو  لەسەر  دیارە ویستویەتی دیدی مام جەلال  كە 

پرسانە وەربگرێت و لە تێزێكدا بەكاریان بێنێت.

لەوەدایە  دۆستانە  دیدارە  ئەم  مێژوویی  بایەخی 

و  ئەنفالەكان  ق��ۆن��اغ��ی  دوای  ل��ەگ��ەرم��ەی  ك��ە 

بەهێزبوونەوەی رژێمی سەددام حسێن و سیاسەتی 

ئیقلیمیدا سەرۆك مام جەلال وەك رابەرێكی بەورەو 

عیراق  لە  كورد  مەسەلەی  رەهەندەكانی  دووربین، 

لەناو  و  تاوتوێ دەكات  ناوەڕاست  لە خۆرهەڵاتی  و 

نائومێدی ئەو سەردەمەدا چرۆی ئومێدێكی بوژانەوە 

بزووتنەوەیەكی  وەك  كوردایەتی  و  بەدیدەكات 

كە  خۆی  مێژوویی  سیاقی  سەر  دەخاتە  مێژووكرد 

و  كوردستان  سەربەخۆیی  لە  رووی  سەرەنجام 

خاوەندارێتی كوردە لە وڵاتی خۆی.

دەسكاری  بێ  خ��ۆی  وەك��و  دی���دارە  ئ��ەم  ئێمە 

كەم  شوێنێكی  چەند  لە  تەنها  بڵاودەكەینەوە 

هەندێك دەربڕینمان نەنووسیەوە كە بۆ بڵاوكراوەی 

 )....( بە  شوێنەكانیشمان  و  نادەن  دەست  رۆژانەیی 

بەجێهێشتوە. ئەو دێڕە لابراوە كەمانە هیچ لە سیاقی 

مام  وەكو  ئ��ەوەی  تەنها  ناگۆڕن  باسوخواسەكان 

نەبنەمایەی  دەكات  بۆ  ئاماژەی  خۆشی  جەلال 

تێكچوونی پەیوەندیی دۆستانە.

دیاری  دەكەینە  )360( خولەکییە  دیدارە  ئەم 

بۆ ن��ەوەی ن��وێ ب��ۆئ��ەوەی لە دی��دی س��اف و 

مام  و سەرۆك  یەكێتی  غلوغەشی  بێ  بێگەردو 

و  تێبگەن  سەربەخۆیی  پرسی  لەسەر  جەلال 

بنچینەی ئەدەبیاتی كوردایەتی نوێ لە سەرچاوە 

رەسەنەكەی خۆیەوە ببینن. لەكۆتاییدا پێویستە 

و  یەكێتی  دێرینی  هەڤاڵی  سوپاسی  لێرەدا 

ئەندامی دەستەی دامەزرێنەر و هاوڕێی خەباتی 

كە  بكەین  موس  شێخ  هۆمەر  كاك  میدیاییمان 

مێژوو  بۆ  دیدارەی  ئەم  هەستیاردا  لەكاتێكی 

مێژوویی  كەرەستەیەكی  بۆتە  ئەمڕۆ  سازكردو 

مێژووی  و  كوردایەتی  ئەدەبیاتی  بۆ  چ��اك 

هاوكار  سوپاسی  هەروەها  یەكێتی.  تێكۆشانی 

و هاوپیشەمان نەوزاد عەلی ئەحمەد بكەین كە 

چەندین ساڵە لەبواری ئەرشیفكردنی ئەدەبیاتی 

و  دەكات  نوێ  كوردستانی  هاوكاری  یەكێتیدا 

ئەم دیارییە بەنرخەی لای ئەو پارێزراوە، كردە 

خەڵاتی خوێنەرانی كوردستانی نوێ.

سەرنووسەر

مێژووی  وردی  خوێندنەوەیەکی  بۆ 

بە  کوردستان،  نیشتمانیی  یەکێتیی 

بەڵگەنامەی  ب��ە  پ��ش��ت  م��ەرج��ێ��ک 

پێویستە  ببەسترێت،  بەڵگەنەویست 

ئەم  تێکۆشانی  و  خەبات  م��ێ��ژووی 

خانەیەک  دەروازەو  چەند  بۆ  هێزە 

لەو  ب��ەداخ��ەوە  ک��ە  بکرێت،  پۆلێن 

لە  دەگ���ات  ب��ەئ��ەم��ڕۆش  ت��ا  رووەوە 

ئەوەندەی  لێتوێژینەوەکاندا  و  نووسین 

ک��راوە،  گێڕانەوە  و  حکایەت  لە  روو 

بەستراوە.  بەڵگەنامە  بە  زۆرکەم پشت 

خوێندنەوەی  و  فایل  بەهەڵدانەوەی 

دامەزرێنەرو  دەستەی  نامانەی  ئەو 

لەنێوان  تر  سەرکردەکانی  زۆرب���ەی 

یەکتردا ئاڵوگۆڕیان کردووە، دەبینین لە 

دەیان و بگرە لە سەدان شوێندا ئاماژە بە 

ئەدەبیاتی  لە  پارێزگاریکردن  و  پاراستن 

زۆرب��ەی  ک��راوە.  نیشتمانیی  یەکێتیی 

کارەساتی  دوای  کە  لەبیریانە  برادەران 

هەکاری، دەستکرا بەخۆڕێکخستنەوەو 

سەرکردایەتی،  بارەگاکانی  جێگیربوونی 

ئەدەبیاتی  لەپاراستنی  بیر  ئەوکاتە  هەر 

ئەرشیڤێک  ک���رای���ەوەو  یەکێتیی 

زاراوەی  ئێستا  ئ��اوەدان��ک��رای��ەوە، 

لەسەر  سیاسی  مەکتەبی  ئەرشیڤی 

ئەزبەرکراوە.  هەڤاڵێکدا  چەند  زاری 

دیارە بۆ هێزێکی پڕ جووڵەو نەسرەوتی 

ن��ووسراو،  پاراستنی  یەکێتیی  وەک 

رۆژنامەکانی  گۆڤارو  بڵاوکراوە،  نامە، 

ه��ەوڵ��دراوە  ب��ەڵام  ب��ووە،  ئەستەم 

بەچەندان رێگاو رێکارو شێوەو شێواز 

لەو  یەکێک  دەستپێبکرێت،  پڕۆسەکە 

رێگایانە لەنووسینگەی یەکێتیی لە تاران 

زۆربەی ئەدەبیاتەکە پارێزرابوو، بەڵام 

ئێرانییەکان   ١٩٨٢ ساڵی  لەکۆتاییەکانی 

بۆچی  نازانم  بەسەرداگرت،  دەستیان 

بۆ  ن���ەدراوە  هەوڵێک  هیچ  تائێستا 

هەر  ئەنفال،  ئەمەو  وەرگرتنەوەیان. 

ئەنفالکردنی خەڵکی سڤیل، پێشمەرگە، 

ئاژەڵ، باڵندەو سوتماکردنی خاک‌و رەزو 

لاپەڕە  هەزاران  بەڵکو  نەبوو،  درەخت 

شاڵاوەکە  بەر  هێزە  ئەو  لەئەدەبیاتی 

لەو  جینۆسایدکران.  ئەوانیش  کەوتن‌و 

 ٢٠٠١-٢٠١١ ب��ووم  ل���ەدەرەوە  ماوەیەی 

لە پێشبەندی ئەم دیدارەدا

نەوزاد عەلی ئەحمەد

ئەوەی بینیم و زانیاریم چنگ کەوت و 

چەپکێکی  پاراستنی  نەکردم  بێئومێدی 

لەلایەن  ب��وو  لەئەدەبیاتەکە  گ��ەورە 

چەندان کەس، بەڵام ئەوەی رۆشنایی 

ئەرشیڤ‌و  دەدا  یەکێتیی  بەمێژووی 

عومەر  فوئاد،  د.کەمال  کتێبخانەی 

شێخمووس، د.فوئاد مەعسووم... هتد. 

دڵنیام  زۆر  کە  ناوانەدا  ئەم  لەگەڵ 

لە  ئەدەبیاتەکە  لە  ه��ەرەزۆر  بەشێکی 

لای مام جەلال و نەوشیروان مستەفا-

زیندووکردنەوەی  و  پاراستن  بۆ  یە. 

ئەدەبیاتی یەکێتیی نیشتمانیی کوردستان 

سەرتۆپی  کە  دەڵێم  بەشانازییەوە 

دەکەوێت،  من  بەر  سەروەرییە  ئەو 

بەرهەمەکانم  و  چالاکی  رووەوە  لەو 

گەواهیدەری زیندوون، کە سەرەتاکەی 

کوردستانی  لەڕۆژنامەی   ١٩٩٢ لەساڵی 

ن����وێ دەس��ت��پ��ێ��دەک��ات ئ��ەوی��ش 

ب��ەک��ردن��ەوەی گ��ۆش��ەی��ەک ب��ەن��اوی 

ن��وێ�امن«دا.  شۆڕشی  »لەئەدەبیاتی 

پ��اش��ان دەس��ت��م ب��ەچ��اپ��ک��ردن��ەوەی 

کردو  بەڵگەنامەکان  رۆژنامەو  گۆڤارو 

لە  زیاتر  ئەدەبیاتە  لەو  تەنیا  تائێستا 

ئەوەی  بەچاپگەیاندووە.  کتێبم   ٢٥

خوێنەری  ئێوەی  پێشکەشی  ئەمڕۆ 

چاوپێکەوتنێکی  دەکەم  خۆشەویستی 

مام  ل��ەگ��ەڵ  شێخمووس-ە  ع��وم��ەر 

ج��ەلال و ن��اوم ن��اوە »دی���داری دوو 

لەسەر  چاوپێکەوتنەکە  دۆس���ت«. 

نزیکەی  تۆمارکراوەو  ئاسایی  کاسێتی 

پێش  ئەمریکا  لە  کارەکە  خولەکە،   ٣٦٠

پرسیاری  ک��راوە،  لەمەوبەر  ساڵ   ٢٨

بەڕای  کە  تێدایە،  وردی  وەڵامی  وردو 

لەو  چاوپێکەوتنی  یەکەمجارە  م��ن 

کرابێت،  جەلال  مام  لەگەڵ  شێوەیە 

بەتایبەتیش ئەگەر لەباری سۆسیالۆجیاو 

و  نەتەوەیی  خەباتی  رەهەندەکانی 

کوردستان  دەوڵ��ەت��ی  دام��ەزران��دن��ی 

خوێندنەوەی بۆ بکرێت.. کاسێتەکان ٧ 

لەدەرفەتێک  منن،  لای  لە  زیاترە  ساڵ 

بە  کاغەزو  سەر  بیانخەمە  دەگ��ەڕام 

بکەمەوە،  بڵاوی  و  بەرز چاپ  کوالێتی 

نەڕەخسا.  دەرفەتەکە  بەداخەوە  بەڵام 

ستافی  و  عەبدوڵڵا  ستران  بۆ  سوپاس 

ئەمجارەش  نوێ  کوردستانی  رۆژنامەی 

تر خاوەندارییان  وەک جارو جارەکانی 

لە بەرهەمەکە کرد.

*تكایە ناوی تەواوی خۆتم پێ بڵێ؟

لەمنداڵییەوە  ج��ەلال-ە،  ناوم  -من 

ناوی  باوكم  جەلال،  مام  دەڵێن  پێم 

حوسامەدینە، نازناوەكەشم تاڵەبانییە.

*لە چ ساڵێك لەدایكبوویت؟

چونكە  ن��ازان��م،  ئ��ەوە  -ب��ەڕاس��ت��ی 

ئەوەی  تەقدیری  بە  بەڵام  نەنوسراوە، 

كە لەدایكم بیستوومە، دەیزانی هاوین 

كە  رووداوان��ەی  ئەو  بەحسابی  بووە، 

ئەو باسی دەكرد یان 1933 یان 1934م، 

ئیتر نازانم كامیانە.

لە  بوویت  لەدایك  شوێنێك  چ  *لە 

شار یان لادێ؟

لەبناری  كەلكان  بەناوی  -لەدێیەك 

بەقەزای  سەر  ئێستا  كۆسرەت،  چیای 

دكتۆر  بەلیوای سلێمانی،  دوكانە، سەر 

بەتەواوەتی  ئێستا  دەیگووت  مەحمود 

تێكدراوە.

دای��ك‌و  بەگەنجیت  *بەمنداڵی‌و 

باوكت زۆر شوێنی خۆیان گۆڕیوە؟

پێنج  پاش  لەدایكبووم،  لەلادێ  -من 

شەش ساڵ باوكم چۆتە كۆیە.

منداڵیت  گەنجێتی‌و  زۆری  *بەشی 

لەكۆیە بەسەربردووە؟

-نا، من دەتوانم بڵێم لەساڵی ‌1939و 

بووم،  لەكۆیە   1950 ساڵی  تا  1940ەوە 

چوومەتە  خوێندن  ب��ۆ  ئ��ەوە  دوای 

لەكەركوك‌و  هەولێر ساڵێك، ساڵێكیش 

داخڵی  ئیتر  زان��ك��ۆ،  ب��ەغ��داو  ئیتر 

سیاسەت بووم، ئەگەر حساب بكەیت 

كۆیە  لە  بەسەریەكەوە  ساڵ   12-10 هەر 

بووم‌و ئیتر كۆیەم نەدیوەتەوە.

لەكۆیە  سەرەتاییت  *خوێندنگەی 

تەواوكرد؟

-بەڵێ ساڵی 1947 لەكۆیە تەواوم كرد.

*ئەی ناوەندی؟

تەواوكرد  لەكۆیە  هەر  -ناوەندیشم 

ساڵی 1948 تا 1950.

*ئەی دواناوەندی و زانكۆ؟

-پۆلی چواری دواناوەندیم لەهەولێر 

دواناوەندیشم  پێنجی  ت��ەواوك��رد‌و 

لەكەركوك تەواو كرد.

لەچ  زانكۆ،  چوویتە  ئ��ەوە  *دوای 

بەشێك؟

نەبوو،  لەعیراق  زانكۆ  وەختە  -ئەو 

چوومە  من  هەبوو،  كۆلێجێك  چەند 

كۆلێجی حقوق. كە من چوومە كۆلێجی 

جیاجیا  كۆلێجی  نەبوو،  زانكۆ  حقوق 

لەزەمانی  زان��ك��ۆ  چونكە  ه��ەب��وو، 

كۆلێجی  چوومە  دروستبوو.  كۆماریدا 

لەبەر  بەڵام  كرام،  قبوڵیش  پزیشكی، 

كاری سیاسی گواستمەوە بۆ حقوق.

سیاسی  كاری  لەبەر  *خوێندنەكەت 

پچڕ پچڕ بوو؟

مونتەزەم  حقوق  چواری  پۆلی  -تا 

ب�����ووم، ه���ەم���وو س��اڵ��ێ��ك چ��ەن��د 

تێیدا  هەر  ب��ەڵام  دەگ��ی��رام،  جارێك 

تەواودەكرد،  پۆلەكەم  دەردەچ��ووم‌و 

سەفەرێكی  چ���وارب���ووم  ل��ەپ��ۆل��ی 

دەرەوەم كرد ئەو سەفەرەی كە چووم 

لەدوای  پەكین،  مۆسكۆو  وارش��ۆو  بۆ 

ئەوە ساڵێك فەسڵ كرام لەكۆلێج.

میسریان  پەلاماری  كە   1956 ساڵی 

بوو،  مانگرتن  و  خۆپیشاندان  دا‌و 

ئەوجارە  كرد،  بەشداریم  من  بێگومان 

هەتا  ك��رام،  فەسڵ  یەكجارەكی  بە 

چوومەوە  تەمموز  14ی  شۆڕشی  دوای 

كۆلێجم تەواو كرد.

تەواوكرد،  *پاش ئەوەی كە كۆلێجت 

هیچ كارت كرد وەكو پارێزەر؟

نا،  عەمەلی  بە  بەڵام  بەڵێ،  -بەناو 

هەبوو  دەعوا  یەك  خۆمدا  لەتەمەنی 

كە  ب��ەدادگ��ا  درا  برایم  مامۆستا  كە 

پارێزەرێك  چەند  بووین،  لە)خەبات( 

نووسی  خۆیان  ناوی  خۆبەخش  وەكو 

منیش هەر ناوی خۆم نووسی، ئەگینا 

دەعوایەكی  هیچ  نەخێر،  بەعەمەلی 

دادگام نەبینیوە.

بەپارێزەر،  بووبووم  دەرچوون  پاش 

بووم،  عارف  روش��دی  كاك  شەریكی 

دوایی  بوو،  بەناو  هەر  ئەوەش  بەڵام 

سەربازیی،  خزمەتی  بۆ  ك��رام  بانگ 

ئ��ەف��س��ەران��م  ئیحتیاتی  كۆلێجی 

ب��ووم  مانگێك  چ��ەن��د  ت���ەواوك���رد، 

تانك،  چ��واری  لەكەتیبەی  بەئەفسەر 

یەكەم جۆری تانكی T55كە هاتبوو بۆ 

دوای  بوو،  كەتیبە  یەكەم  ئەوە  عیراق 

ئەوە لەوێوە هاتمەوە )خەبات( بۆ كاری 

وام  شتی  دەعواو  ئیتر  رۆژنامەگەری 

نەدیوە.

سەرەتایی‌و  خوێندنگەی  ئەو  *باشە 

خوێندنگەی  ناوەندیانە  دوا  ناوەندی‌و 

تایبەتی بوون یان حكومی؟

-نا هەمووی حكومی بوون.

كردیت  ع��ەرزم  پێشتریش  *وەك 

تێزێكی  بۆ  عیلمییە،  مەبەستی  بۆ  ئەمە 

دەكات  بەوە  پێویست  بۆیە  دكتۆرایە، 

بەو جۆرەی دەتوانیت ئەوەی كە رازیت 

ئازادی  كاتدا  لەهەمان  بكەیت  باسی 

پرسیار  هەندێك  وەڵام��ی  نەتوانی  كە 

بدەیتەوەو بەئازادییەكی تەواو دەتوانی 

بڵێی ناتوانم وەڵامی بدەمەوە.

ساڵە   10 تەمەنی  تا  *لەمنداڵی خۆتدا 

چەند خوشك‌و برا بوون؟

-دوو خوشكم هەبوو.

خوشك‌و  ل��ەگ��ەڵ  *پ��ەی��وەن��دی��ت 

براكانتدا چۆن بوو؟

كوڕ  تاكە  ب��وو،  ب��اش  -پەیوەندیم 

لەگەڵ  ب��ووم،  خۆشەویست  ب��ووم، 

خوشكەكانم بەینم خراپ نەبوو.

بهاتیتایە  رۆژێ���ك  ئ��ەگ��ەر  *ب��اش��ە 

بكردایە‌و  رات  یان  لەخوێندنگە  ماڵەوە 

بهاتیتایە  ی��ان  وان���ەوە،  نەچوویایتە 

بتوتبایە  لێنابێت‌و  چێشتێكیان  ماڵەوە، 

نایخۆم؟

رام  قەت  یەكەم  هەیە،  شت  -دوو 

خوێندكارێكی  لەخوێندنگە،  نەكردووە 

پێ  خوێندنگە  زۆریشم  باشبووم، 

خۆش بوو، لەبەرئەوە لەهیچ وانەیەك 

خۆمدا،  لەتەمەنی  ن��ەك��ردووە  ڕام 

گەیشتمە حقوق،  كە  لەحقوق،  مەگەر 

ئەوێ جیاواز بوو. لەبەرئەوە ئیشوكاری 

قەت  ب��وو،  رێكوپێك  خوێندنگەم 

لەخوێندن  حەزیشم  هەڵنەهاتووم. 

خوێندنگە  لەگەڵ  ل��ەب��ەرئ��ەوە  ب��وو. 

لەماڵەوە  بەڵام  ب��ووم،  گونجاو  زۆر 

وانەبووم، ئەگەر بهاتبامایەوە خواردن 

گ��ەورەم  ه��ەرای��ەك��ی  نەبایە،  ح��ازر 

یان  دەكرد،  دروست  شەڕم  دەنایەوە، 

شتێكم داوا بكردایەو جێبەجێ نەبوایە 

قڕەقڕم زۆر دەكرد.

دای��ك‌و  خۆتدا  لەمنداڵیی  *باشە 

باوكت بەچ چاوێك تەماشایان دەكردی، 

خزمەكانت، منداڵێكی لەسەرخۆ بووی 

یان بەگرفت بووی؟

ئارامی  ج��ی��اوازە،  پرسیاری  -دوو 

بەمنداڵی  من  جیایە،  گرفت  جیایەو 

چونكە  ن��ەب��وو،  گرفتیەكم  ه��ی��چ 

ئەملاو  هیچ  بووم،  باش  لەخوێندنگە 

دەمخوێند  چاك  نەبوو،  ئەولایەكم 

لەبەرئەوەی  هەم  بووم،  تاقانەش  و 

تاقانە بووم خۆشەویست بووم، هەم 

لەبەرئەوەی خوێندكارێكی باش بووم، 

دەردەچووم.  بەیەكەم  ساڵێك  هەموو 

لەكۆبوونەوەدا  سەرەتایی  سێی  لەدوو 

لەتەمسیلی  خوێندۆتەوە،  شیعرم  من 



10

بەڵام  دەك��رد،  بەشداریم  خوێندنگە 

ئارام نەبووم، منداڵێكی زۆر عەجول‌و 

هاربووم.

هاوڕێكانت‌و  لەگەڵ  *پەیوەندیت 

مامۆستاكانت؟

-زۆر باش بوو، لەگەڵ مامۆستاكانم 

هاوڕێكانم  لەگەڵ  ب��ووم،  باش  زۆر 

نایەت  لەبیرم  ب��ووم،  ب��اش  ئێجگار 

ش��ەڕێ��ك��م ك��ردب��ێ��ت ل��ەگ��ەڵ ی��ەك 

باش  زۆر  پەیوەندیم  خوێندكار، 

هەبوو،  مامۆستام  ئەوەندەی  بوو، 

لەگەڵیاندا،  ب��وو  ب��اش  پەیوەندیم 

هەم  دەویستم،  خ��ۆش  زۆریشیان 

لەبەرئەوەی خوێندكارێكی باش بووم، 

ئەوان  لەبەرچاوی  لەبەرئەوەی  هەم 

فەقیر  ئ��ارام‌و  بەخوێندكارێكی  خۆم 

نیشان دەدا.

ژم��ارەی  گەنجێتیت  *لەمنداڵی‌و 

هاوڕێت زۆر بوو؟

بەتایبەتی  بوو،  زۆر  ئێجگار  -بەڵێ 

خوێندكارەكان  هەموو  لەسەرەتایی، 

پۆلێكی  لەگەڵ  زۆرجار  بوون،  دۆستم 

بۆ  باشبوو،  بەینم  هەورازتریشدا 

لەگەڵ  ب���ووم،  لەپێنج  م��ن  نم��وون��ە 

بەینم  شەشەكانیش  خ��وێ��ن��دك��اری 

كۆمەڵەیەكی  جارێكی  ب���وو،  ب��اش 

خوێندكارانمان دروست كرد، نەك هەر 

كۆیە  بەڵكو  خۆم،  لەخوێندنگەكەی 

لەگەڵ  من  بوو،  لێ  خوێندنگەی  دوو 

خوێندنگەكە  ه���ەردوو  خوێندكاری 

بەینم باش بوو.

دۆستت  كە  خوێندكارانەی  *ئ��ەو 

لەهەمان  یان  بوون  خزم  یان  بوون، 

گەڕەكدا بوون،یان لەهەمان چین بوون 

لەسەر بنەمای چینایەتی؟

هەموو  لەگەڵ  پەیوەندیم  -نەخێر، 

خوێندكاران باش بوو، بەڵام بە پلەبوو، 

بەلای  ئەوەی  یان  زیرەك  خوێندكاری 

پەیوەندی  هیچ  ب��وو،  باش  خۆمەوە 

بەخزمایەتی‌و گەڕەكەوە نەبوو، زۆرجار 

گەڕەكی  خەڵكی  لەگەڵ  پەیوەندیم 

ئەوەی  لەگەڵ  باشتربوو،  زۆر  دوورتر 

یەك  ب��وو،  خۆمان  گەڕەكی  خەڵكی 

بێگانەكان  هێندەی  هەبوو،  خزمم 

بەینم باش نەبوو لەگەڵیاندا.

*لەدواناوەندی، لەزانكۆ بەشی زۆری 

هاوڕێی  یان  بوون  سیاسی  هاوڕێكانت 

تریشت هەبوو؟

-ئەوە جیاوازی تێدایە، لەسەرەتاییەوە 

ئەو  ب���ووم،  سیاسەت  داخ��ڵ��ی  م��ن 

سیاسی  هەم  هاوڕێكانم  سەردەمە 

خەڵك  دەدا  هەوڵیشمان  هەم  بوون 

هاوڕێ  زۆربەی  لەناوەندیی  راكێشین، 

كە  بوون  كەسانە  ئەو  هەر  نزیكەكانم 

من  ب��ەڵام  ب��وون،  سیاسیم  هاوبیری 

لەگەڵ شیوعییەكانیش بەینم باش بوو، 

بەش  دوو  ئێمە  خوێندنگەی  دێ  بیرم 

لێبوو،  خوێندكاری   85 لەبیرمە  بوو، 

دوو تەیاری سیاسی هەبوو، 42 شیوعی 

من  بوون،  تر  تەییارەكەی  تر  42ی  بوو 

باش  بەینم  تەیارەكە  هەردوو  لەگەڵ 

بوو، بێگومان زۆرتر پەیوەندیم لەگەڵ 

لەگەڵیان  خۆم  كە  بوو  تەرەفە  ئەو 

بووم، بەڵام بەگشتی لەگەڵ هەردوولا 

فاتیح  كاك  بۆنموونە  باشبوو.  بەینم 

ئێستاش  كە  ب��وو  یەكێكیان  رەس��ول 

بەینم لەگەڵی باشە.

چونكە  ن��اوەن��دی  دوا  چوومە  كە 

خەباتەكە سڕی بوو، دۆستایەتی نزیكم 

لەگەڵ هەموو كەسێكدا هەبوو، ئەوەی 

گەیشتمە  كە  بۆنموونە  باشبوایە.  پێم 

خەڵكی  لەگەڵ  دیاریكراو  تەمەنێكی 

دەكرد،  پەیوەندیم  ئەخلاق  بە  و  باش 

پەیوەندیم  لەحقوق  بڵێم  دەتوانم 

زۆر فراوان بوو، بۆنموونە بۆ كوردێك 

نەتەوەییەكاندا  لەگەڵ  بوو  عەجیب 

پەیوەندی هەبێت، من لەگەڵ ئەوانیش 

نزیكی  دۆستی  هەبوو،  پەیوەندیم 

نزیكی  دۆس��ت��ی  ه��ەب��وو،  شیوعیم 

نزیكی  دۆس��ت��ی  ه��ەب��وو،  بەعسیم 

ئیستیقلال و وەتەنی دیموكراتی، بێجگە 

لەكوردەكانی خۆشمان.

منداڵیی  ل��ەك��ات��ی  ب��ی��ر  *ئ���ەگ���ەر 

لەڕووی  بكەیتەوە  گەنجێتیت  خۆت‌و 

ئابوورییەوە وەزعی ماڵی خۆتان لەگەڵ 

باشتربوو،  لەوان  ئایا  دەورەوپشتتان، 

یان وەكو ئەوان بوو، یان خراپتر بوو؟

بكەین  حساب  جیرانەكانمان  -ئەگەر 

زۆر  ماڵی  راستمان  دەستی  جیرانی 

جیرانی  ب��وون،  كۆیە  دەوڵ��ەم��ەن��دی 

بوون‌و  مامناوەند  چینی  ئەولاترمان 

جیاجیادا  قۆناغی  بە  وەزع�امن  بۆیە 

نەبوو،  باش  زۆر  قۆناغێك  هاتووە، 

بەڵام مامناوەند بوو.

لێكردوویت،  كاریگەریی  هیچ  *ئەوە 

بەبیرت دێت ئەو دۆخە ناخۆشانە؟

ناخۆشم  وەزع���ی  ه��ەرگ��ی��ز  -م��ن 

وەزعم  ئابوورییەوە,  لەڕووی  نەبینووە 

خراپ نەبووە، یان زۆر باش بووە، یان 

نیمچە باش بووم.

ئیشیان  ق��ەت  ب��اوك��ت  و  *دای���ك 

كردووە؟ چ ئیشێكیان دەكرد؟

هیچ  م��اڵ  لەئیشی  جگە  دایكم   -

باوكم  ب���ەڵام  ن���ەك���ردووە،  شتێكی 

ب��وو  پ��اش��ان  ك�����ردووە،  كشتوكاڵی 



12

لەكۆیە،  تاڵەبانی  تەكیەی  بەمورشیدی 

واتە ئیشی ئاینی دەكرد، تەهلیلەو زیكر.

خزمەتكارتان  ئێوە  ماڵی  *ل��ەن��او 

هەبوو؟

-بەڵێ.

*چەند؟

- هەمیشە زۆرمان هەبوو، دوو سێ 

دەكرد،  كاریان  لەماڵەوە  هەبوون  ژن 

لەتەكیەش هەبوون.

*لەپەروەردەكردنتدا كێ زیاتر دەوری 

دەبینی دایكت یان باوكت؟

-وەڵا هیچیان، زۆرتر ماڵە كەسوكار، 

ئ���ەوان���ەی ك��ە خ��وێ��ن��دەوارب��وون، 

لەپەروەردەكردنی ئاساییدا هەردووكیان 

لەڕێنوێنی  ب��ەڵام  هەبوو،  دەوری��ان 

داخڵی  من  زوو  زۆر  چونكە  ك��ەم، 

لەگەڵ  رایەڵبووم  ب��ووم،  سیاسەت 

خزمی  س��ەردەم��ە  ئ��ەو  خزمەكانم، 

خوێندەوارم هەبوو، لەكۆلێج بوون كە 

قسەیان دەكرد، من دایمە لەمەجلیسی 

لەوانەوە  زۆرتر  دادەنیشتم،  گەوراندا 

كاریگەریم تێ دەكرا وەك لەئیرشاداتی 

باوكم‌و قسەی دایكم.

*لە چ ساڵێك خێزانت دروستكردووە؟

دەستگیرانم  هێرۆ  -ل����ە1967ەوە 

1970دا  لەساڵی  پێموابێ  بەڵام  بووە، 

زەماوەندمان كرد.

*ئێستا چەند منداڵتان هەیە؟

-دوو .

*كچن یان كوڕ؟

-هەردووك كوڕن.

بكەیت  بۆ  ئەوەمان  باسی  *دەتوانی 

ئەو  گەنجێتیدا  منداڵی‌و  لەكاتی  كە 

بوون  گەورە  ژیاوی،  تیایدا  خانووانەی 

یان بچووك؟

بچووك  ق��وڕو  خ��ان��ووی  -ل���ەلادێ 

بەڵام  نەبوو،  خۆشیش  خانووی  بوو، 

كەمێك  گوندەكە  بەخەڵكی  بەبەراورد 

ئەوەی ئێمە باشتربوو، كە هاتینە كۆیە 

تەكێیەكی زۆر گەورەدا دەژیاین،  لەناو 

بەشێكی ماڵ بوو، ماڵەكەش دوو بەش 

بەشێكیشی  بوو،  گەچ  بەشێكی  بوو، 

بوو،  ب��اش  قوڕێكی  ب��ەڵام  ق��وڕب��وو، 

ساحەیەكی  گەورەبوو  ئێجگار  تەكیە 

تێدابوو،  گەورەی  مزگەوتێكی  گەورە، 

دیوەخانی گەورە، پاشان كە لەناوەندی 

خانووی  كەوتمە  ئیتر  دەردەچ���ووم، 

كرێوە.

بەكوردی  سەرەتایی  *لەخوێندنگەی 

خوێندت، یان عەرەبی؟

كوردی  خوێندنگەمان  ئێمە  -زەمانی 

بوو، لەقەدیمەوە لەعیراق لەو ڕشتەی 

كە خەڵك هەڵیبژاردبوو بەكوردی بوو، 

دیارە وانەی عەرەبیش هەبوو.

كورد  ه��ەم��ووی  *مامۆستاكانتان 

بوون؟

-م��ام��ۆس��ت��اك��انم��ان ل��ەس��ەرەت��ای��ی 

یەك  جارێك  ب��وون،  ك��ورد  هەمووی 

لەكۆیە  ساڵە  ئەوەندە  هەبوو،  عەرەب 

عەلی  ناوی  فێربووبوو،  ك��وردی  بوو 

ببوون  كوڕەكانیشی  ب��وو،  م��وزەف��ەر 

بەپارتی‌و پێشمەرگە.

*لەدوای ئەوەی چوویتە ناوەندی؟

-لەناوەندی هەر خوێندكاری كوردی 

لێ  عەرەبی  مامۆستای  بەڵام  بوو،  لێ 

بوو. دوو یان سێ مامۆستای عەرەبمان 

دووان��ی��ان  دەرك��راب��وون،  كە  هەبوو 

یەكیان  دەركرابوون،  سیاسەت  لەسەر 

شەعبی  حزبی  یەكیان  ب��وو،  شیوعی 

سەرخۆشی  لەسەر  تریان  ئەوی  بوو، 

پەیوەندیم  ك��راب��وو،  كۆیە  نەقڵی 

بوو،  ب��اش  دووان��ەی��ان��دا  ئ��ەو  لەگەڵ 

چونكە  نا،  سەرخۆشەكە  لەگەڵ  بەڵام 

دووەكەی  بەڵام  نەدەویست،  خۆشم 

بوو،  ب��اش  لەگەڵیان  پەیوەندیم  تر 

ئێستاش دۆستمن.

كە  نەدەكرد  ب��ەوە  هەستت  *ق��ەت 

كوردیت جۆرە تەعدایەك یان ئیهانەیەك 

هەبووبێ بەرامبەرت؟

-نا، بەپێچەوانەوە لەناوەندی چونكە 

مامۆستاكانم  بووم،  باش  لەعەرەبیدا 

مامۆستای  لەگەڵمدا.  ب��وون  ب��اش 

پارتی  من  بوو،  شیوعی  عەرەبیەكەمان 

بووم، چونكە باش بووم لەوانەكەیدا، 

زۆر  ئێستاش  بوو،  باش  زۆر  بەینمان 

دۆستین، رۆژێك لەڕۆژان كێشەیەكمان 

نەبووە.

چ  كەسێك  هەموو  دەزان��ی  *خ��ۆت 

لەمنداڵی چ لەگەنجی رووداوێك دەبینێ 

رووداوی  مومكینە  بێ،  ناخۆش  زۆر 

سیاسیی شەخسی، كاریگەرییەكی قووڵ 

تائێستاش  لەوانەیە  دەهێڵێت،  بەجێ 

وا  رووداوێكی  ئەگەر  مابێت،  لەبیرت 

باسی  گەنجیتدا  لەمنداڵی‌و  هەبێت 

بكەیت؟

ك��ۆم��اری  رووخ��ان��ی  -لەمنداڵیدا 

تێكردم،  كاریگەری  زۆر  كوردستان 

وەك تەعزییە بوو، ریشم نەبوو تا ریش 

بهێڵمەوە. بەڵام عاجزو خەمبار بووم، 

قەت  كە  ب��وو  رووداو  یەكەم  ئ��ەوە 

رووداوی  هەر  دووەم  ناچێ،  لەبیرم 

دەرب���ەدەر  ب��ارزان��ی  كە  ب��وو  سیاسی 

بارزانی هاتبوون  كرابوو، هەندێك ژنە 

لەكۆیە سواڵیان دەكرد، ئەوەشم قەت 

كە  بارزانی  پیرەژنێكی  ناچێتەوە،  لەبیر 

شتی  كۆیە.  هاتبووە  دەربەدەركرابوو 

جیرانمان  مامۆستایەك  كۆمەڵایەتییش 

بەئوتۆمبیل  بوو،  هێنا  ژنی  تازە  بوو، 

كاری  زۆر  ئەوەش  مرد،  و  وەرگەڕابوو 

تێكردم.

خولیابوونت  بزانم  دەك��ەم  *ح��ەز 

بەسیاسەت لەچ تەمەنێكدا بوو؟

پێش  پێكرد،  دەس��ت��م  زوو  -زۆر 

ئەوەی لەسیاسەت تێبگەم، ئەو وەختە 

دەخوێنرا،  سروود  ئێمە  لەخوێندنگەی 

كوردپەروەر  هەموو  مامۆستاكانمان 

ب����وون، ه��ەم��وو سروودەك��ان��ی��ش 

كوردپەروەرانە بوون، بۆنموونە بەسەر 

كوردو  میللەتی  خەباتی  كوردستان‌و 

ئەی  كوردینە  ئەی  راپەڕینەو  دەم��ی 

لەیەك‌و  ئەوە  یەكبگرن‌و..،  مەردینەو 

لەمێشكمدا  سەرەتایییەوە  سێی  و  دوو 

لەبیرمە  ك��ە  ئ���ەوەی  لەپاشان  ب��وو، 

زۆر  خ��ەون،  وەكو  سیاسی  رووداوی 

لەزووەوە شەڕێك بوو عیراق‌و ئینگلیز، 

چووبوو  عیراقی  س��وپ��ای  وام��زان��ی 

پێیان  كە  حەبانییە،  بۆ  كردبوو  هێرشی 

كەدەیانوت  ال��زوب��ان(،  )س��ن  دەوت 

وام  ئابڵۆقەداوە،  ال��زوب��ان(ی  )س��ن 

ئابڵۆقە  ئینگلتەرایان  چوونە  دەزان��ی 

ئینگلیز  عیراق  پێمخۆشبوو  داوە، 

بووم  گەورە  كە  دوایی  بدات،  ئابڵۆقە 

تێگەیشتم.

یەك رووداوی تریشم لەبیرە خزمێكم 

بەبەڕێوەبەری  بوو  لەكەركوك  هەبوو 

كۆیە،  دەه��ات��ە  ت��ەق،  ت��ەق  ناحیەی 

دۆستی مامۆستا ئیبراهیمیش بوو، ناوی 

شێخ فازیل بوو، باوكی ئەو خەسرەوەیە 

یەكەمجار  ل��ەك��ەن��ەدای��ە،  ئێستا  ك��ە 

باسی  ب��وو  سۆڤێت  ل��ەوش��ەی  گوێم 

ئەڵمان  هەر  روس  كە  دەك��رد،  ئەوەی 

ئەڵمان  هاتووە  ناپلیۆنیش  دەشكێنێ، 

روسی  پ��ەلام��اری  چونكە  دەشكێنێ، 

ئەڵمانی  زۆر  هەبوو  خزمێكم  داوە، 

بۆ  دەویست، جا هەموو جارێ  خۆش 

مەوزوعەی  ئەو  خزمەكەم  توڕەكردنی 

دەكردەوە، هەر دەیوت: روس ئەڵمان 

دەشكێنێت، نەشمدەزانی روس چییەو 

ئەڵمان چییە، تەنانەت وشەی سۆڤێت، 

زۆرجار لێم تێكەڵاو دەبوو.

*ئەی هۆشیاریی سیاسیت؟

بوو  ئ���ەوا  ك��وردای��ەت��ی  -بێگومان 

یەكێك  من  لەبەرئەوەی  لەخوێندنگە، 

عادەتێك  لێرە  خوێندكارانە،  لەو  بووم 

یان  هەبوو  لەسوریا  نازانم  هەبوو، 

وان��ەوە  بچوینایەتە  ب��ەرل��ەوەی  ن��ا، 

جا  دەوت،  سروودم��ان  ریزدەبووین‌و 

دەخوێندەوە،  شیعری  دەهات  یەكێك 

ه��ەم��وو رۆژێ����ك ئ���ەو ی��ەك��ەی كە 

ب��ووم،  م��ن  دەخ��وێ��ن��دەوە  شیعری 

شیعرانەم  ئەو  سەرەتاییەوە  لەسێی 

لەبەردەكرد كە هەمووی شیعری حاجی 

شتانەی  ئەو  ب��وو،  كوردایەتی  ق��ادرو 

نەورۆز  لێدەهات،  سیاسەتی  بۆنی  كە 

ئێمەیان  مامۆستاكانمان  لەكۆیە،  دەكرا 

كوڕێكمان  بچین،  دەب��وای��ە  دەب���رد‌و 

تەیب  ح��وس��ام��ەدی��ن  ن���اوی  ه��ەب��وو 

شەشی  لە  ئەو  بێت  بەڕەحمەت  بوو 

بووین،  لەچوار  ئێمە  بوو،  سەرەتایی 

دەكرین،  بۆ  كوردایەتی  باسی  زۆرجار 

وەرە شتێك  وتی  كردم‌و  بانگی  جارێك 

نووسیبووم،  بۆی  ئەو  بخوێنەرەوە، 

تا  لەبیرنییە،  باشم  وت��م،  پێی  ی��ان 

یەك  بیخوێنمەوە  نەورۆز  وتاری  وەكو 

لاپەڕەبوو، یەكەمجارم بوو كە هاتمەوە 

چاك  كوڕێكی  هەبوو  مامۆستایەكمان 

هەتا  م��ەع��روف  ئەمین  ح��ەم��ە  ب��وو 

پارتیش  مەركەزیی  لیژنەی  ئەندامێتی 

ئیسلامێتی‌و  بۆ  بایدایەوە  دوایی  هات، 

بوو،  چاك  زۆر  پیاوێكی  سۆفی،  بووە 

نموونەی ئەخلاق و رەوشت بەرزی بوو 

خوێندەوە،  شیعرەكەم  هاتمەوە  كە 

وتی ئافەرم بەڵام هەڵەیەكی تێدابوو، 

بەشت  بوو  عالەم  هەموو  دەڵێت:  كە 

كورد  هەر  بەشت،  بوو  جووش  ئەوە 

بەجوو  سوكایەتی  بۆ  وت��ی  م��ای��ەوە، 

ئێمە،  وەكو  بەشەرە  ئەویش  دەكەیت؟ 

خۆم  شەخسی  من  لەبیرە،  ئ��ەوەم 

گەڕەكی  لەكۆیە  نەبوو،  لەجوو  رقم 

جوولەكان هەبوو، هاوڕێیەكم هەبوو 

گەنج  هەندێ  جوولەكەكاندا.  لەناو 

پەلاماری ئەوانیان دا، ئەو برادەرەی من 

دەهاتە  پێدا  خوێنی  بوو،  شكا  سەری 

ناچێ،  لەبیر  ئەوەم هەرگیز  خوارەوە، 

كرد،  رزگ��ارم  چووم  لای‌و  بۆ  رامكرد 

زۆر  كە  شتانەی  لەو  بوو  یەكێك  ئەوە 

كاری تێكردم. من پەیوەندییشم لەگەڵ 

زۆر  خۆماندا  شارەكەی  جوولەكەی 

خۆش بوو.

*ساڵی ‌1948و ئەوانە بوو؟

 1942 ساڵانی  دەوروب��ەری  ئەوە  -نە 

بوو، زۆر منداڵ بووم، تا ساڵانی 1948 

تا 1950 پەیوەندیی شەخسیم لەگەڵیاندا 

باش بوو.

* لەگەڵ گەنجێتی خۆتدا لە 13 تا 17 

بۆ  كتێبم  چەند  ناوی  دەتوانی  ساڵی، 

زۆر  خوێندوتەتەوەو  كە  بكەیت  باس 

كاریی تێكردووی؟

دەمخوێندەوە،  شت  ل��ەدوو  -م��ن 

گۆڤاری  یەكیان  ب��ووم  خوێندكار  كە 

كوردی  گۆڤاری  تاكە  ئەوە  كە  گەلاوێژ 

ل��ەب��ەر شیعر  ب��وو دەه��ات��ە ك��ۆی��ە، 

لەخوێندنگەی  كە  ب��وو  ل��ەب��ەرك��ردن 

بوو  كوردی  گۆڤارێكی  بیخوێنیتەوە، 

زۆرم دەخوێندەوە، رۆژنامەی ئەهالیم 

تێنەدەگەیشتم  لێی  زۆر  دەخوێندەوە 

لەبیرمە  بوو،  بەناوبانگ  ئەهالی  بەڵام 

لەكتێب‌و  كرد  ئیشتراكم  لەسەرەتایی 

ساڵی  لەماوەی  ئ��ەوە  من  وادا،  شتی 

1946دا دەستم بەسیاسەت كرد‌و بووم 

ئەو   1947 ساڵی  پارتی،  بەئەندامی 

كتێبانەی كەوا باوبوو لەلای ئێمە، كتێبی 

جار  ئەوەڵ  كتێب  یەك  نەبوو،  كوردی 

)صدیقتنا  ناوی  بیخوێنمەوە،  دایانمێ 

الاتحاد السوفیتی( بوو، ئەو كاك فاتیح 

دایمێ،  ئەو  بوو،  شیوعی  كە  رەسوڵە 

عەرەبی  تێنەدەگەیشتم،  لێی  زۆریش 

بوو، بەڵام كە بووم بە پارتی، كتێبیان 

هەبوو  كتێب  سێ  دەكردین،  شەرح  بۆ 

ستالین  الوطنیة(كەی  )المسألة  یەكیان 

ستالین  كە  الدیالیكتیكیة(  )المادة  بوو، 

نووسیبووی، ئەو كاك عەلی عەبدوڵڵایە 

بۆی شەرح دەكردین كە ئێستا سكرتێری 

اللینییة(  )اسس  وەختە  ئەو  پارتییە، 

ماركسیزمم  ئێستاش  م��ن  ه��ەب��وو، 

راست  ئەوی  باشە،  پێ  زانست  وەك 

بڵێم  پ��ێ  ئ���ەوەت  ح��ەزدەك��ەم  بێت 

ماركسیزمم،  دۆگماكردنی  دژی  من 

وەك  لینینیزمم  ماركسیسزم  ئەگەرنا 

لەبنەمای  چ��ۆن  باشە،  پێم  زانست 

بەڵام  لێدەبینرێت،  سوودی  ئابووری 

ماركسیسزم ئەوەی لێی ناڕازیم ئەوەیە 

ماركس  ئیتر  ئایین،  بەدۆگما‌و  كرا  كە 

یان  لینین  یان  وابێت،  دەبێ  وت  چی 

وابێت،  دەبێت  تۆنگ چی وت  ماوسی 

بۆیە زانست چەندین بنەمای زیندووی 

وەك  نەك  العمل«ە،  »مرشد  هەیە، 

ئایین پیرۆزی بكەیت.

دەرچوو  كتێبێك  ئەوە  دوای  ئینجا 

كتێبە  لەو  تێكردم  كاریگەریی  زۆر  كە 

بەكاریگەری  هەر  ئەویش  عەرەبیانە، 

گ��ەلاوێ��ژ ب���وو، ل��ەگ��ەلاوێ��ژدا شت 

پیاوە  نموونە  بۆ  لەسەر  بڵاودەكرایەوە 

دەرچ��وو  كتێبێك  دونیا،  گەورەكانی 

ناوی  بینیم   1947 یان   1946 لەساڵی 

خەیری  زەكی  الحدیثة«  »الدیمقراطیة 

كتێبێكی  لەپاشان  كردبوو،  تەرجەمەی 

تەرجەمەی  خەیری  زەكی  هەر  تریش 

لەسەر  آسیا(  )رج��ل  بەناوی  كردبوو 

بەڕاستی  من  ئینجا  بوو،  ماوتسیتونگ 

خوێندۆتەوەو  زۆر  كتێبەم  دوو  ئەو 

باو  زۆرپێی كاریگەربووم، چونكە زۆر 

بوو لەشارەكەی ئێمە‌و وەك حیكایەتێك 

عەقڵ‌و  بۆ  ب��وو  چاكترینیان  واب��وو، 

تێدەگەیشتم،  لێی  كە  من  تەمەنی 

ماوتسی  كاریگەریی  بڵێم  دەت��وان��م 

تۆنگم لەو كتێبەوە كەوتەسەر، چونكە 

خەبات‌و  باسی  و  ب��وو  ئ��ەو  ل��ەس��ەر 

هێشتا  ئەوانەبوو  گ��ەورەو  ك��اروان��ی 

لەچین سەرنەكەوتبوون‌و لەشاخ بوون، 

ئەو كتێبە زۆر كاریگەریی هەبوو.

بەغدا،  بۆ  چ��ووم   1948 لەساڵی 

ناونیشانی  هەبوو  مامۆستایەكمان 

بێگومان  بیكڕە،  وتی:  دامێ،  كتێبێكی 

ئینگلیزی بوو، هیچی لێ تێنەگەیشتم، 

بۆم  بكڕە،  بۆم  وتی  دامێ  كتێبی  دوو 

دونیای  رۆژ  »دە  ناوی  یەكێكیان  كڕی 

ناچێ،  لەبیرم  هەرگیز  ه��ەژان��د« 

ئەوە  ك��ردووە،  لەبەرم  لەمنداڵییەوە 

كڕی،  ب��ۆم  م��ەرك��ەزی  لەكتێبخانەی 

لەگەڵ  بوو  ئەوە  وەرگێڕانەكەی  تەنها 

بردمی  ئەو  چووین  دەبابە  عومەر  كاك 

كتێبێكی  كڕیم،  بۆی  كتێبخانەیە  لەو 

ئۆن  »ستالین  بەناوی  هەبوو  دیكەش 

لینین« ستالین لەبارەی لینینەوە. جا ئەو 

»ستالین ئۆن لینین«ەم لەبیرە، چونكە 

زەكی  ن��اوی  هەبوو  مامۆستایەكمان 

لەو  كتێبەی  ئەو  بوو  هەناری  ئەحمەد 

مامۆستایەوە وەرگرتبوو، زەكی ئەحمەد 

مامۆستاكەمان  دەزان���ی،  ئینگلیزیی 

كە  دانابوو  خۆی  نەدەزانی،  ئینگلیزی 

فەندی  زەكیە  ببێ،  فێر  ئینگلیزی  بەوە 

پیاوێكی  دەك��رد،  بەشیوعی  گاڵتەی 

ناچێ  لەبیرم  بوو، هەرگیز  زۆر خۆش 

هەمووكات دەیگوت‌و خەڵكی پێ توڕە 

لەوێدا  ستالین  قسانەی  بەو  دەك��رد. 

دەڵێت  لینین  كە  دەك��ات  ئ��ەوە  باسی 

رەنگە  هات«،  لینین  بن  وس  »هەتیو 

تێیدا نەبێ، ئەو ئەوەی دەهێنایەوە بۆ 

گاڵتەو گەپ.

كە  لەوانەی  لەبیرە  كتێبانەم  ئەو 

خوێندبێتمەوە لەپەنجاكانیشدا مێژووی 

بەگداشیش  خالید  ب�اڵوب��ۆوە،  ح��زب 

دوو كتێبی هەبوو زۆر باو بوو، یەكیان 

سوریا  فی  والأستقلال«  »النظام  ناوی 

كۆنگرەی  بۆ  بوو  راپۆرتەكەی  ولبنان« 

حزبی خۆیان، لەپاشان كتێبێكی هەبوو 

اسبانیا«  في  الاهلیة  »الحرب  لەسەر 

مێژووی  پ��اش��ان  ب��وو،  ب��او  ئ���ەوەش 

ئەوەش  بڵاوبۆوە،  بۆلشەویك  حزبی 

ئەو  زەمانە  ئەو  هەبوو،  كاریگەریی 

من  كەوتبوون‌و  بەرچاوم  كە  كتێبانەی 

خوێندبێتمەوە هەر ئەمانە بوون.

*زیاتر كتێبی سیاسی بوون؟

ئەدەبیم  كتێبی  یەك   1950 لەساڵی 

ئاخرو  لەوانەیە  ئ��ەوە  كە  خوێندەوە 

چیرۆكی  لەتەمەنمدا،  بووبێت  ئەوەڵ 

كارنینا  ئانا  ب��ەن��اوی  ب��وو  ئەجنەبی 

ه��ی ت��ۆڵ��س��ت��ۆی، ه��ی��چ��ی دی��ك��ەم 

نەخوێندۆتەوە هەروەها رۆمانی )الام(

یش باو بوو.

جیهانی  لەوڵاتی  یەكێ  وەك  *باشە 

سێیەم كە پڕە لەنەخۆشی كۆمەڵایەتی 

چەند  ك��رد،  ت��ەواو  ناوەندیت  دوا  كە 

گرفتی كۆمەڵایەتیت بەلاوە گرنگ بوو؟

بووم  زۆرتر  بووم  لەناوەندی  -من 

هەم  ب��ووم،  چالاكیش  بەسیاسی‌و 

هەم  ب��ووم‌و  قوتابیان  یەكێتیی  لە 

خەریكی ئیشی حزبی بووم، لەبەرئەوە 

لەگرفتی  بیر  ل���ەوەی  ن��ەم��پ��ەرژاوم 

كۆمەڵایەتی بكەمەوە، تەنها ئەوەی كە 

رووبەڕووم دەبۆوە، خوێندكاری فەقیر 

بوو، هەمیشە یارمەتی ئەو كەسانەمان 

دەدا كە زۆر فەقیرن، زستانان قاپوتیان 

نییە، كە بۆیان بكڕین. دەفتەرو كتێبیان 

نییە كە بۆیان بكڕین، ئەوە یەكێك بوو 

جووتیار‌و  مەسەلەی  گرفتانەی  لەو 

دەرەبەگایەتی‌و ئەو زوڵم و زۆرەی كە 

لەجووتیار دەكرا. لەبیرمە ئەوەڵجار كە 

بوو  شیعرێك  كرایەوە  بەوە  مێشكم 

ناردبووی  )دڵ��دار(  رەئ��وف  یونس  كە 

ئەوەی  بڵاوكرابۆوە،  كە  گەلاوێژ  بۆ 

دانەری ئەی رەقیب هەر ماوە )دڵدار(، 

شیعرێكی نووسیبوو لەسەر كەسێك كە 

لالەباس-ی ناوبوو، ئێستاش هەندێكیم 

لەبیرە، باسی جووتیارێك دەكات عەزیز 

بوو،  لێكرد  غ��ەدری  ئاغا  ساڵح  ئاغای 

ئینجا  گەلاوێژ،  بۆ  ناردبووی  ئەویش 

من كە گەلاوێژم دەخوێندەوە ئەوەشم 

لەو كۆبوونەوانەی  لەیەكێك  لەبەركرد، 

ئ��ەوە  خ��وێ��ن��دم��ەوە‌و  خوێندنگەدا 

ئەفسەرێك  ك��رد،  دروس��ت  گرفتێكی 

بوو  زۆرب��اش  پیاوێكی  كە  بوو،  لەوێ 

ناوی  دەیناسین  هەموومان  ئێستاش 

رەش«  »حامیدە  ق��ەرەب��وو  حامیدە 

ئەفسەری  بە  ببوو  هاتبوو  تازە  ئەوە 

ئەفسەرێكی  ئەو  پێش  كۆیە،  نفوسی 

تری لێ بوو ئەو لەشیعرەكەدا هەجوی 

كوڕم  )یەك  دەڵێت:  دەكات‌و  ئەفسەر 

هەبوو بردمە لای زابتەكە بۆم بكات بە 

موعیل( »واتە بەخێوكەر«، ئەو وەختە 

دیارە لالەباس پیاوێكی پیرەو تەمەنی 80 

ساڵەو ریشی وەك پەمووەو جا دەڵێت 

پێموت:

)ڕەسوولەی كوڕت ڕەنجبەری چاكە

زەلامی مل هور، لاوی جوست و جۆ

کوا بۆچی جووتت لەباتی ناکا،

بۆچی تۆ نادا، بۆچی نابرێ شۆ(

ئینجا دەڵێ:

)کردی بە عەسکەر، بردی لە بۆ کۆ

لە کۆیە چوومە لای زابت ووتم

ئەفەندی عومرم گەییە حەفتاو نۆ

بێجگە لەم کوڕە ووجاغم کوێرە

بەمنی ببەخشە مەمکە رەنجەرۆ

زابت تووڕە بوو هەڵسایە سەر پێ

فڕێی دامەدەر، بە پاڵەپەستۆ(.

لەیونس،  ت��وڕەب��وو  ق��ەرە  حامیدە 

داهاتووی  لەژمارەی  ناچاربوو  بۆیە 

گەلاوێژدا روونكردنەوە بدات‌و وتی ئەو 

وتووە،  شیعرەم  ئەو  من  كە  وەختەی 

یەكێكی  ن��ەب��ووە،  ل��ەوێ  فڵانەكەس 

ئیتر  لەبیرە  ئەوەشم  بووە،  لەوێ  تر 

لەكۆبوونەوەكەدا،  بەقەرەباڵغی  بوو 

لەڕووی  تێكردم  كاریگەریی  ئ��ەوەش 

جووتیار‌و  دەرەبەگایەتی  كۆمەڵایەتی‌و 

توتنەوان، چونكە پەیوەندیمان هەبوو، 

گرفتی  وەك  نایەت  لەبیر  ترم  هیچی 

گەورە.

چوون  مەسەلەی  كە  *پێدەچێت 

گرنگیدانت  سیاسی‌و  ك��اری  ن��او  بۆ 

دورودرێ��ژ  پڕۆسەیەكی  بەسیاسەت 

تایبەت  رووداوێكی  بڵێ  نەك  بووبێت، 

بووبێ كە پەلاماری دابێتی؟

-نا دوو سێ شت هەیە، بۆ كوردبوون‌و 

كوردایەتی خوێندنگە بوو، لەخوێندنگە 

سروودو شیعریان پێدەوتین، بەڵام بۆ 

بۆ سیاسەت‌و  بۆ حزبایەتی‌و  راكێشران 

مامۆستایەكمان  قوتابیان،  ئیشوكاری 

عەبدولقادر  كەمال  بەناوی  هەبوو 

ئێمەی دەبینی لەخوێندنگە،  نەشئەت، 

خۆیان،  ماڵی  بۆ  كردین  بانگی  رۆژێك 

خوێندكارێكی  كە  عەلی  وری��ا  م��ن‌و 

زیرەك بوو، بانگی كردین‌و فێری كردین 

بكەین، كۆمەڵەی  كۆمەڵەیەك دروست 

دێ  لەبیرم  خوێندەواری،  پێشكەوتنی 

كردین،  لاتینی  پیتی  فێری  یەكەمجار 

پیتی   )X( كە   KPX لێنابوو  ناوەكەیمان 

)خێ(-یە، ئەوە لەوەوە فێربووم. بەڵام 

دەبابەوە  عومەر  لەكاك  سیاسەت  بۆ 

دەبابەیە  عومەر  كاك  ئەو  فێربووم، 

كە  هاتبوو  بوو،  كۆیە  دی��اری  لاوێكی 

خەڵك  لەكۆیە،  دادەنیشت  لەچایخانە 

یەكێك  منیش  رۆژێك  كۆدەبۆوە،  لێی 

كاك  كۆبوومەوە،  لێی  لەوانەی  بووم 

مستەفاو  مەلا  وێنەی  رۆژێك  عومەر 

ق���ازی م��ح��ەم��ەدو رۆژن��ام��ەی��ەك��ی 

ك���وردس���ت���ان-ی پ��ێ ب���وو، ی��ەك��ەم 

پێبوو  پارتی  دامەزراندنی  بەیاننامەی 

دای بەمن‌و وتی ها بیانخوێنەرەوە، ئەوە 

پارتیدا،  بەلای  بوو  راكێشانم  ئەوەڵ 

ئەوە  دیت،  شتانەم  ئەو  كە  بەڕاستی 

سیاسەتدا،  بەلای  بوو  چوونم  یەكەم 

دوایی هەر لەخوێندنگە قوستمیانەوە، 

تاهیر  ن��اوی  هەبوو  مامۆستایەكمان 

بوو،  باش  زۆر  پیاوێكی  بوو،  سەعید 

زمانی ئینگلیزی‌و عەرەبی باش دەزانی، 

كردمی  بردمی  لێكردم‌و  تەكلیفی  ئەو 

سەرنجی  عومەر  كاك  بەڵام  بەپارتی، 

راكێشام بەو رەسم‌و شتانەوە، كۆماری 

دامەزرابوو،  چۆن  كە  لەبیرە  مهابادم 

شۆڕشی بارزانم زۆر لەبیر نییە، بەڵام 

لەبیرە، حكومەتی  بارزانیم  پەرنابەریی 

مهاباد زۆر كاریگەریی لەسەرم هەبوو، 

پەیوەندییەكی  كۆیە  بەتایبەتی  چونكە 

هەتا  مهاباد،  لەگەڵ  هەیە  مێژوویی 

بەئەسڵ  كۆیە  لەخێزانەكانی  هەندێك 

هەبوو  بازرگانی  هاتووچۆ‌و  مهابادین، 

رۆژێ��ك  هەموو  س��ەردەم��ان��ەدا،  ل��ەو 

كۆییش  دوو  دەهات‌و  مهاباد  هەواڵی 

مهاباد،  چ��ووب��وون��ە  ك��ردب��وو  رای���ان 

لەكۆیە،  دەك��ران  باس  هەردووكیان 

ئەفسەر  بوو  كەریم  بەكر  یەكێكیان 

بوو، ئەوی تریان محەمەد تۆفیق وردی 

بوو،  خۆشم  مامۆستای  كەپێشتر  بوو 

رایكردبوو چووبووە ئەوێ، دەمانپرسی 

مامۆستاكەمان چی لێهاتووە، دەیانوت 

زۆر  ئ��ەوە  بكات،  كوردایەتی  چ��ووە 

زەمینەی  ئەمە  تێكردم‌و  كاریگەریی 

كە  ل��ەوەی  كردین  دی��اری  سیاسیشی 

ك���ورد ه��ەق��ی ه��ەب��ێ‌و ئ���ەوە رووس 

ستالین‌و  لامان‌و  بەخۆشەویست  بوو 

شیعرەكەی هەژار ئەو وەختە باو بوو:

و  چەكوچ  بێ  خۆش  ئێستالین  بژی 

داس 

لەژێر ئیستیبداد كوردی كرد خەڵاس

ئەو شتانە زۆر كاری تێدەكردین. من 

بوو  ئەوانەوە  بەلای  مەیلم  یەكەمجار 

شیوعییەكان  دەكردین،  بۆ  قسەیان  كە 

بوون، ئەكتیڤ بوون، بەڕاستی لەسەر 

نییە  نەتەوە  یان  نەتەوەیە  ئەوەی كورد 

كە  بوو  بەوە  ب��اوەڕم  من  تێكچووم، 

تێكچووم,  نەبێت،  نەتەوە  دەبێ  چۆن 

بیریان  شێوەیە  ب��ەو  شیوعییەكان 

مافی  نییە‌و  نەتەوە  كورد  دەك��ردەوە، 

پێ  ئەوەم  نییە،  خۆنووسینی  چارەی 

فیكرییەوە  لەڕووی  ئەوە  بوو،  ناخۆش 

دایچڵەكاندم.

بوون  مەسەلەی  شەخسێك،  *وەك 

لەبەشەكانی  تێدەگەیت‌و  چۆن  بەكورد 

هەیە،  تر  كاریگەریی  كوردستاندا  تری 

تەمەنی  هەتا  توركیا  كوردی  بۆنموونە 

شتێكی  لەمنداڵییەوە  هەر  ساڵ   25

سروشتی بوو، بۆنموونە ئێستا كەسێكی 

بپرسێ  بكات  لێ  پرسیارێكت  بێگانە 

ئەوەی  لەجیاتی  كوردم  دەڵێی  بۆچی 

بڵێی عیراقی یان ئێرانیم بۆچی وایە؟

-بەڕاستی من خۆم بەعیراقی نازانم 

دەزانم،  بەكورد  خۆم  خۆمدا  لەدڵی 

ن��ەف��ەری ن��ەت��ەوەی��ەك��م ك��ە داگ��ی��رو 

شتێك  وەكو  عیراقییەكە  دابەشكراوە، 

وایە،  سەپابێت  بەسەرمدا  ب��ەزۆر  كە 

لەگەڵ  مامەڵەی  لەواقیعدا  ب��ەڵام 

دەكەم كە عیراقیم.

نازانی  بەعیراقی  خۆت  بۆچی  *باشە 

هۆیەكەی چییە؟

ل��ەن��ەت��ەوەی  نەفەرێكم  -چونكە 

بوونە  عیراقی  ئ��ەو  دووەم  ك���ورد، 

دەزان��م‌و  ئیستعمار  بەدەستكردێكی 

داب��ەش��ك��ردن��ی  داگ��ی��رو  بەعینوانی 

كوردستان‌و سەپاندن‌و لكاندنی دەزانم.

ئەو  ك��وردم  من  دەڵێی  كە  *باشە 

وش��ەی ك��ورد ی��ان ك��وردب��وون��ە خۆی 

دەداتێ  مانایەكت  چ  دەنوێنێ،  لەچیدا 

كە دەڵێی من كوردم؟

بووم‌و  دروس��ت  بەكورد  -بێگومان 

هەڵمبژاردبێت  من  نییە  فیكرەیەك 

لەكۆمەڵگەیەكدا دەژیم باوكم‌و دایكم 

كوردستان  ئ��اوی  ل��ەخ��اك‌و  ك���وردن‌و 

كە  پ��ەروەردەب��ووم‌و هەست دەك��ەم 

ئەندامێكی ئەو نەتەوەیەم.

*واتە مەسەلەی ناسنامەو كەسایەتی 

لەوەدا دەیبینی یان لەچیدایە؟

-ك���وردب���وون ب��ەش��ان��ازی ن��ازان��م 

یەكێك  وەك  ت��ر،  میللەتێكی  لەسەر 

دروست  ئەفریقاش  لەقولەڕەشەكانی 

دەبووم،  هەستم  هەمان  هەر  بام، 

سروشتی  شتێكی  وەك  من  لەبەرئەوە 

دەیبینم كە كوردم، نە هەست بەكەمی 

هەستیش  نە  ك��وردم ‌و  كە  دەك��ەم 

كە  دەك���ەم  خۆبەزلزانی  بەفەخرو 

بەكورد دروست بووم، لای خۆشمەوە 

واش  كوردم‌و  كە  نیم  پەشیمان  هیچ 

هەیە  شانازییەكمان  وابزانم  كە  نییە 

ترەوە،  نەتەوەی  مرۆڤایەتیی‌و  بەسەر 

دەبینم،  مێژوویی  بەڕووداوێكی  بەڵكو 

لەو  ب��ووم  دروس��ت  ئەندامێك  وەك 

نەتەوەیە.

*مەبەستت ئەوەیە كە مرۆڤ ناسنامە 

میللییەكەی گرنگە؟

خۆم  میللییەكەی  ناسنامە  -بەڵێ 

كورد  بۆ  لەبنەڕەتەوە  دەزانم‌و  بەكورد 

خۆیەتی  هەقی  كورد  دەكەم‌و  خەبات 

بەلامەوە  ئەوە  وەربگرێ‌و  خۆی  مافی 

سروش��ت��ی‌و  شتێكی  پ��ێ��م  گ��رن��گ��ەو 

نییە  حاڵەتە  ئ��ەو  ئەفكارو  رەس��ەن��ە 

بوون  وەك كوردبوون، بۆنموونە كورد 

رەسەنترە لەوەی دیموكراتییەتی كوردی 

بێ،  ك���وردی  سۆسیالیستی  ی��ان  ب��ێ 

كوردبوون شتێكی سروشتی‌و رەسەنە‌و 

بەژیان‌و  دەبەستێتەوە  توند  م��رۆڤ 

مان‌و نەمان‌و ئاوو هەواو وجودەوە.

پێش  لەوەزعی  بیر  ئەگەر  *م��رۆڤ 

زەمانی شۆڕشی فەرەنسا بكاتەوە، پێش 

بووە،  دروست  میللی  دەوڵەتی  ئەوە 

بۆنموونە مرۆڤ ناسنامەو بوونی خۆی 

ئێستا  بەڵام  بەستووە،  دیكەوە  بەشتی 

بەلای تۆوە مەسەلەی میللی چۆنە؟

نەتەوەیەتی  میللی‌و  -مەسەلەی 

كە  دەزان���م  سروش��ت��ی  شتی  ب���ەدوو 

لەئەنجامی  دەبن،  دروست  لەمێژوودا 

زمان  جوگرافی،  سیاسی،  ئ��اب��ووری، 

دروس��ت  ئەوانە  هەموو  مێژوویی   ،

خۆ  لەبەرئەوە  ئەوانە،  هەموو  دەبن، 

دەزان��م‌و  بەناسروشتی  ئینكاركردن 

بەناڕاستی دەبینم.

ئەوە پڕۆسەی خۆی هەیە لەمێژوودا 

گەشەكردنی‌و  پ��ەی��داب��وون‌و  ن��ەت��ەوە 

خۆی  م��ێ��ژووی��ی  قۆناغی  رۆش��ت��ن��ی، 

هەیە، كە لەو قۆناغە مێژووییە دەژێیم 

و  دەگونجێنم  خۆم  دەكەم‌و  كارلێك 

هەوڵ دەدەم بەرەو پێشی بەرم، بەو 

مانایەش نییە، كە ئێستا هەموو جیهان 

پێمباشە،  من  دەوڵەتیش  بەیەك  ببێت 

نیم،  بین  تەسك  نەتەوەپەرستێكی 

بەڵام لەواقیع راناكەم‌و لەوە راناكەم 

كۆمەڵگەی  سروش��ت��ی  ك���وردم‌و  ك��ە 

ك����وردو ق��ۆن��اغ��ی گ��ەش��ەس��ەن��دن‌و 

نەتەوە  لەوەدایە،  كوردستان  مێژووی 

حەقیقەتێكەو جووڵانەوەی نەتەوایەتی 

رزگاربێت‌و  دەبێت  پەیدادەبێت‌و  تێیدا 

من  بۆنموونە  ئ��ەوەی  بنەمای  لەسەر 

دەكەم،  كوردایەتی  دەك��ەم،  خەبات 

رزگاریی یەكگرتنەوەی نەتەوەی كوردو 

شتێكی  ل��ەس��ەر  چ��ارەن��ووس،  مافی 

نایكەم،  تەسك  نەتەوەیی  عیرقی‌و 

ئابووریی  مێژوویی‌و  پڕۆسەیەكی  وەكو 

واتە  دەب��م،  ب��ەش��دار  تێیدا  سیاسی 

بەئەنجامی  بابەتییەو  پڕۆسەیە  ئەو 

پێداویستیی  ئابووری‌و ئەنجامی  دۆخی 

پێداویستیی  كۆمەڵگە‌و  پێشكەوتنی 

هاتۆتە  سیاسی  ئابووریی  پێشكەوتنی 

مەسەلەیەكی  وەك��و  ن��ەك  ك��ای��ەوە، 

سۆزداریی‌و ئیتنیكی.

لەپرسیارەكەی  بەشێكت  *ب��اش��ە 

بەگشتی  ب��ەڵام  دای���ەوە،  وەڵام  من 

خۆی  كرد،  باست  ئێستا  كە  كوردبوون 

لەچیدا دەنوێنێ لەزمان، لەفەرهەنگ، 

لەفولكلۆر لەدین لەرێڕەوی مێژوویی؟

-هەمووی پێكەوە، هەموو ئەو شتانە 

كورد  دەنوێنێ  خۆی  ل��ەوەدا  پێكەوە 

قسە  كوردی  بەزمانی  نییە  ئەوە  هەر 

نەفەرێكی  ئەوەیە  كوردبوون  بكەین، 

لەكۆمەڵگەی كوردستان، زمانی كوردی، 

شارستانییەت،  ك��وردی،  كەلتووری 

ك��وردی،  پێشكەوتنی  پێداویستیی 

چارەنووسی  دەگرێتەوەو  هەمووی 

بۆ  هەوڵدان  دەگرێتەوە‌و  هاوبەش 

فیكرو  كوردی‌و  كۆمەڵگەی  پێشكەوتنی 

لەبندەستی  هاتنەدەر  رزگ��ارب��وون‌و 

كۆڵۆنیالیزم  ئیستبدادو  ئیستعمارو 

ئ��ازادی  دیموكراسی‌و  دەگ��رێ��ت��ەوە، 

پێشكەوتنی  مەسەلەی  دەگرێتەوە، 

كۆمەڵایەتی دەگرێتەوەو هەموو ئەوانە 

دەگرێتەوە.

پێكهاتە  ئ���ەو  م��ەس��ەل��ەی  *ئ���ەی 

دەروونییەی كە لەلای كوردە لەئەنجامی 

ئەو خەباتە؟

پێكهاتە  ئ��ەو  م��ەس��ەل��ەی  -ب��ەڵ��ێ 

زانینی  وەك���و  خ��ۆم  دەروون��ی��ی��ەی 

شتێكی  ك��وردای��ەت��ی  ك�����وردەواری‌و 

داك��وت��اوە  رەگ��ی��ان  بنەڕەتین‌و  زۆر 

بەبڕوای  كوردیدا،  كۆمەڵگەی  لەناو 

لەماركسییە  هەندێك  ه��ەڵ��ەی  م��ن 

بوو  ئەوە  ستالین  یان  رووكەشییەكان 

كە ماوەی زەمەنی بۆپێشكەوتن حساب 

شت  بەپەلەپەل  دەزانی  وای  نەدەكرد، 

بەسەر  زاڵبوون  بۆنموونە  دەكرێت، 

نەریتی كۆمەڵایەتیدا، ئەوە بەوە ناكرێ 

یەكسەر  ب��گ��ۆڕی،  كۆمەڵگەكە  ه��ەر 

سیاسییەكەی  ئ���اب���ووری‌و  ب��ن��ەم��ای 

ن��ەری��ت‌و  ئ��ەو  ئیتر  دەگ���ۆڕدرێ���ت‌و 

دەمێنێتەوە  س��اڵ  دەی���ان  تەقالیدە 

دین  بۆنموونە  گ��ۆڕان��ەش،  ئەو  پاش 

خورافات‌و  هەر  نابێت  ناكرێ‌و  بەوە 

ساڵ  سەدان  دین  بێ  دەوڵەتێكی  یان 

كاریگەریی  لەكۆمەڵگەدا  دەمێنێتەوە، 

بەوە  هەر  نەتەوەیی  هەستی  هەیە، 

ئیتر  لابەریت‌و  نەتەوەیی  زوڵمی  نابێ 

بكەیت،  چارەسەر  ئابووری  كارلێكی 

دەمێنێتەوە،  س��اڵ  دەی���ان  بەڵكو 

پەیوەستبوون بەوڵات‌و بەمیللەت شتی 

زۆر قووڵە، چۆتە خوارێ بۆ ناو كرۆكی 

ئابووری‌و  دۆخی  لەكرۆكی  كۆمەڵگەو 

كەلتووری كۆمەڵگەدا رەگی داكوتاوە.

سوسیال  زانایانی  لە  زۆر  *ئێستا 

نووسینی  لەهەندێك  لوبیو  ئەنتۆفی 

دەرەوەی وڵات بەتایبەتی ئەوروپییەكان 

ئەوە دەهێننەوە پێش كە كورد میللەت 

نییە، نەتەوە نییە،  تۆ رات لەسەر ئەوە 

چییە، بەبڕوای تۆ كورد میللەتە یان نا؟

-من پێموایە كورد میللەتە‌و میللەتێكی 

پەیدابوونی  یان  پێشكەوتنی  كۆنیشەو 

لەزەمانێكی  میللەتێك  وەك  ك��ورد 

بەواتای  میللەت  ب��ەڵام  كۆنەوەیە، 

وەك  مێژووییە  رووداوێ��ك��ی  نەتەوە، 

سەرەتای  مێژوو،  تری  رووداوەك��ان��ی 

ئینجا  كۆرپەلەیی،  ل���ەڕووی  هەیە 

لەدایكبوونی،  ئینجا  گەڵاڵەبوونی، 

مێژوویی  لەقۆناغێكی  كامڵبوونی  ئینجا 

نەتەوەی  پێموایە  من  دی��اری��ك��راودا، 

دروستبووە.  كۆرپەلەیی  بەشكڵی  كورد 

ل��ەم��ێ��ژووی ك��ۆم��ەڵ��گ��ەی ك����ورددا 

كە  18و19،  س��ەدەی  بۆ  دەگەڕێتەوە 

ئەوە  كۆمەڵایەتی  ئ��اب��ووری‌و  دۆخ��ی 

بەشكڵێكی  چونكە  بەڵام  نییە،  پڕۆسە 

ك��ۆرپ��ەل��ەی��ی ب���وو، داگ��ی��رك��ردن��ی‌و 

نەیهێشت  كوردستان  دابەشكردنی 

خۆی  مەوداكانی  مێژووییە  پڕۆسە  ئەو 

وەربگرێ‌و لەڕووی ئابووریی هاوبەش‌و 

هاوبەش،  زمانی  هاوبەش‌و  كەلتووری 

بەڵكو كۆسپی تێخست، بۆیە نەیهێشت 

پێگەیشتووی  نەتەوەیەكی  بەشكڵی 

بەڵام  كایەوە،  بێتە  ك��ورد  موتەكامل 

لەناحیەی رەگ‌و ریشەی مێژووییەوە‌و 

كە  دەروونییەوە  پێكهاتەی  لەلایەنی 

دەزان��ێ،  بەكورد  خۆی  كەس  هەموو 

لەڕووی بنەمای زمانەوە كە كۆمەڵەیەكی 

لەهجەی  هەرچەندە  هەیە،  هاوبەشی 

جیاجیای هەیە، لەهجەی جیاجیا خۆت 

دەزانی لەهەموو زمانێكی پێشكەوتوودا 

لەئینگلیزیدا،  لەئەڵمانیدا،  هەیە، 

بێجگە  هەیە.  لەعەرەبیدا  لەتوركیدا، 

كورد  هەیە،  هاوبەشی  زەوی  ل��ەوە 

ئابووری  ژیانی  دیاریكراو  ماوەیەكی 

داگیركردن  دوایی  هەبوو،  هاوبەشی 

جیایە،  ئەڵمانیا  دابەشكردنی  تێكیدا، 

چونكە ئەوە دوای پەیدابوونی پڕۆسەی 

بگاتە  نەیتوانی  لەبەرئەوە  نەتەوەبوو، 

نەتەوەیە‌و  كورد  لەبەرئەوە  نەتەوە، 

پێموایە  پێداویستی ئەوەشی هەیە. من 

ستالین  لەمەڕ  تەسكەی  پێناسە  ئەو 

كۆمەڵێك  هەیە  جار  واتە  نییە،  راست 

ت��ەواوە  مەرجەكانی  هەموو  واب��ووە، 

بەبێ  نەخێر  دەڵ��ێ��م  م��ن  ن��ەخ��ێ��ر، 

بێت،  ت��ەواو  مومكینە  مەرجانە  ئ��ەو 

بهێنینەوە،  بەتایبەتی عەرەب بەنموونە 

بەعەرەب  خۆیان  وڵاتەكانی  هەموو 

ئەگەر  واح��دە(  عربیە  )ام��ە  دەزان��ن، 

لەسەر  ستالینیان  پێناسەكەی  بێت‌و 

هاوبەش  ژیانی  هیچ  بكەین،  جێبەجێ 

لیبیاو  نێوان سوریاو مەغریب،  لە  نییە 

لوبنان‌و  میسر  ع��ی��راق‌و  سعودیە، 

بەرەئی  نەتەوەشن،  ب��ەڵام  س��ودان، 

لەمێژوودا  پڕۆسەیەك  بۆنموونە  من 

رێی،  هاتۆتە  كۆسپ  دوای��ی  ب��ووە، 

پڕۆسەكە  پێشكەوتنی  شتی  هەندێ 

راناگیرێ، واتە پێكهاتنی پڕۆسەكەی پێ 

رادەگیرێ،  پێ  پێشكەوتنی  راناگیرێ، 

رادەگیرێ،  پڕۆسەكە  پێشكەوتنی  واتە 

وەكو  كورد  پڕۆسەكە.  پێكهاتنی  نەك 

و  لەدایكبوو  م��ێ��ژوودا  لەمناڵدانی 

نەتەوەیە  ئ��ەو  ئینجا  ه��ات��ەك��ای��ەوە، 

لەدایكبوونی  قانونی  هەیە،  قانونی 

ن���ەت���ەوە، گ��ەش��ەك��ردن��ی ن��ەت��ەوە، 

پیربوونی  لەكۆتاییدا  پێگەیشتوو، 

بەڵام  بوو،  لەدایكبوونەكەی  لەدونیا‌و 

نەبوو،  پەرەسەندنەكەی  گەشەكردن‌و 

بنەڕەتی  شتێكی  هۆی  دەبێتەوە  ئەوە 

رزگاریخوازی  بزووتنەوەی  پاڵنەری 

ك��وردس��ت��ان ئ��ەوەی��ە ك��ە دەب��ێ��ت ئەو 

وەربگرێت‌و  خ��ۆی  م���ەودای  قانونە 

جێبەجێ بكرێ، لەبەرئەوە بزووتنەوەی 

هەمیشە  كوردستان  رزگ��اری��خ��وازی 

هێزی یاسا لەوەوە وەردەگرێ.

كورد  كە  وای��ە  قەناعەتت  -*ب��اش��ە 

نەتەوەیە، دەبێت چی بەدەست بهێنێت 

وەك میللەتان؟

-هەموو شتێك، بەكورتی رزگاربوون، 

سەربەخۆ،  دەوڵ��ەت��ی  یەكبوونەوەو 

دەبێ  فیدراڵ  دەوڵەتە  ئەو  نازانم  جا 

دەبێ  ك��ورد  دەب��ێ،  كۆنفیدراڵ  ی��ان 

رزگاری،  بهێنێت،  بەدەست  سێ  شت 

شتە  سێ  ئەو  دەوڵ��ەت،  یەكبوونەوە، 

پێشكەوتنە،  قانونی  ئەوە  بنەڕەتییە، 

قانونی  حەتمییە،  ئ��ەوە  من  بەرەئی 

قانونی  دەخ����وازێ،  ئ���ەوە  ن��ەت��ەوە 

كە  ئ��ەوەی��ە  ك��رد  كەگەشەی  ن��ەت��ەوە 

لەبن  رزگاربێت‌و  دەب��ێ  میللەتە  ئەو 

ئینجا  دەرێ،  بێتە  تر  نەتەوەی  دەستی 

بگرێتەوە  یەك  پارچەكراوبێت  ئەگەر 

ئەوە  هەبێت،  خۆی  دەوڵەتی  ئینجا 

حەتمەن  قانونە  ئەو  قانونەكەیەتی. 

حەتمیەتی  ئەوە  ببێت،  جێبەجێ  دەبێ 

لەوە هیچ  من جگە  بەرەئی  مێژووییە‌و 

شتێك گرفتی نەتەوەیی چارەسەر ناكات، 

ریشەیی‌و  چارەسەری  گرفتی  بۆنموونە 

مەسەلەی  چارەسەركردنی  لەبنەڕەتەوە 

ن��ەت��ەوە ب���ەوە دەب��ێ��ت ك��ە رزگ���اری 

سەربەخۆیی  بخەیت‌و  یەكی  بكەیت‌و 

خۆی بدەیتێ، مافی چارەنووسی خۆی 

بدەیتێ، ئینجا دوای چارەسەریی خۆی 

دەبێ،  تێكەڵاو  كۆمەڵەیەك  چ  لەگەڵ 

چی  خۆی  سیاسیی  گومرگی‌و  سنووری 

لێدەكات ئەوە شتێكی ترە. 

میللەتان  نییە  مانایە  بەو  ئەوە  دیارە 

ن���اڕۆن،  ت���ردا  ب��ەق��ۆن��اغ��ی  لەپێشدا 

موستەعمەرەدا  بەقۆناغی  میللەتان 

حوكمی  نیمچە  بەقۆناغی  رۆیشتوون، 

بەئینتیدابدا  رۆی��ش��ت��وون،  زات��ی��دا 

سەربەخۆییان  دوای��ی  رۆی��ش��ت��وون  

وەرگرتووە، كوردیش مومكینە لەدۆخی 

دیاریكراودا ئەوانە قبوڵ بكەن، بەرەئی 

ئیعتراف  تورك  توركیا،  كوردستانی  من 

مافی  یا  كورد  نەتەوەی  بەبوونی  بكات 

حزبایەتی  مافی  بداتێ،  دیموكراتی 

پێویستە  گەورەیە‌و  زۆر  شتێكی  بدات، 

كورد لەم قۆناغەوە بەدەنگییەوە بچن‌و 

خ��ۆس��ازدان‌و  بۆ  لێوەربگرن  كەڵكی 

خۆئامادەكردن بۆ قۆناغی دوای ئەوە.

ئەوەیە  جەنابت  بەقەناعەتی  *واتە 

هەر  بۆ  سروشتییە  زۆر  پڕۆسەیەكی 

لەئەنجامی  دەب��ێ��ت  ك��ە  میللەتێك 

كۆتاییدا دەوڵەتی خۆی دروست بكات؟

دەریخست  ئەزموون  من  -بەرەئی 

نەتەوایەتی  مەسەلەی  نەبێ  ئ��ەوە 

چارەسەر نابێ، هەتا یەكگرتنی كۆماریی 

هاوبەش هەیە، تائێستا زۆر سەركەوتوو 

لەئەوروپای  هەیە،  نموونە  دوو  نییە، 

تەماشاكەن  غەربیشدا،  ش��ەرق��ی‌و 

هیچیان ئاشتەوایی نەتەوایەتی دروست 

نەكردووە، نە لە بەلجیكا، نە لە ئیسپانیا 

نە  یۆگسلاڤیاو  لە  نە  نەبووە،  دروست 

ئێستاش  نەبووە،  دروست  سۆڤێت  لە 

سنوورو  زەوی‌و  لەسەر  هەیە  گرفتیان 

گەلاندا  لەنێوان  هەمیشەیی  ئاشتیی 

دروست نەبووە.

*باشە بەقەناعەتی ئێوە دامەزراندنی 

دەوڵەتێكی میللی ئاوا بۆ كورد دەتوانێ 

لەدۆخی  كە  بهێنێت  ب��ەدەس��ت  چی 

ئێستادا ناتوانرێ بەدەست بهێنرێت لەو 

رەوشەی كە ئێستا هەیە؟

دەوڵ��ەت��ی  ی��ەك��ەم  ش���ت،  -زۆر 

نەتەوە،  پێكهاتنی   دەكاتە  نەتەوایەتی 

كەلتوور‌و  دەكاتە  نەتەوە،  كامڵبوونی 

پ��ێ��ش��ك��ەوت��ن��ی ك��ەل��ت��وور، دەك��ات��ە 

گەشەكردن‌و  ئابووریی‌و  پێشكەوتنی 

كشتوكاڵ‌و  گرفتی   چارەسەركردنی 

پ��ی��ش��ەس��ازی، دەك��ات��ە م��ەس��ەل��ەی 

ك��وردو  شارستانییەتی  پ��اراس��ت��ن��ی 

پاراستنی شوێنەوار كە ئێستا دەدزرێ، 

لەمیللەتەكەدا  كوردستان  سامانی 

ژیانی  پێشكەوتنی  بكرێت،  س��ەرف 

پیشەسازی‌و  پێشكەوتنی  كۆمەڵایەتی، 

هەر  كوردستان  ئاوەدانی،  كشتوكاڵ‌و 

سەر  تا  دەیگرێتەوە  درەختەوە  لەدارو 

مەتحەف‌و  مێژوویی‌و  ش��وێ��ن��ەواری 

هەستی  دابینكردنی  سەربەخۆیی‌و 

نەتەوەیی‌و دیموكراسی‌و ئازادی‌و ئینجا 

كۆمەڵایەتی‌و  ئابووریی‌و  گەشەكردنی 

هەمووشت  شارستانی‌و  كەلتوور‌و 

دەگرێتەوە.

*ئەگەر بیری لێبكەیتەوە، ئەو هۆیانە 

دەنێ  كوردەوە  بەمیللەتی  پاڵ  كە  چین 

كە زۆرجار شۆڕش‌و راپەڕین بكات، ئایا 

لەغەریزەوە كورد میللەتێكی شەڕكەرە؟ 

هۆكاری  یان  سەپێنراوە  بەسەریدا  ئایا 

خۆیەتی  زاتیی  هۆكاری  یان  بێگانەیە، 

یان هەندێك دۆخی دیكەیە؟

میللەتێكی  ك��ورد  پێموانییە  -م��ن 

ش���ەڕخ���واز ب���ێ، ی���ان ه���ەر ح��ەزی 

بەپێچەوانەوە،  شۆڕبێت،  لەشەڕو 

پێشكەوتنە،  لەئاشتی‌و  حەزی  پێموایە 

هۆی  دەبێت،  كە  شەڕانەی  ئەو  بەڵام 

داگیركردنی  بۆ  دەگەڕێتەوە  یەكەمی 

دەوڵەتەكانەوەو  لەلایەن  كوردستان 

لەلایەن  كوردستانە  داب��ەش��ك��ردن��ی 

دەوڵەتانی داگیركەرەوەو  بێ بەشكردنی 

خۆی،  لەمافەكانی  ك��وردە  میللەتی 

هۆی  چ��ارەن��ووس.  سیاسی‌و  مافی 

دووەمی دەگەڕێتەوە بۆ ناو كۆمەڵگەی 

كۆمەڵگەی  پێداویستی  كە  كوردستان 

پێشكەوتن  من  بەرەئی  كە  كوردستان 

كۆمەڵگە  هەمیشە  حەتمییە،  شتێكی 

ئەوە  پێشكەوتندایە،  لەگەشەكردن‌و 

پێشكەوتنی  گەشەكردن‌و  پێداویستی 

جووڵانی كۆمەڵگەی كوردستانە، ئەوەی 

لەڕێگاكەیدا  بنەڕەتی  كە كۆسپی  دەوێ 

زۆری  زوڵم‌و   بێگانەیە‌و   داگیركردنی 

نەتەوایەتی  زوڵمی  دەبێ  بێگانەیە‌و  

زوڵم‌و  ئەو  لەگەڵ  لەبەرئەوە  لابچێ، 

شۆڕشە  ئەو  دەدات‌و  پێكدا  زۆرەدا 

پەیدا دەبێت. 

ه��ۆی��ەك��ی ت���ری ئ��ەوەی��ە ك��ە ئ��ەو 

لەگەشەكردنی  رێگەگرتنە  ناكۆكی‌و 

داگیركەرانەوە  لەلایەن  كۆمەڵایەتی 

لەگەشەكردنی  رێگەگرتن  هۆكاری  بۆتە 

جووڵاندنی  ه��ۆی  دەبێتە  جوتیارو 

كۆمەڵگەی  ن��او  چینایەتی  ناكۆكی 

كوردی، ئەوە هەمووی كۆبووتەوە ئەو 

كاریگەریی  پێكەوە  فاكتەرانە  هەموو 

نەتەوایەتی،  فیكری‌و سیاسی‌و هەستی 

سەرباری ئەوە كە هەستی شۆڤێنی لای 

دەوڵەتەكانی میللەتەكانی كاربەدەست، 

بیروباوەڕی  پەیدابوونی  بۆنموونە 

لەتوركیا  ك��ورد  كە  وایكرد  تۆرانیزم 

توركمان  ك���وردەو  كە  بكات  هەست 

دەس��ت  نەتەوایەتی  خەباتی  نییە، 

تەسكی  بیری  پەیدابوونی  پێبكات‌و 

سوریا  لەعیراق‌و  عەرەب  نەتەوایەتی 

كە  بناسێت  خ��ۆی  ك��وردی��ش  وای��ك��رد 

بكات،  پاراستنی خۆی  كوردەو حسابی 

هەوڵی  شەڕانە  ئەو  تری  هۆكارێكی 

دەوڵەتانی  لەلایەن  كوردە  تواندنەوەی 

ئەو  پێكەوەكردنی  توركیاو  عیراق‌و 

شەڕانەی كە لەكوردستان روویدا.

عەبدولكەریم  ئەگەر  من  بەرەئی 

قاسم بەدیموكراتی بمابایەوە، هەندێك 

زیاتری  نەتەوایەتی  دیموكراتی‌و  مافی 

ب��دای��ە ب��ەك��ورد، ش��ەڕ ن��ەدەب��وو لە 

كوردستانی عیراق، ئێستاش بەرەئی من 

بەكورد  دیموكراتی  مرۆیی‌و  حەقێكی 

نابێ، كورد  بدات‌و  بیناسێ، ئەوا شەڕ 

هەر شەڕی ناوێ‌و  گوتەی »كورد حەزی 

بۆ  دوژمنانە  تۆمەتی  بوونە«،  لەیاخی 

كورد. 

گەلانی  ت��ەم��اش��ای  ئ��ەگ��ەر  *ب��اش��ە 

كاریگەریی  چەند  ئەمە  بكەین،  تر 

وەك  ئاوێنەیەك  وەك  كردووە،  لەكورد 

ئەویش  كە  بكات  تەماشا  نموونەیەك 

وەك گەلانی تر بەمافی خۆی بزانێ؟

كاریگەریی  ئ���ەوەی  پێموایە  -م��ن 

جیرانەكانمانە،  ك����ردووە،  ل��ەك��ورد 

بنەمای  ئ��ەوە  ب��ەڵام  دی��ارە،  بێگومان 

كاریگەریی  ئەرمەن  جووڵانەوەی  نییە، 

ل��ەدوو  بۆنموونە  ل��ەك��وردو  ك���ردووە 

پەیدابوونی  ئیجابی.  سەلبی‌و  رووەوە 

ج��ووڵان��ەوەی  نەتەوایەتی‌و  هەستی 

ئ���ەرم���ەن ك��اری��گ��ەری��ی ك�����ردووە، 

بەڵێ  ك��وردو  نەتەوەی  رووناكبیرانی 

نەیكەن؟  ئ��ەوان  بۆ  بكا  ئەرمەن  بۆ 

ئەرمەن  بۆرژوازیەتی  ترەوە  لەلایەكی 

واتە  نیشتمانی  نەخشەی  ویستویەتی 

بێت  ك��وردێ��ك  چ��ەن��د  ئ���ەوەی  وەك 

نەخشەی ئیمپراتۆرییەتی ئەیوبی بێنێ‌و 

كوردستانە،  خاكی  هەمووی  ئەوە  بڵێ 

ئیمپراتۆریەتی  لەڕۆژان  رۆژێ  وەختێ 

كوردیش  خاكی  ه��ەب��ووە،  ئ��ەرم��ەن 

ه��ەب��ووە،  توركیش  خاكی  ه��ەب��وو، 

دەیەوێت  ئەو  هەبووە،  عەرەب  خاكی 

ئەوەی  ئەرمینیا،  نەخشەی  بكاتە  ئەوە 

خەڵكی  كردوێتی،  خۆی  وەختی  كورد 

سەیری  تەبعەن  جووڵاندنەوەی،  كورد 

شیعری  بكە،  قادر  حاجی  شیعرەكانی 

بۆنموونە،  هاتووە  ناوی  قادر  حاجی 

دەجوڵێ،  لەخۆیدا  خۆی  لەبەرئەوە 

جووڵاندووە،  كوردی  تورك  بۆنموونە 

ه����ەم ت��رس��ان��دوێ��ت��ی، ه��ەم��ی��ش 

جووڵاندووێتی، مەسەلەی بزووتنەوەی 

كاریگەریی كردووە  نەتەوایەتی عەرەب 

دیموكراتی،  رزگاری‌و  لەبیروبۆچوونی 

دەوروب����ەر  میللەتانی  ل��ەب��ەرئ��ەوە 

گەلانی  رزگاریی  كردووە،  كاریگەرییان 

كاریگەریی  واب����ووەو  ه��ەر  جیهان 

شۆڕشیان  كردووە،  خەباتیان  كردووە، 

كەمترە؟  ل��ەوان  چی  ك��ورد  ك���ردووە، 

هەیە  عەشایەر  هەندێ  لەئەفریقا  

پەیدا  دەوڵ���ەت  دەوڵ���ەت،  بوونەتە 

هێندەی  نفوسەكەی  ژم���ارەی  ب��ووە 

نییە  كوردستان  شەهیدەكانی  ژمارەی 

كە لەڕێگەی ئازادیدا خۆیان بە كوشت 

داوە.

یان   عوسبەتولئومەم  بوونی  *باشە 

هەندێ  ی��ان  یەكگرتووەكان  نەتەوە 

بۆ  گەلان  مافی  لەسەر  جیهان  بنەمای 

رادەی��ەك  چ  هەتا  چ��ارەن��ووس  مافی 

كاریگەریی كردووە؟

كاریگەریی  م��ن  ب��ەڕەئ��ی  -ئ���ەوە 

سیاسییەكانی  لەخوێندەوارو  كردووە 

ناخی  ناو  نەچۆتە  ئەوە  بەڵام  ك��ورد، 

بەتایبەتی  ك����وردەوە،  جەماهیری 

ع��وس��ب��ەت��ول��ئ��وم��ەم وەخ��ت��ی خ��ۆی 

لەخوێندەوار‌و  ك��ردووە  كاریگەریی 

سەرۆكەكان‌و واتە ئەوانەش داوای هەق 

دەكەن، چونكە ئەوانە هیچیان بۆ كورد 

ئەوانە  لەسەرەتادا  لەبەرئەوە  نەكرد، 

دەركەوت  بۆیان  دوایی  هاندەربوون، 

بیرو  راستە  نەتەوەیەكگرتووەكان 

بەڵام  كردووە،  كاریگەریی  باوەڕەكەی 

دیسانەوە بێ هیوایی داوە بەكورد، كە 

نەداوەتی،  هەڵی  كورد  لەسەر  هەرگیز 

ئەمانە دەبێت دوو حسابیان بۆ بكەیت، 

بووە،  هاندەر  جار  یەكەم  حسابێك 

دووەم جار بێئومێدیی داوە بەكورد.

ئەگەر هاتوو دەوڵەتی میللیی  *باشە 

ل��ەك��وردس��ت��ان دام����ەزرا، دەب��ێ��ت چ 

جۆرە  چ  بگرێت،  بەخۆیەوە  رەنگێك 

حكومەتێك‌و چ سیستمێكی سیاسی؟

-ل���ەس���ەر ئ���ەو س��ی��س��ت��م��ەی كە 

ك��ورد،  میللەتی  ب��ۆ  دەم��ەوێ��ت  م��ن 

ب��اوەڕم  دیموكراسییە،  سیستمێكی 

دەبێت  ك��ە  ه��ەی��ە  بەدیموكراسیی 

دیموكراسی  ئ��ەوپ��ەڕی  لەكوردستان 

خەڵكی  هەبێت‌و  لەكوردستان  سیاسی 

هەڵبژێرێت‌و  خۆی  رژێمی  خۆی  كورد 

خەون  هەبێت‌و  ت��ەواوی  ئازادییەكی 

فرە  كۆمەڵگەێكی  دەبینم  ب���ەوەوە 

هەبێت،  بیروباوەڕمان  فرە  حزبی‌و  

لەنێوان  ململانێ  مەدەنی  بەشێوەیەكی 

ئەو حزبانەدا بەڕێوەبچێت. من پێموایە 

قاچ  دوو  لەسەر  دەبێت  كوردستان 

لەسەر  كشتوكاڵ‌و  لەسەر  ب���ڕوات، 

پیشەسازی‌و نابێت هەر بەتەنها گرنگیی 

بدات.  بەپیشەسازی  یان  بەكشتوكاڵ 

زۆر  ئیهتمكامێكی  دەبێت  لەبنەڕەتدا 

بدرێت،  ئاژەڵ  جەنگەڵ‌و  بەكشتوكاڵ‌و 

بدرێ  پێ  گرنگییان  پیشەسازیەكانیش 

كە بۆ ئێمە پێویستن كە ماددەی خاو و 

ئیمكانییەتی بوونی هەیە لەكوردستان، 

ساڵ   10 جاران  نەریتەكانی  وەك   نەك 

قورس  پیشەسازیی  دەبێت  كە  بتگوتبا 

واناڵێم،  ئێستا  بكەین،  دروس���ت 

كە  مەوادانەی  ئەو  قورس  پیشەسازیی 

دروستی  پێویستە  هەیە  لەكوردستاندا 

پترۆكیمیاویاتە،  ن��ەوت��ە،  ب��ك��ەی��ن، 

هەیە  ئەوانەمان  كانزاو  ئاسن‌و  ئەگەر 

بیكەین،  ج��ۆری��ش  ب��ەم��ۆدێ��رن�رتی��ن 

ئەو  بكەوین  ئەوە  دوای  نەچین  بەڵام 

دەوڵەتی  لەسەرەتای  كە  بیرۆكەیەی 

شتێك  هەموو  كە  هەبوو  سوڤێتییەوە 

وڵاتێ  هەموو  بێت،  خ��ۆی  ل��ەوڵات��ی 

وابكات كە هەموو شتێك لەوڵاتی خۆی 

بێت، بەبڕوای من ئەوە شتێكی هەڵەیە، 

دەك��ات،  هەڵدێر  تووشی  ئابووریت 

لەلایەك‌و  ئاژەڵ  ئەوە  وڵات  ئابووری 

ئینجا پیشەسازییش ئەو پیشەسازییانەی 

كە لەكوردستان مومكینە بكرێت، ئەمەی 

قاچێكی  لەسەر  قاچە  دوو  دەڵێم  كە 

قاچێكی  لەسەر  یان  بڕۆین،  كشتوكاڵی 

شێوە  بەهەمان  بڕۆین،  پیشەسازیی 

دەڕۆی  قاچ  دوو  لەسەر  لەموڵكییەتدا 

دەوڵەتە  موڵكی  كە  قاچێك  لەسەر 

كۆمەڵێك  موڵكی  كە  قاچێك  لەسەر 

تاكەكەسییە،  موڵكی  كە  لەكەرتەكانەو 

بكەین،  فەرامۆش  هەردووكی  ناكرێ 

لەوڵاتە  هەتا  دەریخست  ئەزموونیش 

شكستیان  ك��ە  سۆشیالیستەكانیش 

خوارد، ئەوە دەبێت هەم بواری ئەوە 

ئەمریكا‌و  وەك  ت��ەواو  نابێت  بدەین 

ناشبێت تەواو هەر دەوڵەتێ بێت وەك 

هاوسەنگییەكی  تر  وڵات��ی  هەندێك 

بەپێی  ب��ك��رێ��ت  م��اق��وڵ  ل��ۆژی��ك��ی 

كۆمەڵایەتی‌و  ئابووریی  پێداویستییەكی 

ب��ەپ��ێ��ی گ��ەش��ەس��ەن��دن��ی زان��س��ت��ی‌و 

بەڕەچاوكردنی  هەروەها  تەكنەلۆجی‌و 

گرووپی  نەمژینی  خوێن  بەرژەوەندیی 

نەبوونی  كەمینەوەو  لەلایەن  زۆرینە 

دەبێت  ئیستیغلال‌و  واتە  خوێنمژین 

بەڕاستی حساب بۆ ئەوە بكرێت.

بەڵام ئەوەی كە زۆر پێویستە گرنگیی 

ئەگەر  دەریخست  ئەزموون  پێبدەین 

دوادەخات  كۆمەڵگە  پێنەدەین  گرنگیی 

بۆنموونە  نەكەین،  پێشوەخت  كە شتی 

لەكۆمەڵگەی  كە  خۆماڵیكردنانەی  ئەو 

عەرەبیدا كرا، هەمووی هەڵەیە، ئەگەر 

لەپەرلەمانی  بدەم  دەنگ  ئێستا  من 

كارگەی  بەوەی  نادەم  دەنگ  عەرەبی، 

بكرێت،  خۆماڵی  ئ��ەوان��ە  جیبس‌و 

بێت  بەدەستم  ئەگەر من  خۆماڵیكردن 

نەخشەی  كوردستان  لەكۆمەڵگەی 

ن��ەوت‌و  دەڵیم  بكێشم،  ئابووریی 

هەمووی  كانزاكان  پترۆكیمیاویات‌و 

نابێت  بێت،  میللەت  موڵكی  دەبێت 

خەڵك  ب��ەڵام  بەكەسەكان،  بدرێت 

بۆخۆی كارگەی كۆكا كۆلا دانێ، كوتاڵ 

پاش  زۆر  مەسەلەیەكی  ئ��ەوە  دان��ێ، 

گەشەسەندنە كە بزانین هەموو شتەكان 

گەشەسەندنە  ئ��ەو  بكەین،  خۆماڵی 

گەشەسەندنی  رێ��گ��ەی  م��ن  ب��ەرەئ��ی 

ئەو  بۆنموونە  دەگرێت،  كۆمەڵایەتی 

وەك  لەوڵاتانی  كە  خۆماڵیكردنانەی 

رێگەی  ك��را،  لیبیا  ع��ی��راق‌و  س��وری��ا‌و 

گرت‌و  كۆمەڵایەتی  لەگەشەسەندنی 

ئابووری  گەشەسەندنی  دوایخست، 

كە  تر  خاڵێكی  لەوە  جگە  دواخست، 

لەئابووری  بكرێت  بۆ  حسابی  دەبێت 

كوردستاندا، داهاتی تاكەكەس‌و هەوڵی 

هەیە‌و  زۆری  گرنگییەكی  كە  تاكەكەسە 

ناتوانین نادیدەی بگرین، واتە بۆنموونە 

ئێستا پڕۆژەیەك دانێین، چێشتخانەیەك 

دانێین، چوار كەس بۆ خۆیان دایبنێن، 

زۆر  بێت،  بۆخۆیان  دەستكەوتەكەی 

بۆ  چواریان  كە   لەوەی  زیاترە  گرنگیی 

بەكرێ بگرین، ئیتر باكی نییە نەوعیەتی 

یان  دێت  خەڵك  نا،  یان  دەبێت  باش 

كاریگەریی  ئەوە  من  بەڕەئی  نایەت، 

دەبێت  شتانەش  ئ��ەو  هەیە،  زۆری 

لایەنگری  م��ن  بكرێت،  ب��ۆ  حسابی 

دەبێت  كۆمەڵایەتی  سیستمی  ئەوەم 

دەبێت  بێت،  دیموكراتی  سیستمێكی 

لەهەلبژاردندا،  هەبێت  هەقی  خەڵك 

باوەڕم بەوەیە دەبێت ژن‌و پیاو یەكسان 

لەوەدا،  هەبێت  جیاوازی  نابێت  بن، 

هەبێت  ج��ی��اوازی  ب��ەوەی��ە  ب���اوەڕم 

كوردستاندا،  لەكۆمەڵگەی  لەدینداری 

كە  نەتەوەییانەی  كەمینە  ئەو  دەبێت 

نازیان  هەر  نەك  هەن  لەكوردستان 

من  واتا  بن،  یەكسان  دەبێت  هەبێت، 

عیراق  لەكوردستانی  بێت  بەدەستم 

ئەرمەن‌و ئاشوور‌و توركمان لەكوردستان 

بیكەین  هەبێت،  حورمەتیان  ئەوەندە 

بەنموونە بۆ ئەو میللەتانەی كە كوردیان 

زەروورییە  پێ  ئەوەشم  داوە،  عەزێت 

جیاوازی ئایین، دەبێت حوریەتی ئایین 

هەبێت، موسڵمانە، گاورە، جولەكەیە، 

هەبێت  خ��ۆی  شوێنی  م��زگ��ەوت‌و 

موحتەرەمانە، بەڵام بەزۆر هیچ شتێك 

بەسەر كەسدا نەسەپێنرێت .

دەوڵەتێكی  خۆت  بەدیدی  *باشە 

باسی  ك��ە  ئ��اوا  كوردستانی  میللیی 

دەكەیت، لەڕووی ئابوورییەوە دەتوانێ 

ژیانی خۆی بەڕێوەببات؟

دەتوانێ‌و  چ��اك  زۆر  من  -ب��ەرەئ��ی 

لەكوردستان  دەوڵەت  ئابووری  بنەمای 

كوردستان  زیاترە،  تر  دەوڵەتی  لەزۆر 

كانزای هەیە، كشتوكاڵی  نەوتی هەیەو 

ه��ەی��ە، ئ���اوی ه��ەی��ە ك��ە ئ���ەوە زۆر 

س��ەرچ��اوە  گ���ەورەی���ە،  سامانێكی 

ئاوییەكانی دیجلەو فورات لەكوردستان 

باشترە،  نەوت  لەسامانی  سامانە  ئەو 

هەتاییە.  هەتا  هەمیشەییە،  چونكە 

كوردستان  ئەوەندەی  من  بەرەئی  ئەوە 

هەیە،  دەوڵەتی  دامەزراندنی  بنەمای 

كەم دەوڵەت هەیەتی، بەڵام لەوانەی 

زیاتریان  لەئێمە  هیچیان  خۆرهەڵات 

عەرەبستانی  عەرەبی  وڵاتانی  نییە، 

سعودی نەوتی هەیە ئاوی نییە، نەوت 

هیچیان  توركیا  ئێران‌و  نابێ،  تاسەر 

نییە،  زیاتر  لەئێمە  ئابوورییان  بنەمای 

زیاترە،  لەئێمە  ئابوورییان  گەشەكردنی 

زیاتر  لەئێمە  ئابوورییان  بنەمای  بەڵام 

نییە.

ئەوەیە  پرسیارەكەم  تری  *بەشێكی 

تەواو  رووناكبیری  ئیداری‌و  كادری  ئایا 

بتوانێ ئەو دەوڵەتە  هەیە لەكوردستان 

بەڕێوەببات؟

ئێستا  ه��ەی��ەو  پ��ێ��م��وای��ە  -ب��ەڵ��ێ 

پەیدابووە، بێگومان كەموكورتیان دەبێ 

تەكنەلۆجی‌و  مەسەلەی  لەهەندێ 

پزیشكی، بەڵام ئەوەی بنەڕەتییەكەیمان 

لەبەشەكانی  وەردەگرین  كەڵك  هەیە‌و 

سەریەك،  بكەینە  ك��ورد  هەموو  ترو 

نەشمان بوو، ئەوا تۆ تەماشای ئەمریكا 

بكە، ئێمەش دەتوانین ئەوە بكەین.

دەوڵەتە  ئەو  سەربازییەوە  *لەڕووی 

دەتوانێ خۆی بپارێزێ؟

وڵات��ی  دەوڵ��ەت��ە  ئ��ەو  -بەتەئكید 

دەتوانێ  بێت،  بەدەستەوە  كوردستانی 

نەشهێڵێت  دەتوانێ  بپارێزێ،  خۆی 

كەس بیر لەپەلاماردانی بكاتەوە.

*باشە بابگەڕێینەوە سەر بزووتنەوەی 

بتەوێت  ئەگەر  كوردی،  ناسیۆنالیستی 

بتەوێت  ئ��ەگ��ەر  دەس��ت��پ��ێ��ك��ردن��ی، 

كورد  میللی  بزووتنەوەی  بگەڕێیتەوە 

ئایا  دەستیپێكردووە،  شتەوە  لەفڵان 

بووە  خانی  ئەحمەدی  لەشیعرەكانی 

ئەگەر  بۆخۆت  حەزدەكەم   بەڕابەر، 

بكەیت‌و  دەستنیشانی  بتەوێت  خۆت 

بزووتنەوەی  مێژووی  لەسەر  بتەوێت 

میللیی كورد قسەبكەیت؟

لەكتێبدا  نووسیوومەو  لەسەری  -من 

بزووتنەوەی  بۆنموونە  كردووە،  باسم 

ن��ەت��ەوای��ەت��ی ل��ەه��ەم��وو دون��ی��ادا 

دەستپێدەكات،  بەفیكر  یەكەمجار 

دەگ��رێ،  ئەفكار  بەشكڵی  یەكەمجار 

ئەگەر ئەفكاری نەتەوایەتی بوو، خۆی 

چونكە  نەتەوایەتییە،  بوونی  نیشانەی 

فیكر لەكۆمەڵگەوە دەردەچێت، شتێك 

ئەگەر نەبێت فیكرەكەی نابێ، بۆنموونە 

خەیاڵی  مومكینە  نەبێ،  فڕۆكە  ئەگەر 

فڕۆكە  وەسفی  ب��ەڵام  هەبێ،  فڕۆكە 

نەبوایە،  كورد  نەتەوەی  ئەگەر  ناكرێ، 

لەو  لەبەرئەوە  نەدەبوو،  كوردایەتی 

بیركردنەوە هەیە،  رۆژەوە كە كردەوەو 

ئەوە  دوای  خانی  ئەحمەدی  بۆنموونە 

ك��راوە،  ك��ورد  باسی  كە  ت��رە  یەكێكی 

كورد  باسی  بۆیە  هەبووە  كورد  دیارە 

كراوە، ئەگینا با كورد نەبێ كەس باسی 

ناكا، شتێك كە نەبێ خەڵك باسی ناكا، 

رەن��گ‌و  باسی  ن��ەب��وو  خ��ۆی  شتەكە 

لەبەرئەوە  ن��اك��ا،  رەن��گ��دان��ەوەك��ەی 

بۆ  دەگەڕێتەوە  هۆكەی  من  بەڕەئی 

بەهۆی  نەبوو  ئ��ەوە  ب��ەڵام  ئ��ەوان��ە، 

خۆیدا،  لەگەڵ  راماڵینی  راپێچكردن‌و 

نەتەوەی  پەیدابوونی  لەسەرەتای  ئەوە 

پەیدابووەو  ئەفكارانە  ئەو  ك��وردە‌و 

هەبووە.

كە  م���ن  ب���ەرەئ���ی   19 س�����ەدەی   

ت��ێ��ی��دا ب���زووت���ن���ەوەی ك��وردای��ەت��ی 

بەشێوەی  یەكەمجار  دەستیپێكردووە، 

پاراستنی  بێگانەو  نفوزی  موعارزەی 

ئەمارەتانەی  ئەو  بووە،  كوردی  نفوزی 

بكەن  لەخۆیان  بەرگری  ویستویانە  كە 

زاتیی  تموحی  ن��ەب��ووە،  ئ��ەوە  ه��ەر 

میرەكان، بەڵكو لەهەمان كاتدا تموحی 

حاكمی  كە  تێدابووە  میللەتەكەشی 

بێگانەی نەبێ، حاكمەكەی لەخۆی بێ، 

ئەوەیە  ن��ەدات،  باج  ن��ەدات،  سەرباز 

لەوەوە  میللی،  حوكمڕانیی  مەسەلەی 

ب��زووت��ن��ەوان��ەی س��ەدەی 19 من  ئ��ەو 

بزووتنەوەی  بەدرێژكراوەی  هەمووی 

بزووتنەوەكەی  تا  دەزان��م  كوردایەتی 

بزووتنەوەی  پێموایە  عوبەیدوڵڵا،  شێخ 

ك��راوە  بۆ  دیعاییەی  زۆر  ب��ەدرخ��ان 

لەمێژووی كورددا.

مێژووی  لەسەر  هەیە  رەئێكم  من   

كورد  لەمێژووی  غ��ەدر  دوو  ك��ورد، 

بێگانەكان  كە  ئەوەیە  یەكێكیان  كراوە، 

ك���ردووی���ان���ە‌و ه���ات���وون ه��ەم��وو 

بزووتنەوەكانی ئێمەیان خاپووركردووە‌و 

دژی  بەیاخی‌و  پێداوین،  جنێویان 

كردووین‌و   وەسفیان  شارستانییەت 

ئەوەیە  دووەمیش  ناڕاستە،  هەمووی 

پیاهەڵدانە  موبالەغەو  خۆمان  هی  كە 

كردوومانە  هەبووبێ  ك��ورد  شتێكی 

ب��ەب��زووت��ن��ەوەی��ەك��ی ن��ەت��ەوەی��ی‌و 

هەڵبەستووە.  بۆ  درۆمان  هەندێكجار 

بەشێوەیەكی  ك��ورد  مێژووی  پێموایە 

كە  ئ���ەوەی  وەك  بابەتی  زان��س��ت��ی‌و 

بەواقیع  رووی����داوە  وەك���و  ه��ەی��ە‌و 

بەرەئی  لەبەرئەوە  بكەین،  تەماشای 

عوبەیدوڵڵای  شێخ  بزووتنەوەی  من 

نەهری یەكەم بزووتنەوەی كورد بووە، 

بەڵام من هەمووی بەكراوەیی دەزانم، 

رووی��داوە،  دەستپێك  یەكەم  ل��ەوەوە 

دوای ئەوە مەسەلەی كوردو بزووتنەوە 

دەیزانی.  كە  توركیا  كوردستانییەكانی 

حزبەكان‌و بزووتنەوەی مەشرورتییەت‌و 

ئەوانە لەكوردستانی توركیا بزووتنەوەی 

یەكەم  چونكە  دەستیپێكردووە،  كورد 

ب��ووە،  ل��ەوێ  ئ��اب��ووری  پێشكەوتنی 

لەپێش بەشەكانی ترەوە بووە، نزیكبووە 

نزیكبووە  عوسمانی‌و  لەخەلافەتی 

نزیكبووە  عوسمانی‌و  لەشارستانییەتی 

لەئەوروپاو روسیاو هەروەها نزیكتریش 

شارستانییەت‌و   ل��ەن��اوەن��دی  ب���ووە 

خوێندنەوەو  رۆشنبیریی‌و  پێشكەوتن‌و 

خەڵكی كوردیش لەئەستەمبوڵ‌و ئەوانە 

خوێندەواری  دەوڵ��ەت‌و  ناوەندی  كە 

یەكەمجار  بووە،  شتانە  ئەو  ئەوروپاو 

پەلی  لەوێشەوە  ك���ردووە،  جووڵەی 

تری  بەشەكانی  سەر  بۆ  هاویشتووە 

بزووتنەوەكانی  ئەو  ئیتر  كوردستان، 

دەس��ت  ل��ەوێ��وە  عوسمانی  توركیی 

پێدەكات.

دێن  كە  بێگانە  نووسەری  *هەندێ 

زیاتر  دەكەن  كورد  بزووتنەوەی  باسی 

بۆ ئەوەی دەگێڕنەوە كە هێزی بێگانە‌و 

خۆیان  قازانجی  لەبەر  بێگانە  دەوڵەتی 

پاڵیان پێوەناوەو دواتر وازیان لێهێناوە، 

بۆیە بزووتنەوەكە لەناو چووە؟

پێموایە  م��ن  ئ���ەوەم،  دژی  -م��ن 

ب���زووت���ن���ەوەی دی��م��وك��رات��ی ك��ورد 

كۆمەڵگەی  لەدەروونی  بزووتنەوەیەكە 

پێویستییەكانی  بەری  بووەو  كوردەوە 

بۆ  كوردستانە  خەڵكی  گەشەكردنی 

ئابووری  گەشەكردنی  پێویستیەكانی 

بووە،  دروست  شارستانی  رۆشنبیری‌و 

ئەم بزووتنەوەیەی هێرشی بێگانەیەش 

ب��ۆ س��ەر ك��وردس��ت��ان ه��ەر ل���ەوەوە 

كۆمەڵگەی  گەشەكردنی  رێگری  كە 

بزووتنەوەكە  ئەسڵی  ب��ووە،  ك��وردی 

س��ەرچ��اوەك��ەی ل���ەدڵ‌و دەروون���ی 

بۆنموونە  بو‌وە،  كوردستانەوە  خەڵكی 

رێی  كە  ئەوەبووە  بێگانە  داگیركردنی 

سروشتییە،  پێشكەوتنە  لەو  گرتووە 

هەمیشە  بەگژیدا،  چۆتەوە  كورد  بۆیە 

ه��ەم��وو دەوڵ��ەت��ەك��ان��ی دەوروب����ەر 

كورد  بەمەسەلەی  ی��اری  ویستویانە 

مەسەلەكانی  بەهەموو  یاخود  بكەن، 

ویستویانە  دەوڵەتەكان  بكەن،  تریش 

یاری بەمەسەلەی ئەرمەن بكەن، بەهی 

كورد، عەرەب، تورك بكەن‌و ویستویانە 

بكەن،  خۆی  كەمال  بەموستەفا  یاری 

بكەن،  عوسمانی  ب��ەدەوڵ��ەت��ی  ی��اری 

بەعیراق بكەن هەر ئەوە نەبووە كە یاری 

بەمەسەلەی كورد بكەن، بەڵام شتەكە 

بۆیان  ئەوان  بۆنموونە  چونكە  چییە، 

بۆیان  بەدەوڵەت،  بوون  چووەسەرو 

پینەكرا، ئەی لۆرەنس نەهات سەروەری 

هاندا؟  عەرەبی  دروستكردو  عەرەبی 

بەڵام چونكە دەوڵەتیان بۆ دروستكردن 

ئەوە پینەكرا، ئەی باشە بزووتنەوەكەی 

بۆ  نەچوو  یەكەمجار  كەمال  موستەفا 

دوای��ی  هاوكاریكردن‌و  رووس‌و  لای 

بای نەداوە بۆ لای غەرب‌و كەس پێیان 

ناڵێ سەروچاوت برۆیە؟، بەڵام ئەگەر 

سبەی  سۆڤێتەو  لەگەڵ  ئەمڕۆ  كورد 

ئەها  دەڵێن  بێت،  ئەمریكا  لەگەڵ 

چونكە  یەكێكن،  لەگەڵ  رۆژەی  هەر 

هەموو  تەنانەت  نەبووە،  ئەنجامی 

بۆنموونە  دەدرێ���ت،  پێ  گرنگییەكی 

رەزا شای ئێران خۆی دروستكرد وتیان 

ئینگلیز‌و  بووە،  رووس  ئینگلیزو  پیاوی 

ئەمریكا‌و فەرەنسا‌و دەوڵەتە گەورەكان 

لەدونیا  جێیەك  لەهەر  ویستوویانە 

دەستێكیان  دەیانەوێت  بكرێت،  بۆیان 

تێیدا هەبێ، بەڵام ئەوە بەو مانایە نییە 

كە نۆكەری ئەو دەوڵەتانە بكات؟ بەڵام 

دەیەوێت  روسیا  بەشێكی  پەیدابوو  كە 

ئەمریكاش  وەرگ����رێ،  ل��ێ  كەڵكی 

دەستی  بكات،  دوژمنایەتی  دەیەوێت 

تێوەردەدات.

نەكرد؟،  دروستی  ئەمریكا  كۆنترا   

ك���ۆن�ت�را ه���ەب���وو، ب��ەش��ێ��ك ب��وو 

ل��ەب��زووت��ن��ەوەك��ە، خ��ۆی دوای���ی كە 

ئیستیغلالی  ویستی  ئەمریكا  جیابۆوە، 

بۆنموونە  ب��زووت��ن��ەوەك��ەی  ب��ك��ات، 

ل��ەی��ون��وت��ا ل��ەئ��ەن��گ��ۆلا ه��ەب��وو ئێ 

رەس��ەن  نیشتمانیی  بزووتنەوەیەكی 

باوەشی  خستە  خۆی  لەسەرەتادا،  بوو 

ئەگینا   ناچاركرا،  لەوێوە  ترو  ئەوانی 

كۆمەڵگە  نییە،  ئەمریكا  دەستكردی 

م��رۆڤ  وەك  دەك���ات،  زاوزێ  خ��ۆی 

بزووتنەوەكانی  دەك��ات،  زاوزێ  خۆی 

رۆشنبیری  پێشكەوتنی  كۆمەڵایەتی‌و 

سۆشیالیستییە  یان  دیموكراتییە  جا 

دەردەك��ەوێ،  لەكۆمەڵگەكاندا  ئ��ەوە 

ئیستسماری  دێن  دیكە  خەڵكی  دواتر 

بێگومان  كوردیشدا  لەناو  دەك��ەن، 

كورددا  لەبزووتنەوەی  خەڵك  چەندین 

ببێتە  كوردستان  لەداهاتووشدا  بووە، 

دەیانەوێ  تر  دەوڵەتەكانی  دەوڵ��ەت، 

جیرانی  بێگانە،  بكەن،  ئیستغلالی 

بیكەنە  بن‌و  دۆستی  دەیانەوێ  خۆی، 

گرنگ  ب��ەڵام  خ��ۆی��ان،  هاوپەیمانی 

ببێتە  ن��ەدا  رێگە  خۆی  ك��ورد  ئەوەیە 

كوردیش  ئەو،  ئەم‌و  دەستی  ئامرازی 

ناتوانێ ئەوە بكات.

توركیا،  ك��وردی  بۆنموونە  ئێستا   

تاڵەكانی   ئەزموونە  عیراق،  ك��وردی 

 ، ت��ورك  دژی  وات��ە  توركیا،  ك���وردی 

بولگاریا  ئێران‌و  لەسوریاو  مەجبورن 

بەرژەوەندی  ئەوانیش  وەرگرن،  چەك 

بەرژەوەندی  ئەوانیش  هەیە،  خۆیان 

سروشتی  ئ��ەوە  نایكەن،  نەما  خۆیان 

ژیانە. 

گەشەكردنی  هۆیەكانی  باسی  *كە 

كرد‌و  كوردت  نەتەوەیی  بزووتنەوەی 

بۆم  دەتوانی  ئابووری،  پێشكەوتنی 

كام  مەبەستت  ب��ك��ەی��ت��ەوە  روون 

پێشكەوتنە؟

لەقۆناغێكی  كوردستان  -كۆمەڵگەی 

پەیدابوو،  لێ  بەرهەمی  دیاریكراودا 

هەروەها بازرگانی تێكەوت‌و  هەروەها 

دەب��وای��ە  ه��ەب��وو  ئ��اژەڵ��ی  بەرهەمی 

پولی  پ��ارەو  ئەوە  دەرەوە،  بنێردرێتە 

پەیدابوو  سەرمایەدارێك  هێنایەوە، 

ئەگەر  ك��وردس��ت��ان،  لەكۆمەڵگەی 

داگیركردنی  یا  بێگانە  دەستێوەردانی 

بێگانە نەبایە، بەرەو ئەوە دەچوو گەشە 

كۆمەڵگەیەكی  بەرەو  كۆمەڵگە  بكات، 

پێداویستیی  ئینجا  س��ەرم��ای��ەداری، 

كۆمەڵگە.  گەشەكردنی  بۆ  پێشكەوتن 

پێداویستیی  ل��ەوەی��ە  م��ەب��ەس��ت��م 

س���ەرم���ای���ەداری ل��ەك��وردس��ت��ان كە 

لەچییەوە  دەچ����وو  ئ���ەوە  ب����ەرەو 

هات،  بێگانەوە  لەداگیركردنی  هات 

پیشەسازی  لەگەشەكردنی  رێگرتن 

سامانی  س���ەروەرت‌و  لەكوردستان، 

دەڕژێتە  ئاوەكانی  وەك  كوردستانیش 

خاكی  بكە  تەماشا  ت��رەوە،  دەوڵەتانی 

لەچیاكانەوە  رووبارەكانی  كوردستان 

ف���ورات،  دیجلەو  دەڕژێ��ت��ە  دێ���ت‌و 

ئاوی  لەدەشتەكاندا  ف��ورات  دیجلە‌و 

سوودی  لەكوردستان  دەدرێ��ت‌و  پێ 

كوردستانیش  سامانی  نابینرێ،  لێ 

ئەستەنبوڵ‌و  ئەنقەرەو  لەبازاڕەكانی 

ئیشی  لەوێ  تاران  بەغداو  دیمەشق‌و 

بازرگانی‌و  لەكوردستان،  نەك  پێدەكرێ 

ب��ان��ك��ی ل��ێ دروس����ت ب��ك��رێ، ئ��ەوە 

مەبەستم  بێگانەیە‌و  دەستێوەردانی 

ئەوەیە.

*ه��ەن��دێ ن��ووس��ەر وادەن��وێ��ن��ن 

ئێستا  ه��ەت��ا  ك���ورد  ب���زووت���ن���ەوەی 

بەگشتی  عەشایەرییەو  بزووتنەوەیەكی 

وەلائێكی میللییە؟

ناڕاستیشە  راستیشەو  قسەیە  -ئەو 

ل��ەك��وردس��ت��ان��دا، ل��ەك��ۆم��ەڵ��گ��ەی 

كوردستاندا جووڵانەوەی رزگاریخوازی 

نەفیكردنی  وات��ای  ك��ورد  نەتەوەیی 

كورد  بزووتنەوەی  ك��وردەو  خێڵەكیی 

یەك  نەك  دەگرێتەوە  كۆمەڵگە  هەموو 

وڵات  هەموو  عەشیرەت،  یەك  چین‌و 

ئەوە  هەرێم،  یەك  نەك  دەگرێتەوە 

راستیەكەیەتی.

ب���ەڵام راس��ت��ی��ی��ەك��ەی ك��اری��گ��ەری 

ع��ەش��ای��ەری ه��ەب��ووە ل���ەك���ورددا، 

دۆخی  لەئەنجامی  هەندێك  چونكە 

مێژوویی كۆمەڵگەی كوردیدا بۆنموونە 

كاریگەرییان  ئاینی  بنەماڵەی  هەندێ 

كورد  ب��زووت��ن��ەوەی  لەسەر  ه��ەب��ووە 

هەڵساوە  عەشایەر  هەندێكجار  یان 

گرتووە  بەخۆوە  ئ��ەوەی  بەشێوەیەك 

كە نەتەوەیی بێت. هەندێكی زۆر قسە 

لەكوردستانی  عیراق  لەكوردستانی 

من  بەڕەئی  ب��ەڵام  راستبووە،  ئێران 

بزووتنەوەی  بنەماڵەییەكەی  مەزهەبی 

شارو  خەڵكی  خوێندەوارو  هی  كورد 

خێڵەكی  شتی  دەزانی  خۆت  شارەكانە، 

نییە  ئ��ەوە  مانای  ئ��ەوە  ب��ووە،  كەمتر 

بەڕاستی  من  بەبڕوای  نەماوە  هێشتا 

نەیهێشت  كورد  مێژوویی  هەڵەی  دوو 

من  بەڕەئی  ببێ،  رزگ��اری  لەمە  كورد 

)6(ی  لە  س��ەرا  ب��ەردەرك��ی  راپەڕینی 

یەكەم  عیراق  لەكوردستانی  ئەیلول 

بزووتنەوەیە كە روودەدات، ئەوە خاڵی 

كوردی  بزووتنەوەی  ئیشی  كە  بوو  زاڵ 

ئاغاوات‌و  عەشایەرو  لادێ‌و  لەدەستی 

شێخ دەرهێنا‌و دایە دەست خوێندەوار، 

لەدوای ئەوە بزووتنەوەی خوێندەواران 

باسم  لەكتێبیكمدا  دەستپێدەكات‌و من 

مامۆستا  لەسەردەمی  دیارە  ك��ردووە، 

خوێندەوارانەی  گروپە  ئەو  ئیبراهیم‌و 

ئەوە  دوای  دەستپێدەكات،  زەمانە  ئەو 

هیوا دێ‌و حزبێك دروست دەكات  بێ 

ئاغاو شێخ خۆیان سەرۆكایەتیی ناكەن. 

بوو،  ژ.ك  هیواش  حزبی  دواب��ەدوای 

ئەویش لەسەرەتاوە وابوو. 

ئ��ەوەی  ه��ۆی  ب��ووە  مستەفا  م��ەلا 

لەبزووتنەوەی  بمێنێتەوە  عەشایر 

مەلا  لەزەمانی  بژێتەوە،  ك���ورددا‌و 

مستەفادا لایەنی عەشایەری لەسۆران‌و 

نەبوو،  ئەوە  جاران  ژیایەوە،  بادینان 

من لەبیرمە وەختێ كە هەمزە عەبدوڵڵا 

پارتی بوو كەس نەیدەگوت  لێپرسراوی 

یەكێك  خ��ۆم  م��ن  بادینییە،  ئ���ەوە 

دەپەرست.  هەمزەم  لەوانەی  بووم 

یان  سۆرانییە  هەمزە  نەماندەزانی 

بوو  ئیبراهیم  مامۆستا  بادینییە، 

بەسكرتێری پارتی، كەس نەیدەوت ئەوە 

وانەبوو  شتی  بادینییە،  یان  سۆرانییە 

پاش  ئ��ەوە  كوردیدا  بزووتنەوەی  لە 

ئێستاش  بوو،  دروس��ت  مستەفا  مەلا 

بەڕەئی  ماوە،  كوردیدا  لەبزووتنەوەی 

كوردیدا  لەبزووتنەوەی  ئێستاش  من 

شتی عەشایەری ماوە، باڵی عەشایەری 

ئەوا  پێموایە  من  ن��ەب��ووە،  تەسلیم 

دیاردەیەكە لە خۆرهەڵاتدا هەیە، واتە 

بنەماڵەو عەشایەر دەیانەوێ، بۆنموونە 

بوو  كۆمەڵگەیەك  وەربگرە  لوبنان  تۆ 

بەحساب وەكو ئەوروپا بوو، پێشكەوتوو 

بوو، شارستانی‌و رۆشنبیری بوو، كەچی 

هەیە،  جومبولات  ئالی  حزبی  ئێستا 

حزبی  هەیە،  شەمعون  ئالی  حزبی 

ئالی جومەیل هەیە، ئەوە لەكوردیشدا 

من  ب��ەڵام  ماونەتەوە،  بارزانی  ماڵی 

كوردستان  تری  لەبەشەكانی  پێموایە 

بۆ  ئێران  لەكوردستانی  نەماوە،  ئەوە 

لەكوردستانی  نەماوە.  ئ��ەوە  نموونە 

توركیا هەر نەماوە، واتە هەرچی هەیە 

نازانم  خوێندەوارانەوەیە،  بەدەست 

لێدێتەوە،  چی  دوایی  سەند  پەرەی  كە 

باشتر  لەمن  خۆت  ئەوە  لەسوریاش  

دەزانی عەشایەر نییە. 

* وەك سەركردەیەكی گەلی كورد، تۆ 

سیاسەتێكی  ئامانج‌و  هەندێ  بێگومان 

بۆ  كاری  كە  لەبەرچاوە  دیاریكراوت 

دەكەیت‌و خەباتی بۆ دەكەی، چۆن‌و چ 

بۆئەوەی  بەكاردەهێنێ  ئینسترۆمێنتیك 

ئەو ئامانجە بەدی بهێنێت؟

كۆمەڵانی  رێكخستنی  من  -بەرەئی 

وردتر  واتە  هۆكارە،  چاكترین  خەڵك 

راپەڕاندن‌و  هۆشیاركردنەوەو  بیڵێم 

كۆمەڵانی  رێبەرایەتیكردنی  رێكخستن‌و 

هۆكارو  چاكترین  كوردستان  خەڵكی 

پێ  ك��وردس��ت��ان��ی  ك��ە  ئ���ەوەی  ب��ۆ   ...

بێت‌و  بنەماكەی  ئەوە  بكەین،  رزگ��ار 

ئ���ەوە س��ەرچ��اوەك��ەی ب��ێ��ت‌و ئ��ەوە 

بەشێوەیەكی  ك��ە  بێت،  بناغەكەی 

سەربەخۆیی سەربەخۆ بەفیكر‌و عەقڵی 

سەربەخۆبێ  دووەم  سەربەخۆبێت، 

دوای  تر،  بزووتنەوەی  لەكلكایەتیی 

بۆی  ج��ائ��ی��زە  شتێك  ه��ەم��وو  ئ���ەوە 

هۆشیاركردن‌و  شتە  دوو  ئەم  دەوای 

راپەراندن‌و رێكخستن‌و رێبەرایەتی ئەو 

دابینكردنی  هەروەها  جووڵانەوەیە، 

س��ەرب��ەخ��ۆی��ی ف��ی��ك��ری س��ی��اس��ی‌و 

ئینجا هەموو جۆرە  بۆی،  رێكخراوەیی 

پەیوەندی‌و هاوكارییەك جائیزو حەڵاڵە 

بۆئەوەی جێبەجێی بكەیت.

لەناو  پێشتر  ترو  *لەپرسیارەكانی 

دای��ەوە،  وەڵام��ت  خوتدا  قسەكانی 

لەناو  كە  لەموشكیلەكان  یەكێك  بەڵام 

بزوتنەوەی كورددا هەیە، ئێمە گریمان 

كوردستان  میللی  دەوڵ��ەت��ی  ئێستا 

دامەزرا بەلای تۆوە دەبێت كام لەهجە 

ببێ‌ بەزمانی رەسمیی كوردستان؟

ناوێت  عاتیفەی  ئەوە  من  -بەرەئی 

لەهەر  دەوێت،  لۆژیكی  شتێكی  ئەوە 

زۆرتر  كە  لەهجەییەی  ئەو  زەمانێكدا 

لەهجەیەیە  ئەو  ئەوە  كردووە  گەشەی 

كە  رەس��م��ی،  بەزمانی  ببێت  دەبێت 

دەڵێن  پێی  كە  لەهجەیە  ئ��ەو  ئێستا 

هەر  ل��ەب��ەرئ��ەوە  سلێمانی،  زم��ان��ی 

خۆت  دەرچ��ێ  ق��ەرارە  ل��ەو  كوردێك 

زەنگەنەم،  بەعەشیرەت  من  دەزان��ی 

بەكەركوكیش قسان دەكەم، بەكۆییش 

لەهجەی  ئێستاش  دەك���ەم،  قسان 

مام  لام‌و  ئێستاش  نازانم،  سلێمانی 

یان  دا  ل��ەن��اوی  بەكاربهێنم  ن��ازان��م 

گەشەی  زەمانی  ئ��ەوە  ب��ەڵام  لێیدا، 

لەهجەی  چ��ۆن  ك��وردە،  رۆشنبیریی 

لەلەهجەی  پێشكەوتووترە  قوڕەیش 

زمانی  لەهجەیەی  ئەم  سودان،  زمانی 

قابیلیەتی  پێشكەوتووترە‌و  ك��وردی 

باشترە،  زۆر  شتێكی  هەموو  نووسین‌و 

كوردایەتی  بیەوێ  كوردێك  لەبەرئەوە 

بكات‌و ناوچەگەریی نەكات، ئەوە دەبێ 

نییە  مەعنایە  بەو  بێ،  رەسمی  زمانی 

لەهجەكانی  نەمێنن،  تریش  زمانەكانی 

هەبێ،  رادی��ۆی��ان  محەلین،  تریش 

ئەم  بەڵام  هەبێ،  رۆژنامەیان  هەتا 

نەتەوەی  زمانی  رەسمییە،  زمانی  زمانە 

كوردە، چونكە گەشەی كردووە، ئەگەر 

عوبەیدوڵڵا  شێخ  حكومەتی  بۆنموونە 

شێخ  حكومەتی  یان  ببوایە،  دروس��ت 

سەعیدی بوایە، بەتەئكید زمانی رەسمی 

كرمانجی دەبوو، زیاتر گەشەی دەكرد، 

خوێندەوە  نامەیەكم  ئێستاش  بەڵام 

وشەی  زۆر  هین،  برادەرانەی  ئەو  هی 

عەرەبی تێدایە، بەو دەرەجەیە گەشەی 

نەكردووە كە قابیلیەتی تەعبیرو بەهێزی 

ئێستا  لەهجەیەی  ئەو  وەك  هەبێت، 

پێی دەڵێین سلێمانی، كە ئەوە هەڵەیە، 

لەبنەڕەتدا لەهجەی موكریانەو  لەسەر 

دەستی سلێمانی گەشەی كردووە‌و بۆتە 

سۆرانیش  ئەوە  بەڵام  ئێستا،  ئەمەی 

هەولێری‌و  زمانی  سۆرانی  زمانی  نییە، 

بەڵام  ناوچانەیە،  ئ��ەو  روان���دوزی‌و 

پیتی  تا  باشترە  لاتینی  پیتی  پێموایە 

ئەوانی  ئەوەیە‌و  زمان  بەڵام  عەرەبی، 

ناوچەگەرییە،  نەزعەی  بەڕاستی  تر 

چەند كەسێكی وەك عیسمەت شەریف 

دایانهێنا،  بەڕاستی  ئەوانە  و  وانلی 

نەتەوەییە،  دەمارگیریی  ئەوە  بەڕاستی 

بڵێن كام شار پایتەخت بوو، كام شار 

لەڕووی  دێ  پایتەختی  بەكەڵكی  زیاتر 

شارستانی‌و  ئ��اب��ووری‌و  پێشكەوتنی 

شارێكمان  مومكینە  وڵاتەوە،  ئەمنیەتی 

لە  نییە  لەخەیاڵماندا  ئێستا  كە  هەبێ 

دروست  شارێك  داه��ات��وودا  ساڵی   10

بێت،  پایتەخت  بەكەڵكی  ئەوە  بكرێت 

بێت،  سلێمانی  هەردەبێ  بڵێی  ناتوانی 

یان كەركوك بێت، یان هەولێر بێت.

كوردستان  مەسەلەی  ه��ەروەه��ا   

 ).....( نازانم  دەب��ێ،  رزگ��ار  لەكوێوە 

فەرزكەین  دی��س��ان��ەوە  م��ن  ب��ەرەئ��ی 

ك��وردس��ت��ان��ی ت��ورك��ی��ا رزگ���ارب���وو، 

خۆی  زمانەكەی  توركیا  كوردستانی 

بەشەكانی  رەس��م��ی‌و  زمانی  دەك��ات��ە 

سەر  چوونە  هاتن  كە  كوردستان  تری 

ئەوەش  رەسمی،  زمانی  دەبێتە  ئەو، 

كاریگەری هەیە. مادام تۆ ئێستا لەمن 

هەلومەرجی  ئ��ەوەی  پێش  دەپرسی، 

مێژوویی زمان فەرز بكا، پێموایە زمانی 

سلێمانیدا  لەئەدەبیاتی  لەهجەیە  ئەو 

هەولێرو  هی  نەك  سلێمانی  لەهجەی 

چونكە  لەعیراقدا،  ده��ۆك   بادینان‌و 

لەزەمانێكدا  نییە  ی��ەك  ه��ەم��ووی 

پێیدەوترێت  ئەوەی  كورد  لەمێژووی 

ئ��ەوە زمانی  ن��ازان��م چ��ی،  گ���ۆران‌و 

ئەمڕۆ  زمانێك  بووە،  ئەدەب  شیعرو 

بەواقیع   مومكینە  ئەوە  بەڵام  ئەوەیە 

بگۆڕدرێ، مومكینە سبەینێ كوردستانی 

توركیا  كوردستانی  رزگاربێت‌و   توركیا 

بێت  قابیلە  دادەن��ێ،  خۆی  لەهجەی 

مامۆستا لەكوردستانی عیراقەوە بەرێت 

زمانیان فێر بكات؟ لەبەرئەوە ئەو كاتە 

حكومەتی  رەسمی،  زمانی  دەبێتە  ئەوە 

قازی محەمەد بمابایە لەهجەی مهابادو 

دەوروبەری دەبوو بەزمانی رەسمی. 

كوردستان  دەوڵەتی  ئەگەر  *باشە 

سنوورەكان  تۆ  بەقەناعەتی  دام��ەزرا 

دەبێ هەتا كوێ بڕۆن؟

باشتر  عیراق  كوردستانی  من  -وەڵا 

من  عیراق  لەكوردستانی  دەزان���م، 

سنووری  حەمرین  جەبەل  پێموایە 

قبوڵ  ك��ەم�رت  ل���ەوە  ن��اب��ێ  ئێمەیە‌و 

بەڕاستی  تر  لەكوردستانەكانی  بكەین، 

چاومان  نەبین،  تەماعكار  پێموایە  من 

یەكێكم  من  نەبێ،  ئەرمەن  ل��ەزەوی 

هەندێك  پێموایە  كە  ك��وردان��ەی  لەو 

لەزەوی ئەرمەن كورد تێیدا دانیشتووە، 

خاسە،  ئەرمەنە،  مێژوویی  زەوی  واتە 

ئازەربایجان‌و  ئ��ەرزڕۆم،  ئەردەهانە، 

بەڕاستی  ئ��ەوان��ەی��ە  ئ����ارارات‌و  لای 

ل��ەڕووی  ئەرمەنە  سروشتیی  زەوی 

دەركراوەو  ئەرمەن  ئێستا  مێژووییەوە، 

ئەوە  من  بەرەئی  جێگاكەیان،  چوینەتە 

قانونی  لەگەڵ  ك��وردس��ت��ان،  نەبۆتە 

لەگەڵ  م��ن��دای��ە،  لەفیكری  ئ���ەوێ 

مەزڵومترەكان  بچكۆلەكان‌و  میللەتە 

لێمان  ئێمە  بزانین  پێویستە  لەخۆمان 

گەورەكان  میللەتە  لەگەڵ  خواردوون، 

واتە  خ���واردووە،  لەئێمەیان  ئەوانن 

لەئێمەیان  ف��ارس  ت���ورك،  ع���ەرەب، 

لێوەرگرینەوە  چەندیشیان  خواردووە، 

موسڵ  ئێستا  وات��ە  وەرگ��رت��ن��ەوەی��ە، 

راس���ت���ە ع���ەرەب���ە، ب����ەڵام م��وس��ڵ 

عەرەب  واتە  ب��ووە،  كورد  لەبنەڕەتدا 

لەئێران  خ��واردووی��ن،  لێی  ه��ات��ووە 

هاتووە  ف��ارس  ك��وردب��ووە  ه��ەم��ەدان 

توركە  نەبووە  فارس  خواردووین،  لێی 

ئێستاش، میللەتە گەورەكان لە ئێمەیان 

لێ  چەندیان  لەبەرئەوە  خ���واردووە 

چۆن  وەرگرتنەوەیە،  وەربگرینەوە، 

بوو  دەستی  پۆڵەندا  ل��ەڕۆژان  رۆژی 

بەڵام  سنوور،  بە  ك��ردەوە  ئ��ۆدەری 

دوای ئەوە لەراستیدا روسیا چەند سەد 

دانیشتبوون،  لێی  جێرمان  بوو  ساڵ 

ملیۆن  چەندین  ئ��ودەر  خۆرهەڵاتی 

بەڵام  ب��وون،  نیشتەجێ  لێی  ئەڵمان 

پۆڵەندایە،  زەوی  ئ��ەوە  كە  شایەتین 

چەندی  لەبەرئەوە  هاتوون،  ئ��ەوان 

ئەڵمان بەرینەوە دواوە زوڵمی مێژوویی 

ناكەین بەڵكو تەعدیلی زوڵمی مێژوویی 

دەكەین، واتە لەگەڵ میللەتە گەورەكان 

لەئێمەیان  ف��ارس  ت��ورك‌و   و  ع��ەرەب 

بكشێنینە  لێ  چەندیان  خ���واردووە، 

لەگەڵ  بەڵام  مەزڵومین،  ئێمە  دواوە، 

ئەرزی  ئەرمەن  وانییە  ئەوانە  ئەرمەن‌و 

هەیە لەكوردستان، ئێستا لەكوردستانی 

دەكەن،  نەخشە  كە  ب��رادەران  توركیا 

دەڵێن بەشێكی زەوی ئەرمەنە نابێ ئێمە 

نە  هەبێ،  ئەرمەن  لەزەوی  تەماحمان 

خاكی  وتم  وەك  ئەرمەن  تەماعكاریی 

بڵێت  كوردستانە  كە  بۆتان  جزیرو 

ئەرمەنستانە، ئەوە بكەنە ئەرمەنستان، 

كوردستانی  هەرچی  كە  ئ��ەوەش  نە 

بڵێن  دەژی  لەسەر  كوردی  توركیایەو 

وانییە مەسەلەی سنوور  كوردە،  خاكی 

نێوانی  وات��ە  ئ��اڵ��ۆزە،  مەسەلەیەكی 

ناكرێت،  چارەسەر  زوو  دەوڵەتانیش 

گەورەكان  میللەتە  ئەوەیە  بنەماكەی 

ئێمەش  خ������واردووەو  ل��ەئ��ێ��م��ەی��ان 

لەمیللەتە بچوكەكانمان خواردووە. 

دەوڵەتەی  ئەو  دەبینن  چۆنی  *ئێوە 

كوردستان كە مەبەستە چۆن دەتوانرێ 

دام��ەزرێ��ت  وات��ە  ببێت،  بەجێ  جێ 

خۆیەوە  زات��ی  خەباتی  بەهۆی  ئایا 

یان  زلهێزەكان  تەدەخولی  لەئەنجامی 

كە  وڵاتانەی  ئەو  نێوان  ناكۆكییەكانی 

كوردستانیان داگیركردووە، یان مومكینە 

شتێك تێكەڵە بێ لەو سێ فاكتەرە؟

- بەرەئی من هەموویەتی، یەك شت 

كورد  میللەتی  خەباتی  یەكەم  نییە، 

ئامانجە  دەبێ  خەباتەكەشی  خۆیەتی، 

رزگ���اری‌و  ئ��ەوەب��ێ  ستراتیژییەكەی 

یەكخستنەوەو دەوڵەتی كوردی، بەڵام 

بكات‌و  قبوڵ  تر  شتی  دەتوانێ  پێشتر 

ئێستا  بكات،  قبوڵی  زەرورییە  چی  جا 

بێنینەوە،  بەنموونە  توركیا  كوردستانی 

ئێستا ئەگەر ئەوان لەتوركیا حكومەتێكی 

زاتی  حوكمی  توركیا‌و  بێتە  دیموكرات 

كورد  من  بەڕەئی  توركیا،  بەكوردی  بدا 

واتە  بكات،  قبوڵی  بەمەمنونی  دەبێ 

حوكمی زاتی كوردی بەو مانایە نا حەقی 

مەعنایەی  بەو  نەكات،  چارەسەر  كورد 

حوكمی زاتی حەقی كورد دابین دەكات‌و 

بەو  واتە  دەكا،  چارە  كورد  مەسەلەی 

لینین دەڵێ حوكمی زاتی  مەعنایەی كە 

هێزەكانی  نەتەوەكە  كە  ئەوەبێ  بۆ 

ق��ەوارەی��ەك��دا  لەچوارچێوەی  خ��ۆی 

بكات  ئ��ام��ادەی  دوای��ی  بكاتەوەو  كۆ 

نەرویج   ئەنجومەنی  وەك  بۆئەوەی 

بڕیارماندا  ئێمە  ئەوا  بەسویدی وت  كە 

خۆمان  بەمەلیكی  س��وی��د   مەلیكی 

بڵێ  بكا،  ئەوها  ئەویش  نەزانین، دەبێ‌ 

ئێمە پەرلەمانی فڵان ئەوە كۆبووینەوە، 

بەمەلیك‌و   ك��ەس  فڵانە  بڕیارماندا 

مەعنایە  بەو  نەزانین،  خۆمان  گەورەی 

نەك  زاتی  حوكمی  باشە،  زاتی  حوكمی 

وەك  واتە  كۆتایی،  چارەسەری  وەكو 

هەنگاوێك  دیموكراتی‌و  ئیجرایەكی 

سازدانی  یەكخستن‌و  بۆ  پێشەوە  بۆ 

دەبێت  من  بەرەئی  ك��ورد.  نەتەوەیی 

تموحاتمان  ئەوپەڕی  ئێمە  هەمیشە 

لەبیر  واقیعبینیمان  ئەوپەڕی  لەبیربێ، 

بێ. 

ل��ەع��ی��راق  م��ن  ئێستا  ب��ۆنم��وون��ە 

س��ەدام  حكومەتی  بێت،  بەدەستم 

ئیبادە  بێت‌و شەڕی  رازی  بەس  حسێن 

بچێتەوە  كورد  بێ  رازی  بەس  رابگرێ، 

گەورەیە  هەنگاوێكی  ئەوە  جێی خۆی، 

دێ،  تر  شتی  ئ��ەوە  دوای  مێژوو،  بۆ 

منەوە  ب��ەلای  ئ��ەوەی  لەپاشان  وات��ە 

هێزی  موهیمە،  زاتییەكە  لەحوكمی 

شتێك  چ  ئەو  ئەوەیە  نەك  چەكدارە، 

جۆرێكی  ئ��ەوە  نایكا،  ی��ان  دەك���ات، 

یان  هەبێ،  چەكدار  هێزی  ئەگەر  ترە، 

هەبێ،  هۆشیار  چەكدارو  میللەتێكی 

بەش  من  وات��ە  ل��ەوە،  گرنگترە  زۆر 

میللەتی  خەباتی  هەر  خۆم  بەحاڵی 

رۆشنبیری‌و  سیاسی‌و  خەباتی  ك��ورد، 

ش��ارس��ت��ان��ی‌و چ���ەك���دار ه��ەم��ووی 

نێودەوڵەتی،  ئینجا دۆخی  لەلایەكەوە، 

من  بەرەئی  نێودەوڵەتی  دۆخی  بەبێ 

ن��اوەڕاس��ت  خ��ۆره��ەڵات��ی  نەخشەی 

بەتایبەتی،   ئێستا  ناگۆڕدرێت،  بەئێمە 

بەئێمە  دەوڵەتەكان  ناكۆكیی  بەبێ  یان 

هەیە  قەناعەتێكیشم  من  ناگۆڕدرێ‌و 

چارەسەر  دەوڵەتانە  ئەو  نێوان  ناكۆكی 

هەندێكجار  ئێمە  لەسەر  راستە  نابێ، 

فارس‌و  نێوان  ناكۆكیی  بەڵام  پێكدێن، 

بڕوا،  خومەینیش  مێژووییە،  عەرەب 

بێت  ش��ا-ش  ك��وڕی  نابێ،  ح��ەل  ئ��ەو 

نابێت،  حەل  عیراق  لەگەڵ  ناكۆكی 

دەبێتەوە،  هێور  دابیندەبێ،  راستە 

مومكینە  عیراق  ئێران‌و  نێوان  ناكۆكیی 

لێ  چ��اوی  خ��ۆی  حوكمی  بۆ  س��ەدام 

تر  ساڵی   15 دوای  ب��ەڵام  بپۆشێت، 

سەرهەڵدەداتەوە. یان بۆ نموونە نێوانی 

تێكچوون  بەرەو  زۆر  عەرەب  تورك‌و 

فورات،  ئاوی  بەتایبەتی  لەسەر  دەچێ 

دەڵێن  پێی  دەیكەن  كە  پڕۆژەیەی  ئەو 

تەقینەوەیەك  ئەوە  من  بەڕەئی  )گاپ( 

تورك‌و  پەیوەندییەكانی  لەنێوان  دەبێ 

عیراق  س��وری��او  بەتایبەتی  ع���ەرەب 

بكەن،  قبوڵ  ئەمە  هەتاسەر  ناتوانن 

ئاوت  لێدێت  وای  واتە  دەوڵەتانە  ئەو 

دەدەم����ێ ی��ان ل��ەب��رس��ا دەت��ك��وژم، 

نەتەوە  نێوان  ج��ی��اوازی  لەبەرئەوە 

گ��ەورەك��ان ت��ورك‌و ف��ارس‌و ع��ەرەب 

جیاوازی  ئێمەش  قووڵە،  زۆر  جیاوازی 

ب��ەڵام  لەگەڵیاندا،  هەیە  زۆرم���ان 

قازانج  دەتوانین  ئێمە  دێت  لەكاتێكدا 

لەو جیاوازییانەی نێوان ئەوان بكەین‌و 

بەشتێك  بڵێم  شتێك  دەم���ەوێ  من 

زۆر  مەسەلەیەكی  نییە،  قەناعەتم 

لەزۆر  لەئەمریكا  ئەوجارەش  خراپە 

زۆر  م��رۆڤ  نابێ  بێگومان  وت��م:  جێ 

بڵێ لەبەر پەیوەندی دۆستایەتی ئێمەو 

لێدوانەی كە شۆڕشی دوایی  پارتی ئەو 

جەزائیر  رێكەوتننامەی  پاش  پێهێنا 

هەڵەی  خ���راپ‌و  زۆر  ئینتباعێكی 

لەدونیادا دروستكرد لەسەر كورد، وای 

ئامرازە   ك��ورد  مەسەلەی  كە  نیشاندا 

بەدەست ئێران‌و عیراقەوە ، ئەو رۆژەی 

ئەوان تێكدەچن كورد هەڵدەستێ، ئەو 

تەواو  كورد  پێكدێنەوە،  ئەوان  رۆژەی 

قیادە  خەتای  ئەوە  پێموایە  من  دەبێ، 

بوو، هەتا شا كە گۆڕبەگۆڕ بوو، من شا 

بەمەسئول نازانم لەتێكچوونی شۆڕشی 

بەپێچەوانەوە  شا  پێموایە  من   ،1975

زۆر  بكەین،  تەماشا  مێژوو  ئەگەر 

شا  بیكا،  دەبوایە  كە  كرد  زیاتری  لەوە 

بەكورد،  دا  چەكی  پارچە  ه��ەزار   150

بدایە  چەكی  ئەوەندە  نەدەبوایە  شا 

ئیمكاناتەی  پارەو  هەموو  ئەو  بەكورد، 

دا بەكورد، كورد خۆی دەبوایە قازانجی 

لێبكردایە،یا دەشیتوانی شۆڕش بكات‌و 

خراپەش  مەسەلە  ئ��ەو  بكا  ئ��ەوەش 

چاوت  بۆنموونە  ئێستا  ن��ەدەه��ات، 

بەرەئی  پێكهاتن،  ئێران‌و عیراق  لێیبێت 

من بەمەعنای ئەوە نییە خەباتی خۆمان 

بووی،  لەوێ  خۆت  تۆ  پێبێنین،  دوایی 

شەڕیشمان  تەبابوون،  عیراق   ئێران‌و 

شەڕمان  چی  ب��ەڵام  نییە؟  وا  دەك��رد 

نەچووبووینە  بووین،  لەناوزەنگ  كرد، 

بچووكمان  مەفاریزی  یاخسەمەر، 

ل��ەم�الو  ل��ەولاب��وو، ن��ەك ن��اوچ��ەی 

ئازادكراوی پان‌و بەرین، وای لێدێتەوە‌و 

دوێنێ  كوردستان.  ناو  دێتەوە  شۆڕش 

دكتۆر  ك��اك  لەگەڵ  قسەم  شەویش 

مەحمود كرد، وتی هەموو مەفرەزەكانی 

ی��ەك��ێ��ت��ی ل��ەه��ەم��وو ن��اوچ��ەك��ان 

بچووك،  ب��ەش��ێ��وەی  گ��ەڕاون��ەت��ەوە 

حاجی  ح��ەم��ەی  ئێمەش  هەتا  وت��ی 

برادەران،  بۆلای  ناردووە  مەحمودمان 

ك��ۆسرەت‌و   ع��وم��ەر،  م��ولازم  ئێستا  

قادرو فڵان، ئەوە لەمەنتیقەی وەرتێ‌و 

لەو دۆڵانە مەوجودن‌و هەن، دەتوانین 

ناوشار  بەشەڕی  بیكەین  شێوەیە  بەو 

بیكەین‌و پێموایە كاك عومەر بۆ مێژوو 

هەتا  ئێران  عیراق‌و  نێوان  پەیوەندی 

جووتبوونەی  ئەو  شاشدا  لەزەمانی 

بمێنێ،  تێدا  درزێكی  هیچ  نەكردبوو، 

ئێستاش  ب���ڕوات‌و  لەناویا  ك��ورد  كە 

عیراق  ئێران‌و  نێوان  پەیوەندییەكانی 

قەت وای لێنایەتەوە‌و ئاوا جووت نابێت، 

نەمێنێتەوە،  كورد  بۆ  بۆشاییەك  هیچ 

ناو  بۆ  بەئێراندا  نەچووین  ئێمە  ئەی 

عیراق؟ ئەی چەكەكانمان لەوێوە نەبرد؟ 

تەواوەتییەی  جووتبوونە  ئ��ەو  وات��ە 

كە  نابێ  ق��ەت  ئێران  عیراق‌و  نێوان 

بەندە  ئەوە  نەمێنێ،  نەفەسمان  ئێمە 

سەركردایەتییەكە  پێداگیریی  بەئیرادەو 

سەركردایەتییە  ئەو  ئەگەر  خۆیەوە، 

بیكات،  دەت��وان��ێ  شەڕبكا،  ب��ی��ەوێ 

تر  خاڵی  یەك  نایكات.  بیكات،  نەیەوێ 

كە هەیە زۆر گرنگە، كە خۆرئاوا چاكی 

لەئەمریكا  جارە  ئەو  من  تێناگەن،  لێ 

بكەم  بۆ  قسەیان  كە  دا  هەوڵم  زۆر 

ئێكسپرێسەكان  پیاوە  عەسكەریەكان‌و 

تێدەگەن، بەڵام خەڵكی سادە تێناگەن 

شەڕی  ئێمە  ش��ەڕی  ئەوەیە:  ئەویش 

ئەو  عیراق  لەگەڵ  ئێمە  پێشمەرگانەی 

شەڕانە  ج��ۆرە  لەو  وات��ە  نییە،  ش��ەڕە 

پشت  شكاندن‌و  ئەنجامەكەی  كە  نییە 

لەمەیدانی  دوژم��ن��ە  ب��ەع��ەرزدان��ی 

وابوو  جەنگ  دوو  چونكە  سەربازیی، 

لەئەنجامدا  ماوتسیتۆنگ  وابوو  چین 

پشتی سەرۆكی چینی شكاندو شارەكەی 

دەرهێنا.  لەدەست  چینی  لێگرتەوەو 

كە  شەڕەیە  ئەو  لەجۆری  ئێمە  شەڕی 

دوژمن وەڕەس‌و ناچار بكا بیسەلمێنێ، 

وەك  كرد،  بەفەڕەنسای  جەزائیر  وەك 

هەرچەندە  كرد،  بەئەمریكای  ڤێتنام 

لەعیراق  مەسەلەیەدا  لەو  ئێمە  هی 

بڵێم  نەك  زەحمەتترە،  زۆرتر‌و  زیاترە‌و 

خراپترە،  وەزع�م�ان  بەڵكو  ب��اش�رتە، 

چونكە نەوتێكی زۆر لەكوردستان هەیە، 

بەكاربهێنینەوە دژی  نەوتەكەی خۆمان 

نەوت  سامانی  بۆنموونە  واتە  خۆمان، 

نەبووایە عیراق تەحەمولی ئەو هەموو 

بەڵام  لەكوردستان،  نەدەكرد  زیانەی 

تێكدا  لێ  سەقامگیریمان  كە  دیسان 

ئەو  كە  گرنگە  زۆر  ئەوە  لەكوردستان، 

فاكتەرە حساب بكەین، بۆنموونە ئێستا 

عیراق ئەوە 27 ساڵە لەشەڕدایە لەگەڵ 

ساڵیشە   8 تائێستا،  1961ەوە  لە  كورد 

حسێن  س��ەدام  قابیلە  ئێران،  لەگەڵ 

موالیدی   26 قیامەت  رۆژی  تا  بتوانێ 

عەسكەری لەژێر چەكدا رابگرێ، راستە 

بەڵام  ئێمە،  بۆ  دەكا  تەفەروغ  سبەینێ 

ئ��ەو 26  س��ەدام حسێن خ��ۆی دەب��ێ 

ئێران  لەگەڵ  نەما  شەڕی  كە  موالیدە 

تا دەتوانێ هەرچی موعەلیم‌و دكتۆرو 

لەشارو  ب��ردووە  خەڵكی  مەئوموورو 

شەڕم  هەر  من  وەڵا  بڵێ  هەر  لەلادێ 

بەتەواوەتی  سوپا  مەجبورە  م��اوە؟ 

س���ووك ب��ك��ات، ئ���ەو س��وك��ك��ردن‌و 

دەكات  ئەوە  بەشی  بچووككردنەوەیە 

لەبەرئەوە  بكەی،  سەرقاڵی  تێدا  تۆ  كە 

بكاو  تاریكی  واتە  وانییە،  من  رەئی  بە 

كەلەبەرێك  كون‌و  هیچ  بداو  سواخی 

شەڕەكەشمان  لەبەرئەوە  نەهێڵێتەوە، 

لەو جۆرەیە. بە رەئی من ئێمە دەتوانین 

ئەوە بكەین.

دەوڵەتان،  هی  ئەوەیە  تر  خاڵێكی 

دۆستمان  لەدەوڵەتان  ئێستا  تا  ئێمە 

ن��ەب��ووە، م��ن ئ��ەوە پ��اش دراس��ەت��ی 

پێموایە  خوێندەوە  سۆڤێتم  كتێبەكەی 

لەژێر  نەبوو،  كورد  دۆستی  سۆڤێتیش 

كاریگەری  لەژێر  ئەفكارو  كاریگەری 

م��ەدح��ی روس�امن  زی��ات��ر  ئ��ەوە زۆر 

روس  وات��ە  خ��ۆی،  لەهەقی  ك��ردووە 

ئەوە  نەبووە،  ك��ورد  دۆستی  هەرگیز 

لینینەوە  لەزەمانی  بخوێنەرەوە  كتێب 

تەبەنی  ئەو  كەمال  مستەفا  مەسەلەی 

بەڵگەنامەش  مەسەلەی  ك���ردووە، 

نووسی‌و  وای  وتار  فڵان  دەكات،  قسە 

قەرەخان وەكیل وەزیر ئەوەی نووسی، 

ئەویش قسەی تێدا ناهیڵێتەوە، تەئیدی 

لۆزانیان  تەئیدی  نەكردووە،  سیڤەریان 

توركیا  خاكی  یەكێتیی  وتویانە  كردووە، 

خۆشیان  پێشبینی  بپارێزرێت،  دەبێ 

ئەوان  پرۆلیتاریان‌و  ئەوان  ئەوەبووە، 

ئ��ەوان  زووت��ر  هەیەو  پیشەسازییان 

تورك  )وات��ا  لەئێمە.  دەوڵ��ەت  دەگەنە 

زووتر لە كورد دەكەنە دەوڵەت(.

محەمەدیان  ق��ازی  ئ��ەوە  ل���ە1946   

ق��ەوام  مەرحەبای  بەیەك  فرۆشت 

بەتەما  خۆیان  كوردی  پاشان  سەڵتەنە. 

بوون جمهورییەكی بۆ دانێن، قەرارێك 

هەیە لەناو ئەو كتێبەدا، بەڵام ئەوەیان 

شۆڤێنییەكان  توركە  بەكاریگەری  تێكدا 

تێكدا،  زاتیەشیان  جمهوریەتە  ئ��ەو 

لەڕوسیا  هەبووە  زاتیان  حوكمێكی 

خۆم  بەحاڵی  بەش  زانیومە  تازە  من 

بەمنداڵی  خ��ۆی  وەختی  نەمزانیوە 

ئەوە  دیارە  بەڵام  دەبیست،  شتێكمان 

لابردون‌و  هەمووی  لە1930  دەڵێ  بووە 

تەفروتونای كردوون‌و نەیهێشتووە وەك 

دەبێ  وتی  مابۆوە‌و  ئەوەی  یەكێتییەكی 

ئێمە توركین، ئەوە نەما، ئەو  بڵێن ئیلا 

جمهوریەتێك،  بكەنە  كوردەش  پارچە 

ئێمە،  مستەفاو  مەلا  ئەوە  لەپاشانیش 

پشتیوانییەكی مەلا مستەفای وایان كرد 

بوو  واپێویست  كە  بەناهەق  ئێمە  دژی 

پشتیوانی باڵە مەدەنی‌و باڵە سیاسییەكە 

بكەن  ئێمە  تەئییدی  دەبوایە  بوویت، 

نەتیجەكەیشی  كورددا،  لەبزووتنەوەی 

كە  هێنا  مستەفایان  م��ەلا  ئ��ەوەب��وو 

س���ەدام م��ەرح��ەب��ای دەك���ردن، مەلا 

سەدام،  بۆ  فرۆشتەوە  مستەفاشیان 

راستە مەلا مستەفا غەڵەتی كرد‌و خۆی 

ئەوانیش  ئەمریكاوەو  شاو  لای  خستە 

ئێستاش  ب���ەردا،  ل��ەك��ورد  دەستیان 

لێ  مەرحەبایەكمان  دەكەین  هەرچی 

ئیبادە  ئەوە  چییە  دۆستی  واتە  ناكەن، 

دەبین‌و كەی لەسەرمان هەڵدەدەنێ كە 

ئێمە چووینە قەبرەوە؟

تریشەوە  لەلایەكی  لەلایەك،  ئەوە   

خۆرئاواش زوڵممان لێدەكات، بەڕاستی 

تائێستا  بكەین،  قسە  بەویژدانەوە  واتە 

لەتورك‌و   باشترە  ع��ەرەب  دەمانگوت 

ئەو  بەڕاستی  بەڵام  لەمێژوودا،  لەوانە 

تۆڵەی  عەرەب  دوایی  ساڵانەی  چەند 

ئ��ەوەی  ك���ردەوە،  هەمووی  خراپەی 

عەرەب بەكوردی كردووە مستەفا كەمال 

ئەوەندەی بەكورد نەكردووە، ئەی ئەوە 

نییە توركیا هێشتا كوردی لێماوە؟ دیارە 

ئێستا  بەڵام  وانەبووە،  تەرحیلە  ئەو 

ئەو  ن��ەم��اوە،  لێ  كوردستانی  عیراق 

دوكان  دەیوت  مەحمود  دكتۆر  شەوە 

تەخت  دوكانیان  خۆیانە،  دەستی  بن 

لێیە  كەهرۆمائی  مەحەتەی  كە  كردووە 

تەخت  دوكان  ئەو  جا  لێیە،  بیانیی  كە 

بكات، واتە بە تەمای ئەوە نییە بیەوێت 

كورد بهێڵێت، بەڕاستی بەتایبەتی ئەوەی 

لەسوریا  ك���ردووە  بەئێمەی  ع��ەرەب 

نەبوو؟  باشتر  فەرەنسی  ئیستیعماری 

نادی  فەرەنسی  ئیستیعماری  لەزەمانی 

كوردی  گۆڤاری  هەبوو،  سەڵاحەدین 

ك��وردی  بەرنامەیەكی  دەردەچ����وو، 

هەبوو لەبەیروت، بەدرخانەكان ئیشیان 

وەتەنی كەس  لەپاشان حوكمی  دەكرد، 

نەیدەوێرا بڵێ من كوردم، واتە دەوڵەتە 

میللەتە  لێكردوین،  فێڵیان  گەورەكان 

عەرەبە،  ب��وون،  خراپ  گەورەكانیش 

لەگەڵ  ئینجا  حەقیقەتە.  ئەوە  توركە 

نییە  مەعنایە  بەو  ئەوانەشدا  هەموو 

بەڕەئی  ئێستا  نەمێنێ،  ئومێدمان  هیچ 

من ئەوە سوشیال دیموكراتەكان هەن، 

مافی  ئ��ەوە  باشە،  دەرگایەكی  ئ��ەوە 

مرۆڤە شتێكی باشە، تۆ بۆنموونە هەتا 

وا  شتی  خۆرئاواو  مەسەلەی  لەسەر 

ئەمریكاو بە رەئی من وەكو كاكم وتەنی 

وابزانین  بەئومێدبین‌و  نەكەینەوە  تێڕ 

لوتفێكیان كردین تەواو، باشە خۆ ئێمە 

دەنگی  بەقەد  دەنگمان   بكەین  چی 

 800-700 دەزانیت   خۆت  نیە،  ئەرمەن 

ئەوە  لەئەمریكا،  هەیە  ئەرمەن  هەزار 

ئەرمەنە،  كالیفۆرنیا  ولایەتی  حاكمی 

پەیمانگەو رووناكبیر‌و بەدرێژایی كاتیش 

دەرەوەش  وەزارەت��ی  لەباڵیۆزخانەو 

باڵیۆز،  پلەی  گەیشتۆتە  خەڵكیان 

لەدیمەشق  ئەمریكا  ئێستای  باڵیۆزی 

ئەرمەن  دەرەوە  لەوەزارەتی  ئەرمەنە، 

سیناتۆر  هەیە،  لەپەرلەمان  هەیە، 

كۆنگرێسی  ب��وو  ق��ەول  باشە  هەیە، 

ئیبادەی  لەسەر  بڕیارێك   ئەمریكا 

ئەرمەن دەربكات، ئەویش دەرنەچوو، 

وامان  نەبین  بەتەما  زۆر  بائێمە  باشە 

هەبێ‌و  خۆمان  خەباتی  دەك��ەن.  بۆ 

عاقڵانەش لەدەرەوە ئیش بكەین، رەنگە 

تەئیدێك  وەربگرین،  عەتفێك  بتوانین 

نییە  مەعنایە  بەو  ب��ەڵام  وەربگرین، 

سەرخستنمان.  هۆی  دەبێتە  عەتفەكە 

هەلومەرجێكی  دیسان  من  ب��ەرەئ��ی 

هەلومەرجە  ئ��ەم  پێویستە  دەول��ی 

دەولییەكە من نالەبار نایبینم، جیاوازی 

ن��ێ��وان ع����ەرەب‌و ت���ورك، ع���ەرەب‌و 

شیعەو  بەینی  تورك،  فارس‌و  فارس، 

ئەو  هەموو  كۆمەڵگەیە  ئەم  سوننە، 

یەك  تێدایە،  جیاوازییانەی  نەوعە 

عەیبی گەورەمان هەیە ئەوەیە هەرگیز 

ئەوە  خۆم  بەرەئی  نەكردووە  باسمان 

كوردستان  ئەزموونی  ساڵانەی  ل��ەو 

ئەوەیە  ئەویش  تێنەگەیشتووم  لێی 

هێشتا  ك��وردی  كۆمەڵگەی  سروشتی 

كۆمەڵگەی  هێشتا  واتە  دواكەوتووە، 

لەمیللەتێكدا  بۆنموونە  نییە،  دەوڵەت 

نەدەبوایە  جاش  هەزار   150 هەزار   100

ه��ەب��وای��ە، ل��ەك��وردس��ت��ان��ی ع��ی��راق 

كورد  عەشایەری  ج��اران  بۆنموونە 

وەڵا  دەیگوت  بەجاش،  دەبوو  هەبوو 

خۆم  دێهاتی  هەتا  جاش  بومەتە  من 

كاولی  نەیەت  حكومەت  بپارێزم، 

خانووەكەی  بەجاشەكە  ئێستا  بكات، 

دێكەی  نەیتوانیوە  دەكاو  كاول  خۆی 

پێ  خۆشی  ماڵەكەی  بپارێزێ،  خۆی 

دەسوتێنێ، ئەمە دیاردەیەكە كە دەبێت 

من  ب��ەرەئ��ی  لێوەربگرین،  دەرس���ی 

ئەو  كوردە  میللەتی  سەلبیاتێكی  ئەوە 

جاش  بەمێژوو  جاشایەتییە،  دی��اردەی 

حەمیدییەوە  لەسوارەی  هەرهەبووە، 

سروشتی  لەبەرئەوە  هەبووە  ج��اش 

قۆناغی  نەگەیشتۆتە  كۆمەڵگەشمان 

وەرگرە  توركیا  كوردی  بۆ نموونە  ئەوە. 

17 حزبی بۆ چییە، كوردستانی توركیا 8 

كردووە،  بەیاننامەیەكیان  ئیمزای  حزب 

دەڵێ  هەمووی  لێدەرچێ،  یەكێكی 

بۆ  سۆڤێت،  لینینزم،  ماركسیسزم 

بۆیان،  رێزم  لەگەڵ  حزب  یەك  نابنە 

هەمووتان  وەرن  حزب  یەك  نابنە  بۆ 

نەبێتە یەك حزب  با  بەیەك حزب،  ببن 

حزب،   11 ن��ەك  ح��زب،  دوو  ببێتە  با 

دەكا  ئینشیقاق  حزبەی  هەر  ئەوانیش 

نە  سۆسیالیست  پارتی  ترو  ئ��ەوی  بۆ 

نە  سۆسیالیست،  تەڤگەری  یەكێتی 

مەركەز  كوپی  نە  سۆسیالیست  كوپی 

ئینجا دەبێتەپەكەكە،  ئینجا دەدەقەدە، 

ئینجا دەبێتە پەكەكە‌و نازانم چی، واتە 

كۆمەڵگەی  ئەنجامی  ئەوە  چیە  ئەوە 

چ��وارەم  لەئەمریكا  دەب��ا  كوردییە، 

دەك��ەی‌و  هەرچی  دروستبێت،  حزب 

هیچ  شیوعی   حزبی  ن��ەك��را  دەك���را 

لەئەمریكا  دیموكراتێك  سوشیال  نییە، 

وەك  حزبێكی  با  باشە  نابێ،  دروست 

ئەوەش  لەئەمریكا،  ببێ  پارتی دروست 

كۆمەڵگەیە  سروشتی  ئەوە  دیارە  نییە، 

كە هەوڵ نادات.

سروشتی  ئێمەش  لەكۆمەڵگەی   

كۆمەڵگەكەمان ئەو هەموو پچڕپچڕەی 

كوردی  نموونە  بۆ  ك��ردووە،  دروس��ت 

چییە،  گوشتاوتان  چینە  خۆتان  سوریا 

لەوێ  من  تازە  ئێستا  تێدایە،  حزبی   11

وەك  ه��ات��وون  جەماعەتێك  ب��ووم 

دخوازم  ئەز  وەڵا  خۆیان،  بۆ  حزبێك 

چێكەن  وتم  چێكەم،  بۆخۆ  حزبەكێ 

ئەوەش  چێكەن،  بڕۆ  چێنەكەن  یان 

سروشتی  بۆ  دەگەڕێتەوە  هۆكارەكەی 

كۆمەڵگەی كوردی.

*بەرەئی تۆ ئەو سروشتە چییە؟

یەكەم  شتە،  سێ  دوو  من  بەڕەئی   -

ن��ەب��ووە  چینایەتی  گ��ەڵاڵ��ەب��وون��ی 

كۆمەڵگەی  ك��وردی��دا،  لەكۆمەڵگەی  

نەبووە،  گەڵاڵە  چینەكانی  ك��وردی 

كۆمەڵایەتی  سەقامگیریی  دووەم 

دەرەبەگایەتی  جاران  نەوەكو  نەبووە 

عەشایەری   دەرەبەگایەتی‌و  عامیلەكانی 

كۆمەڵگەیەكی  ب��ۆت��ە  ن��ە  زاڵ��ب��ێ��ت‌و 

كۆمەڵگەیەكی  وات��ە  س��ەردەم��ی��ان��ە، 

دوان���ەداو  ئ��ەو  لەنێوان  ئینتیقالییە 

چینەكان  ت��ا  هاوچەرخیش  نەبۆتە 

رێك  سیاسی  ریزی  سەقامگیربووبێت‌و 

بزانی شوێنی خۆی  بووبێت هەركەسی 

ئینتقالیدا  لەكۆمەڵگەی  لەكوێدایە، 

دەبێت،  ئینتیقالی  ئاوها  شتەكانیش 

سەرخان‌و  رەنگدانەوە‌و  چونكە  ئەوە 

تر،  هۆكارێكی  ئ��ەوە  ژێرخانەكەیە، 

هۆكارە  ئ��ەو  م��ن  ب��ەڕەئ��ی  بێگومان 

هەیە‌و  تریش  ه��ۆك��اری  بنەڕەتییە. 

فیكری  رەوت���ی  فیكری‌و  ك��اری��گ��ەری 

جار  زۆر  فكری   رەوت��ی  بۆنموونە، 

كوردیی،  كۆمەڵایەتی  واقیعی  ببێتە 

هەقی  توركیا  ك��وردی  خیلافی  دەن��ا 

ژنی  چین‌و  ....و  خیلافاتی  بەسەر  چییە 

حزب  ئ��ەوە  لەسەر  تۆنگ  ماوتسی 

 .... تەئیدی  بەشێكی  ب��وو،  دروس��ت 

دەكا،  پەكین  تەئیدی  بەشێكی  دەكا‌و 

ماوتسیتۆنگ  مادام  تەئیدی  بەشێكی 

چ  ئ��ەوە  تر  شتێكی  قسمێكیان  دەك��ا، 

كوردییەوە  بەكۆمەڵگەی  پەیوەندییەكی 

ه��ەی��ە، ج��گ��ە ل����ەوەی پ��ەی��وەن��دی 

شتی  نەزان‌و  منداڵانەی  بەئەفكارێكی 

واوە هەیە، لەسەر ئەوە خەڵك دابەش 

دەبێت لەحزبەكاندا. 

تەقسیمە  ل���ەو  ت��ر  ه��ۆك��ارێ��ك��ی 

دەوڵەتە  وایە  پێم  من  دوژمنەكانمانە، 

داگیركەرەكانی كوردستان دەستیان زۆرە 

لەو پارچە پارچەكردنەدا‌و وەختی خۆی 

ئیبراهیم  مامۆستا  نازانم  شا  ئێمە‌و 

پەژمانەوە  لەعیسا  نا،  یان  بێت  لەبیری 

ئ��ەوەی  ب��اس��ی  ش��ا  ك��ە  بیستمانەوە 

بەمەنتیق  مستەفا  مەلا  ئێمەو  كردبوو 

چونكە  بێ،  ئێمە  پشتیوانی  دەبوایە 

بێت  بەردەوام  دەمانویست شەڕ  ئێمە 

عارف‌و   عەبدولسەلام  لەگەڵ  لەعیراق 

ئێمە دەمانگوت تەسلیم بوون خراپەو 

نییە  سوڵح  بارزانی،  ئیتیفاقیەی  ئەو 

نووسیبوو،  ئەوەمان  ئیستیسلامەو  

ب��ەردەوام  ش��ەڕ  دەبێت  دەمانگوت 

مەنتیق هەر كەسی  بكاتە  ئەوە  بكات‌و 

لە دورەوە ببینێ ئێران دەبوایە لایەنگری 

بكات  جەهەتە  ئەو  تەئیدی  بێت  ئەوە 

كە دەیەوێت شەڕ بكات دژی حكومەتی 

لەگەڵ  سوڵحی  ئ��ەوەی  ن��ەك  بەغدا 

مەلا  بابە  وتبووی  ئەو  ب��ەڵام  بكات، 

مستەفا نەفەرێكە من تەفاهومی لەگەڵ 

لەگەڵ  من  حزبن؟  ئەوانە  دەك��ەم....، 

ئیبراهیم  سبەینێ  ئەحمەد،  ئیبراهیم 

ئەحمەد لادەبەن‌و دەڵێت ئەوە غەڵەتی 

دەكات،  تر  شتێكی  حزبەكە  ك��ردووە، 

نایانەوێت هێزی كوردی  دوژمنەكانمان 

م��ون��ەزم��ی م��وس��ەق��ەف��ی م��ورەت��ەب 

لەكۆمەڵگەی كوردیدا زاڵ بێت. 

زات��ی  حوكمی  ب��ۆ  حسێن  س���ەدام 

باشە  بەئێمە دای بەمەلا مستەفا،  نەدا 

لەزەمانی  بووین  دۆستیان  ئێمە  خۆ 

مەلا  ب��ووی��ن،  دۆس���ت  لێقەوماندا 

مستەفایان خۆش نەدەویست، ئێمەیان 

وەك��و  رەف��ی��ق  وەك  خۆشدەویست 

هەردووكمان  وت��ی:  نەوشیروان  كاك 

دەبەستین‌و  بۆینباغ  ئ��ەف��ەن��دی��ن‌و 

وابووین‌و لەو سروشتە بووین، ئەحمەد 

مامۆستا  واب��وو  پێی  بەكر  حەسەن 

دەیوت  نورانییە‌و  پیاوێكی  ئیبراهیم 

سەراحەت‌و   دەبینم  ئەو  چاوی  دەمو 

دەبینم،  تێدا  شتانەی  ئەو  راستگۆیی‌و 

ئەمناسی،  من  حسێن  س��ەدام  باشە 

دەڕۆشتین  بەئوتومبێل  جارێك  هەموو 

مامۆستا  دەخ��وڕی،  لێی  عومەر  كاك 

لێدا  هۆڕنی  دێت  لەبیری  ئیبراهیم 

دابەزین، ئەبو عودەیە دابەزی وتی وەڵا 

ئیبراهیم‌و  مامۆستا  حەزدەكەم  من 

ئەوە  دابەزین‌و  بناسم،  عومەر  كاك 

كاك  ئیبراهیم‌و  مامۆستا  عومەرو  كاك 

سەدام، بۆچی نەیاندا بەئێمە؟ چونكە 

حزبی  مونەزەمی  جەماعتێكی  ئێمە 

بووین‌و هاوچەرخ بووین، وتیان لەژێر 

دەستی ئەوان دەرنایەتەوە،

كاریگەرییان  دوژمنانیشمان  بۆیە 

جگە  ئینجا  ئ���ەوە،  ل��ەدان��ان��ی  هەیە 

سەخیفی  زەوق��ی  ه��ەواو  كاكە  ل��ەوە 

رووناكبیرانیش  چونكە  رووناكبیرانیش، 

دەكەن  مشتومڕ  دادەنیشن  زۆرج��ار 

لەجیاتی ئەوەی شتی عەمەلی چارەسەر 

حزبێك  جوملە  ف�اڵن  لەسەر  بكەن، 

ئینشیقاق دەكات، جاری واهەیە لەسەر 

یەك جوملە بەڕاستی.

كاریگەریی  م��ن  ب��ەرەئ��ی  پ��اش��ان   

خراپی....، كۆن لەبیرم دێ لەكوردستانی 

سوریاوە حزبەكانیان دابەشكردو وایان 

داناو  لێكردو دوایی حەمدی حامیدیان 

هەبوو  دەستیان  ه��ەروا  لەتوركیاش 

كۆمەڵێك  واتە  ئەوانەش  لەئێرانیش، 

دەگەڕێتەوە  بنەماكەی  هەیە  فاكتەر 

سەر سروشتی كۆمەڵگە. 

كوردستان  دەوڵەتی  *دامەزراندنی 

بەشتێكی  ئێستادا  لەهەلومەرجی 

ئێستا  ئ��ەگ��ەرن��ا  دەزان����ی؟   واقیعی 

بۆ  دەزان���ی  واقیعی  بەشتێكی  چ��ی 

چارەسەركردنی مەسەلەی كورد؟

-دەزانی بە رەئی من مەسەلەی كورد 

نەتەوەیەكی داگیرو  وەك مەسەلەیەكی 

دەوڵەتی  سەربەخۆیی‌و  بێ  دابەشكراو 

وەك  وات��ە  نابێت،  چارەسەر  ك��وردی 

لەبەرئەوە  ناكرێ،  چارەسەر  مەسەلە 

ئەگەر وتت چارەسەری مەسەلەی كورد 

ئیلا دەبێ بڵێی بەسەربەخۆیی‌و بەمافی 

چارەی خۆنووسین، غەیری ئەوە هیچی 

بڵێ  بەڵام  بۆ مەسەلەی كورد،  نییە  تر 

كوردستان،  كاتی دۆخی  دابینكردنی  بۆ 

دابینكردنی  ك��ورد‌و  بزووتنەوەكانی 

لەزەمەنی  راگرتن  ئامانج‌و  هەندێ 

لەواقیعدا  هیچ  من  ئەوەدا،  مومكین‌و 

خ��ەڵ��ك ب��اس��ی دی��م��وك��راس��ی دەك��او 

بناغەیەكی  باشە،  شتێكی  دیموكراسی 

چاك دروست دەكات، كەشێكی خۆش 

لەخۆ  بابەت  گەلێك  دەكات،  دروست 

ئەوانە  تەمیزو  تەفرەقەو  دەگرێت، 

لەخۆرهەڵاتدا  من  ب��ەڵام  ناهێڵێ، 

دی��م��وك��راس��ی��م پ���ێ زەح��م��ەت��رە 

من  بەرەئی  بۆنموونە  لەسەربەخۆیی، 

بۆ  زاتی  عیراق‌و حوكمی  بۆ  دیموكراتی 

كوردستان زۆر زەحمەتترە لەئیستقلالی 

ك��وردس��ت��ان��ی ع��ی��راق، چ��ون��ك��ە من 

بەحسەدا  لەو  نووسیومە  لەشتێكیشدا 

هۆكار  یەكەم  نووسیومە،  بەدرێژیی 

وەرگرتنەوەی  دیموكراسی  كە  ئەوەیە 

هەموو سوڵتەیە لەبەغدا، بەس یەكێكی 

لەكیس  عیراق  بەشێكی  سەدام  وەكو 

هەموو  ل���ەوەی  ب��اش�رتە  ل��ەوە  بچێ 

هەموو  واتە  بچێت،  لەكیس  عیراقی 

هەموو  وەڵا  بەعیراقی  حوكمەكەی 

زۆرترەو  ئەو  بۆ  كە  عیراق  كوردستانی 

هەیە،  تریشی  سەبەبی  یاخود  باشترە 

بێگومان ئەوە دەگەڕێتەوە بۆ سروشتی 

كۆمەڵگەی  دەسەڵاتدارو  كۆمەڵگەی 

دەسەڵاتدار  كۆمەڵگەی  دەست،  ژێر 

لەسەر  شەڕ  بەڵام  دەهێڵێتەوە،  خۆی 

خۆی دەكا، نەك لەسەر حوكمەكانی كە 

شتێكە  دیموكراتی  بەراستی  پاشكۆن، 

هەموو  ناكات،  تەحەمولی  عیراق  نەك 

تەحەمولی  ن��اوەڕاس��ت  خۆرهەڵاتی 

ناكات، ئێستا بۆنموونە دەڵێین زۆرجار 

قسەی وامان لەگەڵ دەكەن كە حوكمی 

ئەوە  عیراق،  بەكوردستانی  درا  زاتی 

دیموكراتییەكە  وەڵا  فڵان  ئەوە  توركیاو 

سعودیەو  توركیاو  لەسەر  خەتەرترە 

ئوردون‌و سوریاو لەسەر ئێران‌و كوێت 

هەر  زاتی  حوكمی  زاتی،  حوكمی  هەتا 

كاریگەری دەكاتە سەر نەتەوەی كورد، 

نەكا،  هیچ  كاریگەریەكەشی  رەنگە 

چونكە ئەوە ئازەربایجان هەیە ئەرمینیا 

فیدراڵیشن  دەوڵەتن‌و  ساڵە   70 هەیە 

نە كاریگەرییان كردۆتە سەر ئەرمینیای 

بەڵام  سۆڤێت  ئازەربایجانی  توركیاو 

وەڵا دیموكراتی ئەو میللەتانە هەر ئاگر 

خۆیان،  ئازادیی  حقوق‌و   بۆ  لە  دەدا 

ئەو هۆكارانە  پێموایە هەموو  بۆیە من 

كۆبكەیتەوە دەتگەیەنێتە ئەو ئەنجامەی 

هەتا  ئەما  ئ��ەوەی��ە،  زەح��م��ەت�رت  ك��ە 

كورد،  مەسەلەی  چارەسەری  دەگەینە 

ئەوانە  دابینكردن‌و  تەسكین‌و  وەك 

بەرەئی من ئەوەندەی مومكینە حوكمی 

زاتی بێت، فیدراڵ بێت شتی زۆر باشە‌و 

یەك  بەمەرجێك  بەهەنگاو،  هەنگاو 

ئامانجی سەرەكی‌و  شتمان لەبیر نەچێ 

ئ��ەوەن  تاكتیكەكان  وات��ە  ستراتیژی 

بەرەو  بێ  هەنگاو  بێ‌و  تاكتیك  وەكو 

چارەسەری  كە  ستراتیژییەكە  ئامانجە 

كوردیش  مەسەلەی  كوردە،  مەسەلەی 

خۆنووسین  چارەی  مافی  بە  بێگومان 

یەك  پێویستە  ئەوەشدا  لەگەڵ  دەبێت. 

دەبێت  كە  ئەوەیە  ئەوەش  بڵێم  شت 

ئێستا  هاوسەنگیی هێز حساب بكەین، 

لەو شەڕەدا  با  رووخا  عیراق  بۆنموونە 

سەر  كردە  هێرشی   1986 لە  ئێران  كە 

بەسرەو بەسرەی بگرتبا‌و  سوپای عیراق 

مەعنەویاتەی  بێ  ئەو  بهێنایە  هەرەسی 

هەیبوایەو  ئێران  هەیەتی  عیراق  ئێستا 

ئێمە  لەبەریا،  هەڵهاتایە  عیراق  سوپای 

زاتی  بەحوكمی  بۆ  بگرتبا  كوردستانمان 

رازی دەبووین؟ وەڵا رازی نەدەبووین، 

بەڵام فەرزكەین لەحاڵەتی سەركەوتنی 

عیراقدا، وەڵا هەر دەبێ بەوە رازی بین 

ئیبادە  خۆی‌و  جێگەی  بێتەوە  كورد  كە 

نەكرێ، بۆ نموونە هەلومەرج دەیگۆڕێ 

،بەبێ لەبیركردنی دیموكراسی. 

*پڕۆسەی بڕیاردان لەناو بزووتنەوەی 

رەنگێك  چ  نیشتمانیی  یەكێتیی  ئێوەدا 

ئایا  شكڵێك،  چ  دەبینێ‌،  بەخۆیەوە 

چۆن  تێكەڵییە،  بەكۆمەڵە،  فرەییە 

نیشتمانیی  یەكێتیی  لەناو  دەدەن  بڕیار 

سیاسی  ب��ڕی��ارێ��ك��ی  ك��وردس��ت��ان��دا، 

وەربگرن‌و جێبەجێی بكەن؟

لەوێ  دەزان��ی  باشتر  لەمن  -خ��ۆت 

من  ب��ەرەئ��ی  ب��ووی��ت‌و  م.س  بویت‌و 

یەكێتیی  ل��ەن��او  ب��ەڕاس��ت��ی  ئ��ەوەی��ە 

نە  نەفەردییە،  كوردستان  نیشتمانیی 

لەناو  تەیاراتانە  ئەو  واتە  بەكۆمەڵە، 

كۆنفرانس  دەك��ەن،  قسان  خۆیاندا 

دوایی  دەكەن،  كۆبوونەوە  دەبەستن، 

كۆبوونەوەی  دەیهێنیتە  ه��ەرك��ەس 

یان  بێت  س��ەرك��ردای��ەت��ی  هاوبەشی 

م��ەك��ت��ەب��ی س��ی��اس��ی ب��ێ��ت، ل��ەوێ 

لێدەكرێت‌و  شتی  هەزار  موناقەشەو 

پاشان بڕیار دەدرێت بەزۆرینە.

بۆ  ه��ەی��ە  دەزگ���ای���ەك���ت���ان  *چ 

جێبەجێكردنی ئەو بڕیارانە؟

مەكتەبی  هەیە،  دەزگامان  -جۆرەها 

عەسكەری،  شتی  بۆ  هەیە  عەسكەری 

مەكتەبی سیاسی بۆ كاروباری سیاسی، 

مەكتەبی  ه��ەی��ە،  دارای���ی  مەكتەبی 

ئیداری  مەكتەبی  هەیە،  راگەیاندن 

ئێستا  ئیشوكار،  بۆ  ج��اران  هەبوو 

مەڵبەندەكان وەك قیادەیەكی محەلییە 

بۆ جێبەجێكردنی بڕیارەكان.

تەنفیزی‌و  ب��ن��ەڕەت��ی  *ئ��ۆرگ��ان��ی 

تەشریعی چین لەناو بزووتنەوەی ئێوە؟

تەشریعی  ب��ن��ەڕەت��ی��ی  -ئ��ۆرگ��ان��ی 

هی  دەك��رێ��ت  ك��ە  كۆنفرانسەكانە، 

سەركردایەتی‌و  كۆمیتەی  تەنفیزیش 

باڵەكان بن.

كوردستان  دەوڵەتی  ئەگەر  *باشە 

خۆیەوە  دەول��ی  لەسیاسەتی  دام��ەزرا 

ئێوە حەز دەكەن چ سیاسەتێكی هەبێ، 

موحاید بێ یان سەر بەبلۆكی رۆژهەڵات  

بێ یان رۆژئاوا بێ؟

لەو  یەكێك  من  ن��ازان��م،  -وەڵاه��ی 

دەڵێم  من  بەڵام  هەڵدەبژێرم،  ناوانە 

سەربەخۆ  نەبێ،  بلۆكێك  بەهیچ  سەر 

لەگەڵ هەموو  بكات  بێت، دۆستایەتی 

دۆستایەتی  دەكرێت  كە  لایەنانەی  ئەو 

دروش��م��ەی  ئ��ەو  بكرێت،  ل��ەگ��ەڵ��دا 

من  نصادق  پێباشە  زۆر  عەبدولناسرم 

یصادقنا، و نعادی من یعادینا.

تائێستا  ك��ە  وڵات��ان��ەی  ئ��ەو  *ه��ەت��ا 

داگیر  كوردستانیان  بەشێكی  مومكینە 

كردبێ؟

كە  موسادەقەیە  كەی  ئەوە  -ئینجا 

بەشێكی كوردستانی داگیر كردبێ؟

داگیری  پێشتر  لەوەیە  مەبەستم  *نا 

كردبێت؟

-دوای ئەوە لەپێش هەمووان ئەوان، 

ئەو  لەدەست  كوردستان  ئەوە  دوای 

لەپێشدا  پێموایە  من  دەدرێ،  وڵاتانە 

لەگەڵ  باش  هەرە  پەیوەندی  دەبێت 

ئینجا  ب��ب��ەس�رتێ��ت،  ف���ارس  ت���ورك‌و 

بەسەریانا  بڕۆین بۆ خەڵكەكانی تر.

لەهەلومەرجی  ئێوە  ب��ەرای  *باشە 

ئێستادا چ جۆرە چاكسازییەك پێویستە 

لەناو كۆمەڵگەی كوردستاندا بكرێ؟

-دەزان�����ی م��ن ب�����اوەڕم ب��ەوەی��ە 

دابمەزرێت،  ئەنجومەنی  كوردستانێكی 

بەمەعنای  سۆڤێتی  بەمەعنای  ن��ەك 

هەڵبژاردنی  گوندێك  هەموو  ئ��ەوەی 

خۆی بكات بۆ ئیدارەی خۆی، هەموو 

ق��ەزا  بكات  ه��ەڵ��ب��ژاردن  ناحیەیەك 

ئیدارەكانی  نییە  باش  پێم  من  تر  وەكو 

بنێت،  دای  م��ەرك��ەزی  حكومەتی 

سەرۆكی  هەڵیبژێرێت،  خەڵك  ب��ا 

هەڵیبژێرێت،  خەڵك  با  ش��ارەوان��ی 

كۆمەڵێك  م���ەرك���ەزی  ح��ك��وم��ەت��ی 

وات��ە  هەبێت،  بنەڕەتی  دەس��ەڵات��ی 

ئەنجومەنی  ب��ەوج��ۆرە  ك��وردس��ت��ان 

هەبێت. حكومەتی مەركەزی دەسەڵاتی 

گەشەی  كاروباری  دەرەوەو  بەرگری‌و 

بۆنموونە  بەدەستەوەبێت،   گشتی 

كە  شت  هەندێك  گشتی‌و  پلاندانانی 

با ویلایەتەكان  تر  ئەوی  ئیتر   ناكرێت، 

ه��ەی��ان ب��ێ��ت‌و دەس��ەڵات��ی ت���ەواوی 

هەبێت‌و كاروباری خۆی بەڕێوەبەرێت، 

لەبەڕێوەبردنی  بەشداربكات  خەڵك 

دەوڵەت، نەك هەر جیهازێك دروست 

ئیدارە  با  خەڵكەوە  لەسەروو  ببێت 

ناتوانرێ  قازی  هەڵیبژێرێت،  خەڵك 

بەڵام  دابنرێت  دەبێت  هەڵبژێردرێت، 

هەڵبژێرێت‌و  خۆی  ئیدارەی  خەڵك  با 

رەئی هەبێ لەو شتانەدا.

كوردستان  كۆمەڵی  تەماشای  *ئەگەر 

ب��ك��ەی��ن ل��ەدی��دی ت���ۆوە چ��ی��ن ئ��ەو 

لەكۆمەڵی  پێویستە  ری��ف��ۆرم��ان��ەی 

كوردستاندا بكرێت؟

شتێكەوە  هەموو  لەپێش  -چاكسازی 

بەشكڵێكی  بكەیتەوە،  بینای  دەبێت 

هاوچەرخ بینای بكەیتەوە. بەشێوەیەكی 

ه���اوچ���ەرخ ب��ێ��ت، چ ل�����ەلادێ‌و چ 

بێت،  بەرهەم  بنەمای  لەسەر  لەشار 

پێداویستیی  بنەمای  ل��ەس��ەر  ن��ەك 

ب��ەره��ەم، ل��ەپ��اش��ان��دا ب��ەڕەئ��ی من 

بكرێت  كشتوكاڵی  چاكسازیی  پێویستە 

لەگەڵ  دەگونجێت  كە  بەشێوەیەك 

ژن��ان،  ژی��ان��ی  ك��وردس��ت��ان‌و  واقیعی 

فیركردن‌و  كۆمەڵایەتی‌و  چاكسازیی 

گەشەسەندنی  نموونە  بۆ  رۆشنبیریی، 

ئابووری ئەوەندەی موكینە پیشەسازی، 

ئەو شتانە بەپێی ئیمكانیاتی كۆمەڵگەی 

نەهێشتنی  نم��وون��ە  ب��ۆ  ك����وردی، 

گوڕینی  نەهێشتن‌و  نەخوێندەواری، 

نەریت بەرەو باشكردن.

زیاتر  شتێك  لەهەموو  بەشێك  *چ 

پێویستە مرۆڤ تەركیزی لەسەر بكات‌و 

پێشی بخات؟

بەڕاستی  نابینم،  بەتەنها  شت  -یەك 

هەموو لایەنەكان بەیەكەوە گرێدراون، 

كشتوكاڵی  گەشەسەندنی  نموونە  بۆ 

پیشەسازی  گ��ەش��ەس��ەن��دن��ی  ب��ەب��ێ 

كۆمەڵایەتی  گەشەسەندنی  ن��اب��ێ، 

ب��ەب��ێ گ��ەش��ەس��ەن��دن��ی ك��ەل��ت��ووری 

ن��اب��ێ‌، گ��ەش��ەس��ەن��دن��ی ك��ەل��ت��ووری 

نابی،  شارستانی  گەشەسەندنی  بەبێ 

بەبێ  ش��ارس��ت��ان��ی  گەشەسەندنیی 

گەشەسەندنی پیشەسازی‌و كەلتووری‌و 

شتانە  ئەو  هەموو  نابێ،  تر  ئەوانی 

دەبێت  وات���ە  گ���رێ���دراون.  پ��ێ��ك��ەوە 

هەبێت‌و  هەمەلایەنە  سیاسەتێكی 

بۆ  ئیشی  بگرێتەوە‌و  شتەكان  هەموو 

بكات.

*ئ���ەی م��ەس��ەل��ەی رزگ����اری ژن‌و 

یەكسانی نێوان ژن‌و پیاو؟

كە  لەمەسەلەكان  یەكێكە  -ئ��ەوەش 

نوختە  بێت  كلیلیك  بڵێین  نییە  شتێك 

ب��ێ، ئ��ەگ��ەر ك��وردس��ت��ان رزگ��ارب��وو 

ئەگەر  ئەوەیە  كلیلەكە  من   بەرەئی 

رزگاربوو كۆمەڵگە رزگارە دەوڵەتەكەی 

دەبێت،  زاتییەكەی  حوكمی  یاخود 

هەبێت‌و  هەمەلایەنەی  بەرنامەیەكی 

ئیش  دەبێت  لایەنەكانەوە  لەهەموو 

بكات، چونكە یەكێكیان لایەكیان زامن 

دەكات واتە یەك بەیەكتری دەگەیەنن.

هەن،  جیهانی  چاودێری  زۆر  *باشە 

خەیاڵ  ب��ەدوای  كورد  میللەتی  دەڵێن 

كەوتووە‌و خەباتەكەی بێ هودەیە؟

هەیە  ئ��ەوە  ك��ەم؟  یان  هەنە  -زۆر 

سێ  ئ��ەو  خ��ۆی  وەختی  لەئەمریكا، 

وتاری نووسیوە، باباعەلی وەختی خۆی 

ناوی  دێتەوە  بەبیر  ناویم  داویەتی 

هەیە  كابرایەك  كتێبەدا،  لەو  هاتووە 

نووسیوە  وتارێكی  1943دا  یان  لە1940 

لەسەر ئەو نەتەوانەی كە لەخۆرهەڵات 

دوارۆژن‌و  ب��ێ  ك��ە  ن��ەت��ەوان��ەی  ئ��ەو 

ئەمریكا. 

*بەڵی دیومە ئەو كتێبەم دیوە..

ئەوە  وتارێكە  زنجیرە  وابزانم  -ئەوە 

كێش  دەك��ات،  باسی  كابرایە  ئەو  لێرە 

من  هەمووجارێك  وەرگ��رت��ووە،  لێی 

كابراكەشم  ن��اوەك��ەی  دەردێ��ن��م  لێی 

لێی  دیكەش  یەكێكی  لەبیردەچێتەوە، 

میللەت  سێ  دەڵێت  ئەو  وەرگرتووە، 

نییە،  رۆژیان  دوا  هیچ  لەخۆرهەڵاتدا 

ئەرمەن‌و ئاشوورو كورد، من قەناعەتم 

رزگار  ك��ورد  وای��ە  قەناعەتم  وانییە، 

ژم��ارەی  میللەتە  ئەو  ناكرێت  دەب��ێ، 

نموونە  بۆ  وات��ە  ب��ووە،  زۆر  ئەوەندە 

ملیون   25 موبالەغە  بەبێ  كورد  ئەوە 

تا   40 دەبێتە  سەدە  كۆتایی  تا  دەبێت، 

پاش  دا   20 لەقەڕنی  پاشان  ملیۆن،   50

 70 دەبێتە  بكە،  2ی  زەربی  ساڵ  پەنجا 

ئەوەندە  چۆن  م��رۆڤ،  ملیۆن    80 تا 

بۆ  دەمێنێتەوە؟  م��اف  بەبێ  میلۆنە 

تا  دوو  مەكەدۆنیا  جەماعەتی  نموونە 

خۆی  وەك  دەب��ن‌و  كەس  ملیۆن  سێ 

ئێمە  ناكات،  بەهیچ  هیچ  دەمێنێتەوە‌و 

هەر زاوزێمان لێ مەنع بكەن، ئەوە د. 

یوسف هەیە كوردی سوریایە دەیناسی 

لەزانكۆی  ئێستا  زانكۆیە  مامۆستای 

جۆرج واشنتۆنە.

*بیستوومە بەڵام نەم بینیووە؟

من  خۆشە،  زۆر  پیاوێكی  -دی���ارە 

دەیناسم لەلوبنانەوە مامۆستای علوم 

لەوێ  ئەمریكی  لەزانكۆی  بوو  سیاسی 

بوو، لە بنەماڵەیەكی بەناوبانگیشە، ئەو 

منداڵ‌و  كورد  نهێنیی  چەكی  دەڵێت: 

لێمان  با  مەكە  باسی  دەیوت:  زاوزێیە، 

دەك��رد،  توركیای  باسی  تێكنەدەن، 

تورك  خوێندۆتەوە  ئامارێكم  دەیوت: 

مەترسی  دیموگرافی  گۆڕینی  لەسەر 

دەبینن، ئەگەر وابڕوات تا كۆتایی سەدە 

كورد‌و  كەمینە،  دەبێتە  لەتوركیا  تورك 

چەركەس‌و لاز‌و عەرەب دەبنە زۆرینە، 

باشە  ئ��ێ  ت��ورك��ی��ادا،  لەكۆمەڵگەی 

ئەوە  تر چۆن دەتوانن  50 ساڵی  ئەوەتا 

كورد  میللەتی  باشە  بكەن؟  چارەسەر 

زیندووە،  میللەتێكی  كە  دەریخست 

تر  یەكێكی  دەشكێنن،  شۆڕشێكمان 

توركیا  ت��ری  شۆڕشێكی  رادەپ����ەڕێ، 

دەكەن؟  دابین  ئێران  دەك��ەن؟  دابین 

رادەپەڕێ،  توركیا  هەڵدەستێ،  عیراق 

كوردستانی عیراق!

*ب��اش��ە خ��ۆش��ت ب��اس��ی ئ���ەوەت 

لەبەشەكانی  كورد  بزووتنەوەی  كرد، 

رێكخراوی  زۆر  پچڕپچڕە،  كوردستاندا 

تێدایە، باسی كوردی سوریات كرد باسی 

كوردستانی توركیات كرد، لەكوردستانی 

عیراق؟

بەو  ب��ەڵام  ه��ەروای��ە،  -عیراقیش 

ئەگینا  پینەكراوە،  كوردستانییە  بەرە 

حزبی  ك���وردو  سوشیالیستی  حزبی 

سوشیالیستی كوردستان بۆ یەك ناگرن؟ 

كە  داناوە  بۆ  شەرحیشیان  *هەندێ 

بۆچی وایە، باشە وەزعەكە بە بیروڕای 

ئێوە چۆن چارەسەر دەكرێت؟

-ب��ەب��ی��روڕای م��ن ئ��ەوە چ��ارەس��ەر 

ناكرێ، من بەشتێكی سروشتی دەبینم، 

گەشەسەندنی  ل��ەپ��ڕۆس��ەی  ئ���ەوە 

بەتێپەڕینی  دەبێت،  چارەسەر  ژیاندا 

دەك��ەن،  ئیفلاس  جەماعەتێك  ك��ات 

جەماعەتێك  یەكدەگرن،  جەماعەتێك 

گ��ەش��ە دەك������ەن‌و دەم��ێ��ن��ن��ەوەو 

كۆتاییەكەشی رێگای بەرەی كوردستانی 

دروست دەبێ بۆ هەر وڵاتێك، لەبەینی 

بەرانە  ئ��ەو  كوردستاندا  بەشەكانی 

بكەن‌و   هاوپەیمانی  لەناوخۆیاندا 

بەڕەئی من دیموكراسی بەگەشەسەندنی 

سروش��ت��ی دروس���ت دەب���ێ، ب��ەزۆر 

رێكیان  دانێیت،  حزبانە  ئەو  ناكرێ، 

گرفتانە  ئەو  كات  بەتێپەڕینی  بخەیت، 

چارەسەر دەبێ، واتە ئێستا تۆ تەماشای 

كوردستانی  بكە،  توركیا  كوردستانی 

توركیا كەمێك بوارێكی دیموكراسی ئەوە 

هەبێت خەباتی چەكدار پەرەبستێنێت، 

خەباتی  دەبێت،  چارەسەر   گرفتەكە 

چ��ەك��دار ج��ەم��اوەر ل���ەدەوری خۆی 

دیموكراتیش  خەباتی  خڕدەكاتەوە، 

مەسەلەكان گەشەپێدەدات هەر كەسە 

دەگاتە قۆناغی خۆی.

*پ��ێ��ش�رت ب��اس��ی ئ����ەوەت ك���رد كە 

رووخ��ان��ی  م��ەس��ەل��ەی  لەمنداڵیتدا 

كاریگەریی  زۆر  م��ه��اب��اد  ك��ۆم��اری 

بەشێوەی شەخسی،  لەسەرت  هەبووە 

كوردو  نوێی  مێژووی  تەماشای  ئەگەر 

لەماوەی  وات��ە  بكەیت،  كوردستان 

تەمەنی خۆتدا كە پێگەیشتوویت بەجیا 

ئێستا  هەتا  بیگرە  مهابادەوە  لەكۆماری 

لە  روویداوە  گەورە  رووداوی  چەندین 

ك��ورددا،  گەلی  بزووتنەوەی  مێژووی 

ب��زان��م چ رووداوێ����ك  ح���ەزدەك���ەم 

كاریگەریی وا قووڵی لەسەرت هەبووە 

كە كاریگەری بەجێهێشتووە بۆنموونە 14 

تەممووز بگری، دەستپێكردنی شۆڕشی 

بگری،   1964 ئینشیقاقی  بگری،   1961

ئازار،  رێكەوتننامەی   ،1975 ئاشبەتاڵی 

دەستپێكردنی مقاوەمەت لەكوردستانی 

ئێران، روخانی شا؟

باستكرد  لەوانەی  شتێك  -هەموو 

هەمووی گرنگن.

باسی  هەبوو  كاریگەریی  *چەند 

تەئسیری  زۆر  كرد،  مهاباد  جمهوری 

هەبووە لەسەر خۆت؟

منداڵی  ت��ەم��ەن��ی  ل��ە  ت��ۆ  -ئ��اخ��ر 

ئەوە  لەپاش  بوو  ئەوە  وتم  پرسیت، 

كاریگەری  رووداو  زۆر  لەژیانی خۆمدا 

هەندێك  باستكرد،  ئەوانەی  هەبووە 

نموونە  بۆ  نەكرد  باست  كە  لەوانەی 

زۆركاری  كانون  وەسبەی  راپەڕینی  من 

لەبیركردنەوەم كرد، ئینتیفازەی تشرین 

شەڕی  نموونە  بۆ  هەبوو،  كاریگەری 

بۆ  میسر،  ل���ەدژی  دەوڵ��ەت��ەك��ە  س��ێ 

هینی  سۆڤێت  رووداوەك��ان��ی  نموونە 

ستالین‌و  ئیدانەی  بیست‌و  كۆنگرەی 

هەبوو،  كاریگەری  هەمووی  ئەوانە 

چین،  شۆڕشی  سەركەوتنی  بۆنموونە 

وەمان دەزانی دونیا دەگۆڕێ، پاش ئەوە 

زۆر كاریگەری كردووە، 14ی تەممووز، 

مەلا  هێنانەوەی  شوبات،  ئینقیلابی 

زۆر  ئ��ەوە  ح��زب  خیلافی  مستەفاو 

لەمێشك‌و  بەڕاستی  ك��رد،  تەئسیری 

زهنی ئینساندا، پاشان ئازار رووداوێكی 

شۆڕشی  رووخانی  كە  رووی��دا  گرنگ 

كوردستان بوو من پێشبینیم نەدەكرد، 

پێموابوو  كە  ب��ووم  كەسانە  لەو  من 

عومەر  كاك  شەڕدەكات،  مستەفا  مەلا 

بوو  لەشام  عومەر  كاك  وانەبوو  رەئی 

باسمان  دانیشتبووین  لەتەجەموع 

هەبوو.  كاریگەری  زۆر  ئ��ەوە  ك��رد، 

هەڵگیرسانەوەی شۆڕش جارێكی دیكە 

رووخانی  هەروەها  هەبوو،  كاریگەری 

تری  شتی  واتە  هەبوو،  كاریگەری  شا 

وەك ئەو رووداوانە. 

پرسیارەكانی  دەكەم  سوپاست  *زۆر 

ئایا  بزانم  خۆم تەواو بوو حەزدەكەم 

بۆ خۆت هیچ شتێك هەیە حەز بكەیت 

بزووتنەوەی  لەمەسەلەی  بكەیت  باسی 

پرسیارم  من  كە  كوردی  ناسیۆنالیستی 

بیهێنیتە  بزانی  بەپێویستی  نەكردبێ‌و 

كایەوە؟

بگۆڕە،  دەس��ت��ەواژەك��ەت  -س��ەرەت��ا 

هەیە،  دیكەی  واتایەكی  ناسیۆنالیستی 

نیشتمانیی  رزگ��اری  بزووتنەوەی  واتە 

زۆرتر  كوردستان،  خەڵكی  دیموكراتی 

پاسۆك‌و كاژیك‌و شتی وا دەگرێتەوە.

خەریكە  ئێستا  وانییە،  ئێستا  *بەڵام 

ئەو ناسیۆنالیستەی جاران نەماوە‌و بەو 

چاوە تەماشا ناكرێت؟

خۆمان  زمانی  ئێمە  با  قەیناكە  -باشە 

نەتەوایەتی‌و  نیشتمانی‌و  رزگ��اری��ی 

تۆ  ن��اش��زان��م  بەكاربهێنم،  ئ��ەوان��ە 

دەنووسیت‌و  تێزەكەت  چی  لەسەر 

نەفسییە،  چییە،  ت��وێ��ژی��ن��ەوەك��ەت 

ب��وو،  ك��ۆم��ەڵای��ەت��ی  ب���وو،  شەخسی 

هەموو  بوو،  سەربازیی  بوو،  سیاسی 

ئەو شتانە بوو، بەڵام من زیاتر لەسەر 

چەند  ك��ورد  نەتەوەیی  ج��ووڵان��ەوەی 

تەبیعەتی  یەكەم:  باسدەكەم،  خاڵێك 

گەشەسەندنی  ك���ورد‌و  كۆمەڵگەی 

ك��ۆم��ەڵ��گ��ەی ك����ورد پ��ەی��وەن��دی 

ب��ەح��زب��ەك��ان‌و رێ��ك��خ��راوەك��ان��ەوە 

هۆیەكانی  دووەم  ئەوە  واتە  هەیە، 

كوردستان‌و  شۆڕشی  سەرنەكەوتنی 

ب��زووت��ن��ەوەی ن��ەت��ەوەی��ی ك���وردە، 

زاتییەوە  ئینتیقالی  لەدیدی  پێموایە 

لەخۆمانە،  خەتاكان  زۆرتر  بووتریت، 

خۆمانە،  ك��ۆم��ەڵ��گ��ەی  ل��ەسروش��ت��ی 

خۆمان‌و  سەركردەكانی  لەسروشتی 

سروشتی  خۆمان‌و  حزبەكانی  سروشتی 

شۆڕشەكانی خۆمانە، كە زۆر گرنگیمان 

بكەین،  باس  ئەوەش  قەیناكە  نەداوە، 

قسەكانی  ن��ەوا  ب��ەڵام  زۆر،  زوڵ��م‌و 

خۆشمان باس بكەین كە ئەوە فاكتەرێكی 

گەورەیە‌و داینەپۆشین، ئەوە زۆر گرنگە 

بەرای من. تەئكید لەسەر چەند شتێك 

بەستن  پشت  لەئێستادا  دەك��ەم��ەوە، 

بەخەڵك، هۆشیاركردنەوەو  رێكخستن‌و 

سەربەخۆیی  جەماوەر،  سەركردایەتیی 

ب��ەڕاس��ت��ی من   ل���ەب���ی���روب���اوەڕدا، 

سەربەخۆییم  لەفیكردا لەسەربەخۆیی 

الكردی  )القرار  گرنگترە،  پێ  تر  شتی 

المستقل( بەڕاستی دەبێت ئێمە خۆمان 

لەو  هەبێت،  ب��ەخ��ۆم��ان  ب��اوەڕم��ان 

ببێت،  رزگارمان  فیكرییە  كۆیلەیەتییە 

ئێستا كوردی توركیا بەرەئی من عەبیدی 

دەبێ  گ��وت  چی  مۆسكۆ  كریملنن، 

وابێ، یان فڵان كتێب لەلاپەڕە ئەوەندە 

لێی.  رزگاربین  دەبێت  ئەوە  نووسراوە 

من دژی ماركسیسزم نیم، ماركسیسزم 

لەزانستە  ئێستا  هەتا  بەڕاستی  حزبە، 

ئەو  جیهانە،  باشترەكانی  كۆمەڵایەتییە 

بەوەی  بەقورئان  بەئایین‌و  كردنەی 

لەو  تەواو  ئیتر  وت،  وای  لاپەڕە  فڵانە 

هەزار  لەبیرمە  من  ئێستا  لاپ��ەڕەی��ە، 

دەكرد  شیوعی  لەگەڵ  موناقەشەمان 

پارتی  ب��وون��ی  زەروری��ی��ەت��ی  ل��ەس��ەر 

با  بابە  كوردستان،  تایبەتی  پێشڕەوی 

حزبی شوعی بێت، دەیانوت نا لەلاپەڕە 

ئەوەندەدا لینین وتوێتی كرێكارانی یەك 

یەك حزبیان هەبێت،  دەبێت  دەوڵەت 

قورئان  خۆ  ئەوە  خۆ  باشە  ئەوە  ئیتر 

بەخوا،  بوو  لینین  كەواتە  باشە  نییە، 

فیكریش  ئەوە  هەتا  لینین،  قسەیەكی 

بنەڕەتی  ئایدیۆلۆجی  مەسائیلی  نییە، 

دیالیكتیكی  مادەیەكی  نموونە  بۆ  نییە، 

فائچ  قانونی  نییە  گۆڕان  قابیلی  نییە 

راستە،  بڵێی  نییە  )زێدەبایی(  القیمە 

كۆمەڵایەتی  گەشەسەندنی  قانونی 

رێكخراوە،  شكلی  راستە،  بڵێی  نییە 

خۆت دەزانی شكڵی رێكخراوە، شتێكی 

قابیلی  گۆڕینە لەیەك وڵاتدا لە 50 جار 

لەیەك دەوڵەتدا، كەچی كردیان بەهین 

نەبوو،  تریان  بەڵگەیەكی  هیچ  لێمان، 

رێگایە  ئەو  وتویەتی  لەفڵان جێ  وتیان 

بۆ  دەباتە  لەزانستەوە  ماركسییەت 

ئایین، ئایینی ئیسلامیی خۆمان باشترە، 

شتێكی  زانست  زانستیشە،  ئەگەر 

فیكری  بنەمای  كۆمەڵێك  زی��ن��دووە، 

راستە،  سەرەكیەكانی  بنەما  بنەڕەتییەو 

بگونجێت  دەبێت  سەرەكیەكانی  بنەما 

قابیلی  كۆمەڵگە‌و  واقیعەكانی  لەگەڵ 

گەشەسەندنە وەكو خۆی دەڵێ‌ هەموو 

روو  ماركسیسزمیش  لەگۆڕانە  شت 

لەگۆڕانە،  روو  فیكریش  لەگۆڕانە، 

ئەو  ل��ەگ��ۆڕان��ە  ئەوانیش  قسەكەی 

زەمانێك  بۆ  وتویەتی  لینین  كە  بەشەی 

ماركسی  قسەی  چەندین  لینین  بوو، 

وایگوت،  ماركس  وتی  كردەوە،  بەتاڵ 

ماركس‌و  لەبیرتە  وانییە،  ئێستا  بەڵام 

پشتیوانی  بەتوندی  زۆر  ئەنگڵس 

دەك���رد،  پۆڵۆنیایان  س��ەرب��ەخ��ۆی��ی 

زەمانی خۆی كردبوویان بەشەڕ لەسەر 

بزووتنەوەكەی، بەڵام كە لینین‌و ئەوان 

هاتن، وتیان نەخێر ئەوە زەمانی گۆڕاوە، 

دەڵێن  ناڵێین سەربەخۆیی،  ئێمە  ئێستا 

مافی چارەی خۆنووسین، ئەوە هەڵەیە 

ئێمە ئەوە بكەین. پێداگیریی بەدەق لە 

بەڕاستی  ئێستا  جەوهەرە،  كوشتنی  بۆ 

ناوەڕۆكەكەیان  گرتووە‌و  قاوغەكەیان 

لەبیرچووە، لەناوەڕۆكدا من زۆر بەشتی 

باشی دەبینم، زۆر شتی باشی تیدایە‌و 

ئەو  ب��ەوەی  بوو  كە  ب��ەڵام  بەكاردێ، 

ئێ  بوو،  تەواو  ئیتر  وایگوت‌و  رستەیە 

باشە كلكایەتییەكی كوێرانە كە دەیگوت 

رادیۆی مۆسكۆ وای گوت، من لەبیرمە 

جاران من خۆم یەكێك بووم لەوانەی 

شتێكی  هەرچی  مۆسكۆ  رادی��ۆی  كە 

بگوتبا وامدەزانی قورئان وتویەتی، ئەو 

ئەو  پەروەردەیەكی خراپە،  پەروەردەیە 

بە  ستالین  هەر  بەڕاستی  پەروەردەیە 

بەرپرسیار نازانم، لینینیش بەرپرسیارە، 

واتە ئەو دیسپلینە لینینییەی كە خۆیان 

نەوێرێ  كەس  كە  وایلێكرد  دەڵێن  پێی 

ئەوە  بڵێین  ئ��ەوە  لەسەر  بكات،  نقە 

مورتەد‌و  كاوتسكی  ئ��ەو  تەحریفییە 

كە  ق��ورس��ان��ەی  جنێوە  ئ��ەو  ه��ەم��وو 

تەتبیقی  ناشیانە  بە  ستالین  بەڕاستی 

شت  زۆر  ئێستا  لینینە  قسەی  كە  كرد، 

وەرە  ب��ەڵام  ستالین،  س��ەر  دەخەنە 

كردبێتی  ستالین  هەرچی  بیگێڕنەوە، 

لینینین،  كە  دەهێنمەوە  بۆ  بەڵگەت   10

تەنها مەسەلەی نادیموكراتییەكەی لینین 

تەحەمول  دەیتوانی  بوو،  دیموكرات 

دیكتاتۆرییەتی  تر،  ئەوانەی  بكات، 

پڕۆلیتاریا قسەی لینینە، دیكتاتۆرییەتی 

دەكات،  تەفسیری  لینین  كە  پرۆلیتاریا 

دەكاتە  دەڵێ  چین،  دیكتاتۆری  دەڵێ 

حزب  دیكتاتۆری  ح��زب،  دیكتاتۆری 

دەڵێ  خۆی  مەركەزی،  لیژنەی  دەكاتە 

جێگیر،  سەركردایەتی  نوخبەی  دەكاتە 

لەمەكتەبی  سیاسی  مەكتەبی  لەوێشدا 

ت��ەواو  ح��زب،  سكرتێری  سیاسیش 

نییە  ستالین  قسەی  ئ��ەوە  لەبەرئەوە 

بۆ  نوسخەت   50 بێنە  لینینە،  قسەی 

پاشان  لینین،  لەقسەكانی  دەربێنم 

ناكۆكییان  مەسەلەی  لەسەر  چینیەكان 

پڕۆلیتاریا  دیكتاتۆرییەتی  ل��ەس��ەر 

خرۆشۆف،  دژی  بڵاوكردەوە  شتێكیان 

ئەو  وایوتووە،  لینین  بەڕاستی  بەڵام 

سۆشیالیزم  بینای  یان  دیسپلینە  جۆرە 

دەكرێ  چۆن  دواك��ەوت��وو  لەوڵاتێكی 

گەلێك  خۆ  بەڕاستی  چی؟  دەگاتە  و 

لەبنەماكانی لینین داینا، ستالین كوێرانە 

هەر  كرد،  جێبەجێ  لینینی  قسەكانی 

لەمامەڵە  بەكارنەهێنا  لینینی  رێگاكەی 

لەگەڵ هاوڕێكانی، لینین بەموناقەشەو 

بەجنێودان لەگەلی حەل دەكردن، ئەو 

بەكوشتن‌و ئیعدام، جنێودان‌و ئیعدام 

نموونە  بۆ  ئەگینا  موناقەشە،  لەجیاتی 

ئەو قسانەی لینین بەهاوڕێكانی وتووە 

شۆڕشی  نهێنی  ئاشكراكردنی  لەسەر 

نەوتووە،  بەكەسی  ك��ەس  ئۆكتۆبەر 

پێیان دەڵێ خائین، كاسەلێس، مورتەدو 

كاسەلێس‌و  غ��ەدارو  ئینسانی  غ��ەدار‌و 

خائین رەنگە حوكمی ئیعدامیان نەبووە، 

ئەگینا ئیعدامی دەكردن، من مەبەستم 

ئ��ەوەی��ە ه��ەت��ا ل��ەزەم��ان��ی م��ارك��س‌و 

ئەنگڵسدا كەس نەیوتووە ماركسیسزم، 

كەسی  نەبووە  قبوڵ  ئ��ەوەی  ماركس 

شتێكە  ماركسیسزم  ماركسیسزم،  بڵێ 

دوای ماركس هاتۆتە كایەوە، هەروەك 

لینیزمیش هەتا زەمانی لینین جنێو بوو، 

لینینزم  دەیگوت  گاڵتە  بۆ  پلیخانۆڤ 

كە گاڵتەی بەلینین دەكرد، دەیوت بابە 

لینینیزمە،  نییە  ماركسیزم  قسانە  ئەو 

نەیدەهێشت  قەت  ماركس  باشە  ئێ 

دەیانگوت  ماركسدا،  لەزەمانی  بڵێن 

لەزەمانی  بەڵام  زانستی،  سۆشیالیزمی 

پاش ئەوانە وتیان ماركسیسزم.

 زۆر زۆر سوپاست دەكەم.

دەقی ئەم دیدارە لە رۆژنامەی كوردستانی نوێ بڵاوكراوەتەوە


